
ᓄᓇᓕᐸᐅᔭᐃᑦ ᐃᖃᓗᐃᑦ 

ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᓂᖓ ᓇᒻᒪ 23 

ᐋᒌᓯ 28, 2018 ᐅᓐᓄᒃᑯᑦ 6:00-ᒧᐊᖅᑎᓪᓗᒍ 

ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᕕᐊᓂ  

 

ᑲᑎᒪᔩᑦ ᐅᐸᒃᓯᒪᔪᑦ  

ᒪᐃᔭ ᒪᑕᓖᓐ ᕆᐊᑦᕘᓐ  

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

ᑲᑎᒪᔨ ᔭᐃᓴᓐ ᕉᑲᓐ   

ᑲᑎᒪᔨ ᔪᐊᓇᓯ ᐊᑯᒪᓕᒃ  

ᑲᑎᒪᔨ ᑲᐃᐅᓪ ᓯᐊᐳᑦ  

 

ᐅᐸᒃᓯᒪᖏᑦᑐᑦ 

ᑲᑎᒪᔨ ᑯᑐᓛ ᒪᑦᓴᔨ  

ᑲᑎᒪᔨ ᓴᐃᒪᓐ ᓇᑖᖅ  

ᑲᑎᒪᔨ ᓄᐊ ᐸᐹᑦᓯ  

 

ᐃᖅᑲᓇᐃᔭᖅᑏᑦ ᐅᐸᒃᓯᒪᔪᑦ  

ᐊᐃᒥ ᐃᐅᓪᔪᔅᒪ, ᐊᐅᓚᑦᑎᔨᒻᒪᕆᐅᑲᐃᓐᓇᖅᑐᖅ   

ᒫᑎᐅ ᕼᐋᑉ, ᑎᑎᕋᐅᔭᖅᑐᓕᕆᔨᒃᑯᑦ ᐊᒻᒪᓗ ᓴᓇᔪᓕᕆᔨᒃᑯᑦ ᐊᐅᓚᑦᑎᔨᖓ  

ᐋᓐᑐᕆᐊ ᓯᐱᑦᓱ, ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐊᖓᔪᖅᑳᖓ  

ᔨᐊᓂᐳ ᔮᕐᕕᔅ, ᓄᓇᓕᐸᐅᔭᒃᑯᑦ ᐸᕐᓇᐃᔨᖓ  

ᑭᐊᕙᓐ ᓯᓘᐳᑕ, ᐊᖓᔪᖅᑳᖓ ᓄᓇᓕᓐᓂ ᒪᓕᒐᐃᑦ ᐊᑐᖅᑕᐅᔭᕆᐊᖃᓐᓂᖏᓐᓄᑦ 

ᑖᒥ ᐃᐅᓐᑦ-ᑎᐅᕋᓐ, ᓯᕗᓕᖅᑎᐅᑉ ᐃᑲᔪᖅᑎᖓ  

ᔩᓂ ᐃᓯᒪᐃᓕ, ᑐᓵᔨᒻᒪᕆᒃ/ᑐᑭᓕᐅᕆᔨᒻᒪᕆᒃ  

ᒥᓯᐅᓪ ᐋᒻᓯᑐᕌᖕ, Colliers-ᑯᓐᓄᑦ ᖃᐅᔨᒪᔨᑕᖅ 

ᒐᐃᐅᓪ ᑲᑉᓗᓈ, Colliers-ᑯᓐᓄᑦ ᖃᐅᔨᒪᔨᑕᖅ 

ᑎᒃᓴᓐ ᕙᐃᐅᕐ, Colliers-ᑯᓐᓄᑦ ᖃᐅᔨᒪᔨᑕᖅ 

 

ᑐᒃᓯᐊᕐᓂᖅ 

 

ᑲᑎᒪᔨ ᐊᑯᒪᓕᒃ ᒪᑐᐃᖅᓯᓚᐅᖅᐳᖅ ᑐᒃᓯᐊᓂᒃᑯᑦ 6:00 -ᒧᐊᖅᑎᓪᓗᒍ ᐅᓐᓄᒃᑯᑦ. 

 

ᐊᖏᖅᑎᑕᐅᓂᖅ 

 

ᐱᑕᖃᖏᑦᑐᖅ 

 

ᓈᒻᒪᒋᔭᐅᓂᖏᑦ ᑲᑎᒪᔾᔪᑎᒃᓴᐃᑦ 

 

ᐱᖁᔨᕗᖔᕈᑦ ᓇᒻᒪ 18-293 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᕉᑲᓐ        

ᐊᐃᑉᐲᔪᖅ: ᑲᑎᒪᔨ ᓯᐊᐳᑦ  

 

   

ᓈᒻᒪᒋᔭᐅᓂᖓ ᑲᑎᒪᔾᔪᑎᒃᓴᖅ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ: 

ᐃᓚᓕᐅᑎᔪᖅ:  6(a) ᐃᓚᒃᓴᒥᒃ ᓂᐅᕕᖅᑐᖃᓪᓗᓂ ᐃᒥᕐᒧᑦ ᓴᓗᒻᒪᔅᓴᐅᑎᒧᑦ ᐊᒻᒪᓗ 9(c) ᐅᖂᑕᒃᑯᓐᓄᑦ 

ᑐᓂᕐᕈᑎᑦ ᓄᑕᒧᑦ ᐃᓪᓗᒃᓴᒧᑦ; 

 

ᐊᓯᔾᔨᕐᓗᒍ ᐋᖅᑭᒃᓯᒪᓂᖓ: 9(b) ᐱᓕᕆᔨᐅᔪᑦ ᐅᓪᓗᒥᒨᖓᔪᓂᒃ ᑐᓴᖅᑎᑦᑎᓪᓗᑎᒃ ᓯᕗᓂᐊᒍᑦ 6(a). 

 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ. 

 

1. ᑲᑎᒪᔾᔪᑎᕕᓃᑦ 

 

a. ᐸᕐᓇᐃᓂᕐᒧᑦ ᐊᒻᒪᓗ ᓴᓇᔭᒃᓴᓄᑦ ᑲᑎᒪᔨᑐᐃᓐᓇᐃᑦ ᑲᑎᒪᓂᖃᑦᑎᓪᓗᒋᑦ ᓇᒻᒪ 04 - ᔫᓐ 25, 

2018 

 

ᐱᖁᔨᕗᖔᕈᑦ ᓇᒻᒪ 18-294 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ  

ᐊᐃᑉᐲᔪᖅ: ᑲᑎᒪᔨ ᕉᑲᓐ  

  

ᐸᕐᓇᐃᓂᕐᒧᑦ ᐊᒻᒪᓗ ᓴᓇᔭᒃᓴᓕᕆᓂᕐᒧᑦ ᑲᑎᒪᔨᑐᐃᓐᓇᐃᑦ ᑲᑎᒪᔾᔪᑎᕕᓂᖏᑦ ᓇᒻᒪ 04 ᐅᓪᓗᖓᓂ ᔫᓐ 

25, 2018. 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ. 

 

b. ᐃᓄᓐᓂᒃ ᑐᓴᕋᓱᐊᕐᓂᕐᒧᑦ ᑲᑎᒪᓂᖅ – ᔫᓐ 26, 2018 

 

ᐱᖁᔨᕗᖔᕈᑦ ᓇᒻᒪ 18-295 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᕉᑲᓐ 

ᐊᐃᑉᐲᔪᖅ: ᑲᑎᒪᔨ ᓯᐊᐳᑦ  

   

ᐃᓄᓐᓂᒃ ᑐᓴᕋᓱᐊᕐᓂᕐᒧᑦ ᑲᑎᒪᔾᔪᑎᕕᓃᑦ ᐅᓪᓗᖓᓂ ᔫᓐ 26, 2018. 

  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ.  

 

c. ᓄᓇᓕᐸᐅᔭᒃᑯᑦ ᑲᑎᒪᔨᖏᑕ ᑲᑎᒪᔾᔪᑎᕕᓂᖏᑦ ᓇᒻᒪ 17 – ᔫᓐ 26, 2018 

 

ᐱᖁᔨᕗᖔᕈᑦ ᓇᒻᒪ 18-296 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᕉᑲᓐ  

ᐊᐃᑉᐲᔪᖅ: ᑲᑎᒪᔨ ᓯᐊᐳᑦ  

  

ᓄᓇᓕᐸᐅᔭᒃᑯᑦ ᑲᑎᒪᔨᖏᑕ ᑲᑎᒪᔾᔪᑎᕕᓂᖏᑦ ᓇᒻᒪ 17 ᐅᓪᓗᖓᓂ ᔫᓐ 26, 2018. 

  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ. 

d. ᑐᐊᕕᓐᓇᖅᑐᒥᒃ ᓄᓇᓕᐸᐅᔭᒃᑯᑦ ᑲᑎᒪᔨᖏᑦ ᑲᑎᒪᓂᖃᑦᑎᓪᓗᒋᑦ ᓇᒻᒪ 20 - ᐋᒌᓯ 8, 2018 

 

ᐱᖁᔨᕗᖔᕈᑦ ᓇᒻᒪ 18-297 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᕉᑲᓐ  

ᐊᐃᑉᐲᔪᖅ: ᑲᑎᒪᔨ ᓯᐊᐳᑦ  

  

ᑐᐊᕕᓐᓇᖅᑐᒥᒃ ᓄᓇᓕᐸᐅᔭᒃᑯᑦ ᑲᑎᒪᔨᖏᑦ ᑲᑎᒪᓂᖃᑦᑎᓪᓗᒋᑦ ᓇᒻᒪ 20 ᐅᓪᓗᖓᓂ ᐋᒌᓯ 8, 2018. 

   

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

2. ᓇᓗᓇᐃᖅᓯᓂᖅ ᐊᑲᐅᖏᓕᐅᕈᑎᒥᒃ ᐃᒻᒥᒧᑦ 

  

 ᐱᑕᖃᖏᑦᑐᖅ  

 

3. ᐅᖃᕆᐊᖅᑐᖅᓯᒪᔪᑦ 

 

 ᐱᑕᖃᖏᑦᑐᖅ 

 

4. ᑐᓂᕐᕈᑎᑦ ᐊᒻᒪᓗ ᐃᓕᑕᖅᓯᔾᔪᑎᑦ 

 

 ᐱᑕᖃᖏᑦᑐᖅ 

 

5. ᐅᖃᐅᓰᑦ 

  

ᒪᐃᔭ ᕆᐊᑦᕘᓐ ᐃᓕᑕᖅᓯᓚᐅᖅᐳᖅ ᑖᒃᑯᓂᖓ Operation Nanook ᓄᓇᓕᐸᐅᔭᒦᓚᐅᖅᑐᑦ ᑕᒫᓂ 

ᐱᓇᓱᐊᕈᓯᕐᒥᒃ. ᖁᔭᓐᓇᒦᖅᑐᓂᐅᒃ ᐊᖓᔪᖅᑳᖓ ᑎᓰᑯ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᑕᑯᓇᒃᑎᑦᑎᔪᓐᓇᓚᐅᕐᒪᑕ ᐅᒥᐊᕐᔪᕐᖓᓂᑦ HMCS Charlottetown ᓄᓇᖃᑦᑎᐅᔪᓄᑦ ᐃᓚᖏᓐᓄᑦ ᐊᒻᒪᓗ 

ᐱᕙᓪᓕᐊᔪᓕᕆᔨᒃᑯᓐᓂᑦ. ᐅᖃᑦᑐᓂ ᑕᐃᓐᓇ ᑐᓚᒃᑕᕕᒃᓴᖅ ᒪᑐᐃᖅᑕᐅᑉᐸᑦ 2021-ᒥ, 

ᑕᑯᓇᒃᑎᑦᑎᔪᓐᓇᓂᖅᓴᐅᓕᕋᔭᖅᑐᑦ ᓄᓇᖃᑦᑎᐅᔪᓂᒃ ᐅᒥᐊᕐᔪᐊᓂᒃ.  

 

6. ᑭᖑᕙᕆᐊᖅᑕᐅᓯᒪᔪᑦ ᐱᓕᕆᐊᔅᓴᑦ ᐊᒻᒪᓗ ᓴᖅᑭᖅᑕᐅᓯᒪᔪᑦ ᐅᖃᐅᓯᒃᓴᑦ  

 

a) ᐃᓚᒃᓴᒥᒃ ᓂᐅᕕᕐᓗᑎᒃ ᑖᒃᓱᒧᖓ ᓴᓗᒻᒪᔅᓴᐃᔾᔪᑎᒧᑦ ᐃᒥᕐᒧᑦ  

 

ᑖᓐᓇ ᐅᖃᐅᓯᐅᓚᐅᖅᑐᖅ ᑖᒃᑯᑎᒎᓇ 9 (b) ᐱᓕᕆᔨᐅᔪᑦ ᐅᓪᓗᒥᒨᖓᔪᓂᒃ ᑐᓴᖅᑎᑎᔾᔪᑎᖏᑎᒍᑦ. 

 

7. ᒪᓕᒐᕋᓛᑦ 

  

a) ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᒪᓕᒐᕋᓛᑉ(ᑦ)  

 

ᐱᑕᖃᖏᑦᑐ 

 

b) ᐊᐃᑉᐹᓂᒃ ᐅᖃᓕᒫᖅᑕᐅᓂᖓ ᒪᓕᒐᕋᓛᑉ(ᑦ)  

 

ᐱᑕᖃᖏᑦᑐᖅ 



ᑲᑎᒪᔩᑦ ᑲᑎᒪᓂᖓ ᓇᒻᒪ 23  

ᐋᒌᓯ 28, 2018 

ᒪᑉᐱᒐᖓ 4 of 23 

 

c) ᐱᖓᔪᐊᓂᑦ ᐊᒻᒪᓗ ᑭᖑᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᒪᓕᒐᕋᓛᑉ(ᑦ)  

 

i. ᐱᖁᑎᓂᒃ ᓇᓗᓇᐃᖅᑎᕆᓂᕐᒧᑦ ᒪᓕᒐᕋᓛᖅ ᓇᒻᒪ 861 

 

ᐱᖁᔨᕗᖔᕈᑦ ᓇᒻᒪ 18-300 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ 

ᐊᐃᑉᐲᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

 

ᐱᖓᔪᐊᓂᑦ ᐊᒻᒪᓗ ᑭᖑᓪᓕᖅᐹᖓᓂᒃ ᐅᖃᓕᒫᖅᑕᐅᓂᖓ ᐱᖁᑎᓄᑦ ᓇᓗᓇᐃᖅᑎᕆᓂᕐᒧᑦ ᒪᓕᒐᕋᓛᖅ 

ᓇᒻᒪ 861. 

   

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ. 

 

ii. 2018 ᑖᒃᓰᔭᐃᔭᕈᑕᐅᕙᑦᑐᑦ ᐱᖁᑏᑦ ᒪᓕᒐᕋᓛᖓ ᓇᒻᒪ 862 

 

ᐱᖁᔨᕗᖔᕈᑦ ᓇᒻᒪ 18-301 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ 

ᐊᐃᑉᐲᔪᖅ: ᑲᑎᒪᔨ ᕉᑲᓐ        

 

ᐱᖓᔪᐊᓂᑦ ᐊᒻᒪᓗ ᑭᖑᓪᓕᖅᐹᒥᒃ ᐅᖃᓕᒫᖅᑕᐅᓂᖓ 2018 ᑖᒃᓰᔭᐃᔭᕈᑕᐅᕙᑦᑐᑦ ᐱᖁᑏᑦ ᒪᓕᒐᕋᓛᖅ 

ᓇᒻᒪ. 862. 

   

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ. 

 

8.      ᐱᓕᕆᐊᔅᓴᑐᖃᐃᑦ 

  

 ᐱᑕᖃᖏᑦᑐᑦ 

 

9. ᓄᑖᑦ ᐱᓕᕆᐊᔅᓴᑦ 

 

a) ᐅᖃᓪᓚᖃᑎᒌᒍᑎᔅᓴᖅ – ᐋᖓᔮᓐᓇᖅᑐᓄᑦ ᒪᓕᒐᓐᖑᖅᑎᑕᐅᓂᖓ 

 

ᑭᐊᕙᓐ ᓱᓘᐳᑕ, ᓄᓇᓕᓐᓂ ᒪᓕᒐᐃᑦ ᐊᑐᖅᑕᐅᔭᕆᐊᖃᓐᓂᖏᓐᓄᑦ ᐊᖓᔪᖅᑳᖅ, ᐅᓂᒃᑳᖃᓚᐅᖅᐳᖅ 

ᐊᑕᖏᖅᑐᒃᑯᑦ ᑕᑯᓐᓈᖅᑕᐅᓂᖓᓂᒃ ᐋᖓᔮᓐᓇᖅᑐᓄᑦ ᐱᖁᔭᖅ ᐊᒻᒪᓗ ᖃᓄᖅ ᑖᒃᑯᐊ ᐱᓕᕆᕕᐅᔪᑦ 

ᐅᐸᓗᖓᐃᔭᖅᐸᓕᐊᒻᒪᖔᑕ ᐊᒃᑑᕙ 17-ᒧᑦ, 2018 ᐊᑐᓕᖅᕕᒃᓴᖓᑕ ᐅᓪᓗᖓᓄᑦ. ᓄᓇᕗᑦ ᒐᕙᒪᒃᑯᑦ 

ᐊᖏᕈᑎᖃᓚᐅᖅᓯᒪᒻᒪᑕ ᐱᖁᔭᖅ 7-ᐸᒥᒃ, ᑖᓐᓇ ᒪᓕᒐᕋᓛᖓ ᐋᖓᔮᓐᓇᖅᑐᓄᑦ ᐱᖁᔭᖅ.  ᐊᖓᔪᖅᑳᖅ 

ᓱᓘᐳᑕ ᑐᓴᖅᑎᑦᑎᓚᐅᖅᑐᖅ ᑕᒪᓐᓇ ᐱᔭᒃᓴᑖᖅᑎᑦᑎᒻᒪᕆᓐᓂᐊᕐᒪᑦ ᐱᓕᕆᕕᒻᒥᑦ. ᒫᓐᓇᐅᔪᖅ, ᐱᓕᕆᕕᒃ 

ᑕᓪᓕᒪᓂᒃ ᐃᖅᑲᓇᐃᔭᖅᑎᖃᒻᒪᑦ, ᐊᖓᔪᖅᑳᖓ ᐊᒻᒪᓗ ᐅᓪᓘᑉ ᐃᓚᐃᓐᓇᖓᓄᑦ ᐃᖅᑲᓇᐃᔭᖅᑐᑎᒥᒃ 

ᑲᒪᔨᐅᓪᓗᓂ ᖃᐅᑕᒫᑦ ᐱᔭᒃᓴᓂᒃ ᐃᓗᐊᓂ ᐱᓕᕆᕝᕕᐅᑉ. ᑖᒃᑯᑎᒎᓇ ᓄᓇᓖᑦ, ᑕᐅᓐ, ᓄᓇᓕᕋᓛᑦ 

ᐱᖁᔭᖓᑎᒍᑦ ᐱᓕᕆᔨᒃᓴᓂᒃ ᐊᖏᖅᑎᑦᑎᔪᖃᓚᐅᖅᑎᓪᓗᒍ, ᐱᔪᓐᓇᕐᓂᖃᓕᕐᓂᐊᕐᒪᑕ ᐊᑐᖅᑕᐅᑎᑦᑎᓂᕐᒥᒃ 

ᓄᓇᓯᐅᑎᓄᑦ ᐱᖁᔭᒥᒃ ᐊᒻᒪᓗ ᐃᓕᔭᐅᓗᑎᒃ ᐸᓖᓯᓐᖑᐊᑦ ᐱᖁᔭᐅᑉ ᐃᓗᐊᒍᑦ.  

 



ᑲᑎᒪᔩᑦ ᑲᑎᒪᓂᖓ ᓇᒻᒪ 23  

ᐋᒌᓯ 28, 2018 

ᒪᑉᐱᒐᖓ 5 of 23 

ᐊᖓᔪᖅᑳᖅ ᓯᓘᐳᑕ ᓇᓗᓇᐃᖅᓯᓚᐅᖅᑐᖅ ᑖᓐᓇ ᐋᖓᔮᓐᓇᖅᑐᓄᑦ ᐱᖁᔭᖅ ᐊᑐᓕᕐᓂᐊᓕᖅᑎᓪᓗᒍ, ᓄᑖᒥᒃ 

ᓯᒡᒐᓕᐊᖅᑐᓂᕐᒧᑦ ᒪᓕᒐᕋᓛᖅ ᑎᑎᕋᖅᑕᐅᒋᐊᖓᖅᑐᖅ ᐊᒻᒪᓗ ᖃᑦᑎᑲᓪᓚᐃᑦ ᒪᓕᒐᕋᓛᑦ ᐋᖅᑭᒋᐊᖅᑕᐅᓂᐊᖅᑐᑦ, 

ᐱᖃᓯᐅᑎᓪᓗᑎᒃ ᐃᖏᕐᕋᖃᑦᑕᓂᕐᒧᑦ ᒪᓕᒐᕋᓛᑦ, ᐊᖅᑯᑎᓯᐅᑕᐅᖏᑦᑐᓄᑦ ᑐᕌᖓᔪᑦ ᒪᓕᒐᕋᓛᖅ, ᓇᒻᒥᓂᖃᑦᑏᑦ 

ᓚᐃᓴᖃᕆᐊᖃᓐᓂᖏᓐᓄᑦ ᒪᓕᒐᕋᓛᖅ ᐊᒻᒪᓗ ᑖᒃᓯᓄᑦ ᒪᓕᒐᕋᓛᖅ.  

 

ᐊᖓᔪᖅᑳᖅ ᓯᓘᐳᑕ ᓇᓗᓇᐃᖅᓯᓚᐅᖅᑐᖅ ᒫᓐᓇᐅᔪᖅ ᐃᑲᔪᖅᑕᐅᖃᑦᑕᖅᑐᑦ ᐊᓯᖏᑦ ᓄᓇᓕᐸᐅᔭᒃᑯᑦ 

ᐱᓕᕆᕝᕕᖏᑦ ᐊᒻᒪᓗ ᑕᒪᓐᓇ ᐃᓚᒋᐊᖅᓯᓂᐊᖅᑐᓂᒃ ᑖᒃᓱᒧᖓ ᐋᖓᔮᓐᓇᖅᑐᓄᑦ ᐱᖁᔭᖅ.  ᐅᖃᑦᑐᓂ ᑖᒃᓱᒪ 

ᓄᓇᕗᑦᒥ ᐱᖁᔭᐅᑉ ᐋᖅᑭᒃᑕᐅᓯᒪᓂᖓᓄᑦ ᐱᓕᕆᔩᑦ ᐃᑲᔪᕆᐊᖁᔭᐅᖃᑦᑕᕈᓐᓇᖅᑐᑦ ᓄᓇᕗᑦ ᒐᕙᒪᒃᑯᓐᓂᑦ 

ᐊᒻᒪᓗ ᐸᓖᓯᒃᑯᓐᓂᑦ. ᐊᖓᔪᖅᑳᖅ ᓯᓘᐳᑕ ᐅᖃᑦᑐᓂ ᐅᓄᖅᓯᒋᐊᖃᓐᓂᐊᑐᔅᓴᐅᒻᒥᔪᑦ ᐱᓕᕆᔨᐅᔪᑦ, ᓄᓇᓯᐅᑎᑦ 

ᐊᒻᒪᓗ ᐱᓕᕆᔾᔪᑎᑦ ᐊᑐᓕᕐᓂᐊᑎᓪᓗᒍ ᑖᓐᓇ ᐋᖓᔮᓐᓇᖅᑐᓄᑦ ᐱᖁᔭᖅ.  ᐱᓕᕆᔾᔪᑎᓅᖓᔪᖅ ᒫᓐᓇᕋᑖᖅ 

ᓄᐃᑕᐅᕋᑖᖅᓯᒪᔪᖅ ᐱᖃᓯᐅᔾᔨᔪᖅ ᐊᖏᖅᑕᐅᓯᒪᔪᒥᒃ ᐱᓕᕆᔾᔪᑎᒥᒃ ᓂᐅᕕᐊᕆᔭᐅᔭᕆᐊᖃᕋᔭᖅᑐᖅ ᐊᒻᒪᓗ 

ᐋᖅᑭᐅᒪᑎᑕᐅᓗᓂ. ᐊᓯᔾᔩᔭᕆᐊᖃᕋᔭᖅᑐᑎᓪᓗ ᒪᓕᖓᒃᓴᖏᓐᓂᒃ ᐊᒻᒪᓗ ᐊᓯᒃᑲᓐᓂᐊᒍᑦ ᐊᑐᖅᑕᐅᓂᐊᖅᑐᓂᒃ 

ᐱᔭᕆᐊᑐᓂᐊᖅᑐᑦ ᐱᓕᕆᔾᔪᑎᑎᒍᑦ ᐊᒻᒪᓗ ᐃᖅᑲᓇᐃᔭᖅᑎᑎᒍᑦ ᐱᓕᕆᕝᕕᒻᒥ.  

 

ᒪᐃᔭ ᕆᐊᑦᕘᓐ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᒐᕙᒪᑐᖃᒃᑯᑦ ᐊᕐᕙᓪᓕᐊᖏᑎᒍᑦ ᐊᕕᖃᑎᖃᓐᓂᐊᓚᐅᖅᑐᑦ ᑲᓇᑕᐅᑉ 

ᐊᕕᑦᑐᖅᓯᒪᔪᖏᓐᓂᒃ ᐊᒻᒪᓗ ᓄᓇᕘᓂᒃ ᑕᒪᑐᒧᖓ ᐋᖓᔮᓐᓇᖅᑐᓄᑦ ᑖᒃᓰᔭᐃᔭᕈᑎᓄᑦ ᐊᒻᒪᓗ 

ᓂᐅᕕᖅᑕᐅᓂᖏᓐᓄᑦ. ᑖᓐᓇᓕ ᐋᖅᑭᒃᓯᒪᓂᐅᔪᖅ ᐊᓯᔾᔨᖅᑕᐅᓚᐅᖅᑐᖅ 75 ᐳᓴᓐᒧᑦ ᑲᓇᑕᐅᑉ ᐊᕕᑦᑐᖅᓯᒪᔪᖏᓐᓄᑦ 

ᐊᒻᒪᓗ ᓄᓇᕘᓄᑦ, ᑐᑭᓯᐅᒪᔭᖏᑎᒍᑦ ᑖᒃᑯᐊ ᐊᕕᑦᑐᖅᓯᒪᓂᐅᔪᑦ ᐊᒻᒪᓗ ᓄᓇᕘᑦ ᐊᑭᖏᑎᒍᑦ ᑲᑐᔾᔨᒐᔭᖅᑐᑦ 

ᓄᓇᓕᓐᓂᑦ. ᐅᖃᑦᑐᓂ ᐱᓕᕆᐊᕐᖑᓯᒪᒻᒪᕆᑦᑐᖅ ᑖᒃᑯᓇᓐᖓᑦ ᓄᓇᓕᐅᖃᑎᒌᑦ ᑲᑐᔾᔨᖃᑎᒌᖏᑦ, ᐊᒻᒪᓗᒃᑕᐅᖅ 

ᐱᒻᒪᕆᐅᔪᒃᑯᑦ ᑐᑭᓯᑎᑦᑎᓇᓱᐊᕐᓂᖅ.  ᒫᓐᓇᐅᔪᖅ, ᒪᕐᕈᐃᓐᓇᐅᒻᒪᑎᒃ ᐊᖓᔪᖅᑳᖃᕝᕖᒃ, ᐊᓐᑎᐅᕆᐅ ᐊᒻᒪᓗ ᑯᐸᐃ, 

ᐊᖏᖅᓯᒪᔫᒃ ᐊᑭᓖᖃᑦᑕᓂᐊᕐᕋᒥᒃ ᑮᓇᐅᔭᖅᑐᕈᑎᓂᒃ ᐊᒻᒪᓗ ᑮᓇᐅᔭᖅᑖᓂᒃ ᐊᑭᓕᖅᓱᐃᔾᔪᑎᒋᓂᐊᕐᓗᒋᑦ ᓄᓇᓖᑦ 

ᑮᓇᐅᔭᖅᑐᕈᑎᖏᓐᓄᑦ.  

 

ᒪᐃᔭ ᕆᐊᑦᕘᓐ ᐅᖃᑦᑐᓂ ᐊᑭᓕᕋᔅᓴᖅᑕᖃᕋᓗᐊᕐᒪᑦ ᓄᓇᓕᒃᑎᒍᑦ ᐋᖅᑭᒋᐊᖅᓯᓂᕐᒧᑦ ᒪᓕᒐᕋᓛᓂᒃ. ᐊᐱᕆᓪᓗᓂ 

ᐃᖅᑲᓇᐃᔭᖅᑎᓂᒃ ᑐᓂᓯᖁᓪᓗᒋᑦ ᑎᑎᕋᖅᓯᒪᔪᓂᒃ ᒪᓕᒐᕋᓛᓂᒃ ᐋᖅᑭᒋᐊᖅᑕᐅᔭᕆᐊᖃᑦᑐᓂᒃ. ᑐᒃᓯᕋᖅᑐᓂᓗ 

ᐊᖓᔪᖅᑳᖓ ᓱᓘᐳᑕ ᓇᓗᓇᐃᖅᓯᖁᓪᓗᓂᐅᒃ ᐊᑭᒃᓴᖏᓐᓂᒃ ᓄᓇᓕᓐᓂ ᐊᑐᖅᑕᐅᔭᕆᐊᖃᑦᑐᓄᑦ 

ᑐᓴᐅᒪᑎᑦᑎᒍᓐᓇᕐᓂᐊᕐᒪᑕ ᓄᓇᕗᑦᒥ ᒐᕙᒪᒃᑯᖏᓐᓂᒃ ᑮᓇᐅᔭᖅᑖᕋᓱᐊᖅᑎᓪᓗᒋᑦ.  

 

ᑲᑎᒪᔨ ᓯᐊᐳᑦ ᐅᖃᑦᑐᓂ  ᑖᒃᑯᐊ ᒐᕙᒪᑐᖃᒃᑯᑦ ᓈᒻᒪᔅᓴᕋᑖᖅᑐᑦ ᐊᑐᕆᐊᑉ ᓯᓚᑖᒍᑦ ᖃᐅᔨᓴᕈᑎᒥᒃ ᐅᓪᓗᒥ, ᑭᓯᐊᓂ 

ᓇᓗᓇᓐᖏᑦᑐᑎᓂ ᐊᑐᕈᓐᓇᔾᔮᖏᑦᑐᖅ -4 ᑎᒍᕇᔅ ᓯᐅᓪᓯᐊᔅᒥᒃ ᐃᒃᑮᓇᕐᓂᖃᓕᖅᐸᑦ. ᐅᖃᐅᔾᔭᒋᐊᕆᓪᓗᓂ 

ᑭᓇᑐᐃᓐᓇᕐᒥᒃ ᓂᐅᕕᖁᔨᒐᓂ ᐱᓕᕆᔾᔪᑎᒥᒃ ᓇᓗᓇᐃᖅᑕᐅᖅᑳᓚᐅᖏᑎᓪᓗᒍ ᐱᔪᓐᓇᕐᓂᐊᕐᕆᐊᔅᓴᖓᓂᒃ ᐅᖓᑖᓄᑦ 

ᑕᖅᑮᑦ ᑎᓴᒪᑦ ᐊᕐᕌᒍᒥ ᐃᖃᓗᓐᓂ.   

 

ᑲᑎᒪᔨ ᓯᐊᐳᑦ ᐅᖃᑦᑐᓂ ᐅᖃᓪᓚᖃᑎᒌᖃᑦᑕᓚᐅᖅᑐᖅ ᑕᖅᑭᐅᓚᐅᖅᑐᓂ ᒥᒃᓵᓄᑦ ᐋᖓᔮᓐᓇᖅᑐᑦ ᒪᓕᒐᖏᓐᓂᒃ, 

ᑭᓯᐊᓂ ᑲᑎᒪᔩᑦ ᐃᖅᑲᓇᐃᔭᖅᑎᓂᒃ ᑐᑭᒧᐊᑦᑎᑦᑎᓚᐅᖏᑦᑐᑦ ᐊᒻᒪᓗ 6-ᓯᐅᓕᕐᒪᑕ ᐱᓇᓱᐊᕈᓰᑦ ᑖᓐᓇ 

ᐋᖓᔮᓐᓇᖅᑐᓄᑦ ᐱᖁᔭᖅ ᐊᑐᓕᕈᒫᖅᑎᓪᓗᒍ. ᐊᐱᕆᓪᓗᓂ ᑖᒃᑯᐊ ᒪᓐᓇᐅᔪᖅ ᒪᓕᒐᕋᓛᑦ ᒪᓕᒐᕆᔭᐅᓂᐊᕐᒪᖔᑕ 

ᐊᑐᖅᑕᐅᓂᖓᓄᑦ ᐋᖓᔮᓐᓇᖅᑐᑦ, ᖃᓄᐃᓕᐅᕆᐊᖃᓐᓂᐊᖅᐸᑦ ᑲᒪᒋᔭᖃᓐᓂᐊᕐᓗᓂ ᓯᒡᒐᓕᐊᖅᑐᖃᑦᑕᖏᑦᑐᑦ 

ᐳᔪᕐᒧᑦ ᓴᖅᑭᐅᒪᑉᐸᑕ ᐊᒻᒪᓗ ᐃᓂᖃᕆᐊᖃᓐᓂᖏᑦ ᐃᓄᐃᑦ  ᐋᖓᔮᓐᓇᑐᖅᑐᓂᐊᕐᓗᑎᒃ. ᐊᑲᐅᓱᒋᖏᒻᒪᒍ 

ᓄᖅᑲᑎᑦᑎᔭᕆᐊᔅᓴᖅ ᐊᑐᖅᑕᐅᓂᖓᓄᑦ ᐃᓗᐊᓂ ᓄᓇᓖᑦ. ᑐᑭᓯᐅᒪᔪᖅ ᐃᓱᒫᓘᑎᖃᑦᑐᑦ ᐃᓄᐃᑦ 

ᓯᒡᒐᓕᐊᖅᑐᖃᑦᑕᓂᕐᒧᑦ ᐊᖏᕐᕋᕆᔭᐅᔪᓂ ᓱᕈᓯᖃᑦᑐᓂ ᐊᒻᒪᓗ ᐃᓪᓗᒋᔭᐅᔪᓂ ᑲᑎᓐᖓᒧᓂ, ᑕᐃᒪᐃᒻᒪᑦ ᐃᓱᒪᕗᖅ 

ᑲᑎᒪᔩᑦ ᑲᒪᒋᔭᖃᕆᐊᖃᑦᑐᑦ ᐊᑐᐃᓐᓇᖅᑕᖃᕆᐊᖃᓐᓂᖓᓂᒃ ᐃᓂᒃᓴᕆᔭᐅᔪᓐᓇᖅᑐᓂᒃ ᓱᐴᖅᑐᕐᓂᐊᕐᓗᑎᒃ, 

ᐊᒻᒪᓗᒃᑕᐅᖅ ᑲᒪᒋᔭᖃᓪᓗᑎᒃ ᐊᒻᒪᓗ ᓴᐳᒻᒥᑦᑎᓇᓱᓪᓗᑎᒃ ᓴᖅᑭᔮᖅᑎᑕᐅᓂᖓᓂᒃ ᐊᓯᖏᑎᒍᑦ.  

ᒥᔅ ᐃᐅᓪᔪᔅᒪ ᓇᓗᓇᐃᖅᓯᓚᐅᖅᑐᖅ ᒫᓐᓇᐅᔪᖅ ᒪᕐᕉᒻᒪᑎᒃ ᒪᓕᒐᕋᓛᒃ ᑎᑎᕋᖅᑕᐅᒋᐊᓐᖓᖅᑑᒃ; ᓯᒡᒐᓕᐊᖅᑐᖃᑦᑕᕐᓂᕐᒧ 

ᐊᒻᒪᓗ ᐊᑐᖅᑕᐅᓂᖓᓄᑦ ᒪᓕᒐᕋᓛᖅ ᐊᒻᒪᓗ ᒪᓕᒐᕋᓛᖅ ᑐᕌᖓᔪᖅ ᓯᒡᒐᓕᐊᖅᑐᖃᑦᑕᕐᓂᖅ ᑕᒪᒃᑯᓇᓂ ᐃᓄᓐᓄᑦ 

ᐅᐸᒃᑕᐅᓯᒪᖃᑦᑕᖅᑐᓂ.  

ᐊᖓᔪᖅᑳᖅ ᓯᓘᐳᑕ ᐅᖃᑦᑐᓂ ᑖᒃᑯᐊ ᒪᓕᒐᕋᓛᑦ ᐱᖃᓯᐅᔾᔨᓂᐊᖅᑐᑦ ᐋᖅᑭᒃᑕᐅᓯᒪᔪᓂ 

ᓯᒡᒐᓕᐊᖅᑐᖃᑦᑕᖅᕕᐅᔭᕆᐊᖃᑦᑐᓂ. ᐅᖃᑦᑐᓂ ᑖᒃᑯᐊ ᒪᓕᒐᕋᓛᑦ ᑎᑎᕋᖅᑕᐅᓯᒪᔪᑦ 

ᐊᑦᑕᓇᐃᖅᓯᒪᔭᕆᐊᖃᓐᓂᖏᓐᓄᑦ ᓄᓇᖃᑦᑎᐅᔪᑦ ᐃᖃᓗᓐᓂ ᐊᒻᒪᓗ ᑲᔪᓯᑎᑕᐅᓗᓂ ᐋᖓᔮᓐᓇᖅᑐᓄᑦ ᐱᖁᔭᖅ.  

ᒫᓐᓇᐅᔪᖅ, ᐱᑕᖃᒻᒪᑦ ᐱᑦᔪᑎᐅᔪᓂᒃ ᑕᕝᕙᓂ ᐋᖓᔮᓐᓇᖅᑐᓄᑦ ᐱᖁᔭᒥ ᓇᓗᓇᐃᖅᑕᐅᔭᕆᐊᖃᑦᑐᓂᒃ.   

 

ᒪᐃᔭ ᕆᐊᑦᕘᓐ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᓄᓇᕘᒥ ᒐᕙᒪᒃᑯᑦ ᑲᔪᓯᑎᑦᑎᓚᐅᕐᒪᑕ ᐋᖓᔮᓐᓇᖅᑐᓄᑦ ᐱᖁᔭᒥ 

ᔫᓂ 13, 2018.  ᐱᑕᖃᒻᒪᑦ ᓇᓗᓇᐃᖅᓯᒪᔪᒥᒃ ᑎᑎᕋᖅᓯᒪᔪᒥᒃ ᑕᕝᕙᓂ ᐃᓚᖓ 35 (a – l) ᓇᓗᓇᐃᖅᓯᓯᒪᔪᖅ 

ᓇᓂ ᓯᒡᒐᓕᐊᖅᑐᖅᕕᐅᔭᕆᐊᖃᖏᓚᑦᑖᖅᑐᓂᒃ ᐋᖓᔮᓐᓇᖅᑐᒥᒃ. ᐅᖃᑦᑐᓂ ᑖᒃᑯᐊ ᓄᓇᓕᐸᐅᔭᒃᑯᑦ ᒪᓕᒐᕋᓛᖏᑦ 

ᒪᓐᓇᐅᔪᖅ ᓇᓗᓇᐃᖅᓯᖏᒃᑲᓗᐊᖅᑲᑕ ᓯᒡᒐᓕᐊᖅᑐᖅᕕᐅᔭᕆᐊᖃᖏᑦᑐᓂᒃ, ᑖᓐᓇ ᐋᖓᔮᓐᓇᖅᑐᓄᑦ ᐱᖁᔭᒥ 

ᓵᓚᖃᓐᓂᐊᖅᑐᖅ. ᐅᖃᑦᑐᓂ ᓇᓗᓇᐃᖅᓯᔭᕆᐊᖃᓐᓂᕋᖅᑐᓂᒋᑦ ᓄᓇᕗᑦ ᒐᕙᒪᒃᑯᑦ ᐱᑦᔪᑎᖃᓪᓗᑎᒃ 

ᐋᖓᔮᓐᓇᖅᑐᓄᑦ ᒥᓗᒃᓯᕕᒃ ᐊᒻᒪᓗ ᓇᒥ ᐊᔪᓐᖏᑎᑕᐅᓂᐊᕐᒪᖔᑦ ᓄᓇᓕᐸᐅᔭᒥ.  

 

ᑲᑎᒪᔨ ᕉᑲᓐ ᐅᖃᑦᑐᓂ ᔫᓂᒥ, ᐅᖃᐅᓯᖃᓚᐅᖅᓯᒪᒻᒥᒻᒪᑦ ᓯᒡᒐᓕᐊᖅᑐᖃᑦᑕᓂᕐᒥᒃ ᐃᓪᓗᐃᑦ ᓯᕗᕌᓂ, ᐱᑦᔪᑎᒋᓪᓗᒍ 

ᐃᓚᖏᑦ ᐃᓐᓇᐃᑦ ᐊᒻᒪᓗ ᓱᕈᓰᑦ ᐊᒥᓱᐊᖅᑎᐊᓗᒃ ᐅᖃᓐᓂᓗᒃᓯᒪᓕᕐᒪᑕ. ᐃᓱᒪᖃᑦᑐᓂ ᖃᓄᐃᓕᐅᕈᑕᐅᖏᓗᐊᓪᓚᕆᒻᒪᑦ 

ᒫᓐᓇᐅᔪᖅ ᐊᑐᓕᖅᑎᑕᐅᓇᓱᓪᓗᓂ ᓯᒡᒐᓕᐊᖅᑐᓂᕐᒧᑦ ᒪᓕᒐᕋᓛᖅ ᐊᒻᒪᓗ ᑕᒪᒃᑯᐊ ᓯᒡᒐᓕᐊᖅᑐᖃᑦᑕᖏᑦᑐᑦ ᐳᔪᕐᒥᒃ 

ᒥᓪᓗᐊᖅᑎᑕᐅᖃᑦᑕᖅᑐᑦ ᐃᓯᕆᐊᖅᑐᖅᑐᑎᒃ ᐃᓪᓗᓄᑦ. ᐋᖓᔮᓐᓇᖅᑐᖅ ᒪᓕᒐᓐᖑᕐᓂᐊᓕᖅᑎᓪᓗᒍ, ᑲᑉᐱᐊᓱᒃᑐᖅ 

ᐊᑐᖅᑕᐅᑎᖏᑯᑦᑎᒍ ᒫᓐᓇᐅᔪᖅ ᒪᓕᒐᕋᓛᑦ, ᑕᐃᒪᐃᑦᑐᖃᖅᓯᒪᕙᒌᕐᒪᑦ. ᐃᓱᒪᓪᓗᓂ ᑖᓐᓇ ᒫᓐᓇᐅᔪᖅ ᒪᓕᒐᕋᓛᖅ 

ᐊᑐᓕᖅᑎᑕᐅᓂᐊᖅᑐᖅ ᓄᓇᖃᑦᑎᐅᔪᑦ ᓯᕗᓂᒃᓴᒥ ᒪᓕᒐᕋᓛᓂᒃ ᐱᒻᒪᕆᐅᑎᑦᑎᔾᔫᒥᓛᕐᒪᑕ.  

 

ᑲᑎᒪᔨ ᕉᑲᓐ ᐊᐱᕆᓚᐅᖅᑐᖅ ᐃᓱᒪᔅᓴᖅᓯᐅᕈᑕᐅᔪᓐᓇᕐᒪᖔᑦ ᐃᖅᑲᓇᐃᔭᖅᑎᑖᕐᓗᓂ ᒪᕐᕉᓐᓂᒃ 

ᐸᓖᓯᓐᖑᐊᓐᓂᒃ ᐊᑐᖅᑕᐅᔭᕆᐊᖃᑦᑎᑦᑎᓂᐊᖅᑑᓐᓂᒃ ᐋᖓᔮᓐᓇᖅᑐᓄᑦ ᐱᖁᔭᒥ ᑮᓇᐅᔭᓂᒃ 

ᑐᒃᓯᕋᐅᑎᓕᐅᕈᓐᓇᓂᐊᕐᒪᑕ ᑖᒃᑯᑎᒎᓇ ᑮᓇᐅᔭᖅᑖᑎᒍᑦ.  
  

ᒪᐃᔭ ᕆᐊᑦᕘᓐ ᑐᓴᖅᑎᑦᑎᕗᖅ ᒪᕐᕉᓐᓄᑦ ᐸᓖᓯᓐᖑᐊᓐᓄᑦ ᐃᑲᔫᓯᖅᑖᕈᑎᖃᓪᓗᑎᒃ ᐊᒻᒪᓗ ᐱᖃᓯᐅᑎᔪᓂᒃ 

ᑮᓇᐅᔭᖅᑐᕈᑎᓂᒃ ᐃᒪᓐᓇᐅᒐᔭᖅᑐᖅ ᒫᓂ $150,000 ᐊᑕᐅᓯᕐᒧᑦ ᐱᓕᕆᔨᒧᑦ ᐊᒻᒪᓗ ᐱᔭᒃᓴᕆᓂᐊᖅᑕᖓᓂᒃ 

ᐋᖅᑭᒃᓯᔪᖃᕆᐊᖃᑦᑐᓂ. ᐅᖃᑦᑐᓂ ᑖᒃᑯᐊ ᒐᕙᒪᑐᖃᒃᑯᑦ ᐊᐅᓛᑎᕆᒻᒪᑕ ᑮᓇᐅᔭᓂᒃ ᑲᓇᑕᒥ ᐊᕕᑦᑐᖅᓯᒪᔪᓄᑦ ᐊᒻᒪᓗ 

ᓄᓇᕘᓄᑦ ᐃᑲᔪᕐᓂᐊᖅᑐᓂᒃ ᐊᒻᒪᓗ ᐸᓖᓯᒃᑯᑦ ᐱᓯᒪᓕᕐᒥᔪᒧᑦ ᐊᖏᔪᑲᓪᓚᒻᒪᕆᒻᒥᒃ ᑮᓇᐅᔭᓂᒃ ᐃᑲᔫᑎᓂᐊᖅᑐᓂᒃ 

ᐅᐸᓗᖓᐃᔭᖅᑕᐅᓂᖏᓐᓄᑦ ᐱᓕᒻᒪᔅᓴᔭᐅᓗᑎᒃ. ᒪᐃᔭ ᕆᐊᑦᕘᓐ ᐅᖃᑦᑐᓂ ᑖᒃᑯᐊ ᓄᓇᓕᓐᓂ ᒪᓕᒐᕐᓂᒃ 

ᐊᑐᖅᑕᐅᔭᕆᐊᖃᑦᑎᑦᑎᔩᑦ ᐱᓕᒻᒪᔅᓴᔭᐅᒋᐊᖃᕋᔭᖅᑐᑦ ᐊᒻᒪᓗ ᐃᒻᒪᖃ ᐱᕕᒃᓴᖃᕈᓐᓇᕐᒥᔪᑦ ᑖᒃᑯᐊ ᓄᓇᓕᓐᓂ 

ᒪᓕᒐᕐᓂᒃ ᐊᑐᖅᑕᐅᑎᑦᑎᓇᓱᒃᑏᑦ ᐱᓕᒻᒪᔅᓴᔭᐅᓗᑎᒃ ᐊᑕᐅᑦᑎᒃᑯᑦ. ᐊᖏᖅᑐᓂ ᓄᓇᓕᓐᓄᑦ ᐊᒃᑐᐃᓂᖃᓐᓂᐊᕐᒪᑦ 

ᐊᒻᒪᓗ ᑲᑎᒪᔩᑦ ᐱᒋᐊᖅᑎᑦᑎᓯᒪᔭᕆᐊᓖᑦ. ᒪᐃᔭ ᕆᐊᑦᕘᓐ ᐊᐱᕆᓚᐅᖅᑐᖅ ᓄᓇᓕᐸᐅᔭᒃᑯᑦ ᑎᑎᕋᖅᑎᖓᓂᒃ 

ᖃᐅᔨᓇᓱᖁᓪᓗᓂᐅᒃ ᖃᖓᒃᑯᑦ ᒪᓕᒐᕋᓛᑦ ᓯᕗᕌᓃᓐᓂᐊᕐᒪᖔᑕ ᑲᑎᒪᔩᑦ, ᐋᖅᑭᒃᓯᒪᓂᐊᕐᒪᑕ ᓯᕗᓂᐊᒍᑦ ᐊᒃᑑᕙ 17, 

2018, ᐋᖓᔮᓐᓇᖅᑐᓄᑦ ᐊᑐᓕᖅᑎᑕᐅᓂᖓᑕ ᐅᓪᓗᖓᓂ.  
 

ᑲᑎᒪᔨ ᕉᑲᓐ ᐊᐱᕆᓚᐅᖅᑐᖅ ᖃᐅᔨᒪᔪᖃᒻᒪᖔᑦ ᑮᓇᐅᔭᖅᑲᓐᓂᐊᕐᕆᐊᖓᓂᒃ.  
 

ᒪᐃᔭ ᕆᐊᑦᕘᓐ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᓄᓇᕗᑦ ᒐᕙᒪᖏᑦ ᖃᐅᔨᓇᓱᐊᖅᑐᑦ ᑮᓇᐅᔭᖅᑖᓂᒃ 

ᓈᒻᒪᓂᐊᕐᒪᖔᑕ ᑕᒪᒃᑯᓄᖓ ᐊᑭᓕᐅᑕᐅᔭᕆᐊᖃᑦᑐᓄᑦ. ᑖᓐᓇ ᐱᔭᕆᐊᑐᔪᖅ ᖃᐅᔨᓇᓱᓪᓗᒍ ᐱᑦᔪᑎᒋᓪᓗᒍ 

ᒫᓐᓇᐅᔪᖅ ᐋᖓᔮᓐᓇᖅᑐᑦ ᓂᐅᕐᕈᑕᐅᖃᑦᑕᕐᓂᖏᓐᓄᑦ ᖃᐅᔨᔭᐅᖏᑦᑐᑎᒃ.   
 

ᑲᑎᒪᔨ ᐊᑯᒪᓕᒃ ᐊᐱᕆᓪᓗᓂ ᐊᓯᖏᓐᓂᒃ ᓄᓇᓕᐅᔪᓂᒃ ᐅᕝᕙᓘᓐᓃᑦ ᓄᓇᕗᑦᒥ ᑲᑐᔾᔨᖃᑎᒌᖏᑦ ᓄᓇᓖᑦ 

ᖃᐅᔨᒃᑲᑦᑕᐅᓚᐅᕐᒪᖔᑕ ᖃᐅᔨᓇᓱᓪᓗᑎᒃ ᖃᓄᖅ ᒪᓕᒐᓐᖑᑎᑦᑎᓂᖅ ᐋᖓᔮᓐᓇᖅᑐᓂᒃ ᑲᒪᒋᔭᐅᓂᖃᓚᐅᕐᒪᖔᑦ.   

 

ᒪᐃᔭ ᕆᐊᑦᕘᓐ ᑐᓴᖅᑎᑦᑎᓚᐅᖅᑐᖅ ᐊᖓᔪᖅᑳᖑᓪᓗᓂ ᓄᓇᕗᑦᒥ ᑲᑐᔾᔨᖃᑎᒌᖏᓐᓄᑦ ᓄᓇᓖᑦ, 

ᐅᖃᓪᓚᖃᑎᖃᖃᑦᑕᖅᓯᒪᔪᖅ ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᖏᓐᓂᒃ. ᒪᐃᔭ ᕆᐊᑦᕘᓐ ᐅᖃᑦᑐᓂ 

ᐊᑯᓂᑲᓪᓚᐅᓕᖅᑐᖅ, ᓄᓇᓖᑦ ᐅᑕᖅᑭᓚᐅᖅᑐᑦ ᖃᓄᐃᑦᑐᒥᒃ ᐆᑦᑐᕋᐅᑎᒥᒃ ᓄᓇᕗᑦ ᒐᕙᒪᒃᑯᑦ 

ᐊᑐᕐᓂᐊᕐᒪᖔᑕ. ᒫᓐᓇᐅᔪᕐᓕ, ᐊᖏᖅᓯᒪᔪᖃᐅᖅᑐᖅ ᓴᓇᔪᖃᔾᔮᖏᒋᐊᖓᓂᒃ ᐋᖓᔮᓐᓇᖅᑐᓄᑦ 

ᒥᓗᒃᓯᕕᐅᖃᑦᑕᕋᔭᐊᖅᑐᒥᒃ ᐅᕝᕙᓘᓐᓃᑦ ᓂᐅᕕᕐᕕᓐᓂᒃ ᐊᕐᕌᒍᐊᓄᑦ ᓯᕗᓪᓕᖅᐹᖓᓄᑦ. ᖃᓄᖅ 

ᐊᑐᐃᓐᓇᐅᑎᑦᑎᔪᖃᓐᓂᐊᕐᒪᖔᑦ ᓇᓗᓇᐃᖅᑕᐅᒋᐊᖃᕋᔭᖅᑐᖅ. ᑐᑭᓯᔭᐅᓯᒪᔪᖅ ᑎᑎᖅᑲᓂᐊᖅᕕᒃᑯᑦ 

ᑎᑭᓵᖑᖃᑦᑕᓂᐊᖅᑐᑦ ᑲᓇᑕᓗᒃᑖᒥ ᐊᒻᒪᓗ ᐊᕕᑦᑐᖅᓯᒪᔪᒧᑦ ᐅᕝᕙᓘᓐᓃᑦ ᓄᓇᕗᑦ 

ᓄᖅᑲᑎᑦᑎᔪᓐᓇᔾᔮᖏᑦᑐᓂ. ᓄᓇᓕᓐᓂ ᐅᖃᓪᓚᖃᑎᒌᖃᑦᑕᖅᓯᒪᔪᑦ ᐊᒻᒪᓗ ᓄᓇᓖᑦ ᐊᐱᕆᓯᒪᔪᑦ 

ᐊᔪᓐᓇᕋᔭᓐᖏᒻᒪᖔᑦ ᒪᓕᒐᕋᓛᒥᒃ ᐊᑦᔨᐸᓗᐊᓂᒃ ᐃᒥᐊᓗᒻᒧᑦ ᐱᑕᖃᕈᓐᓇᕐᒪᖔᑦ, ᓄᓇᓖᑦ 

“ᐱᑕᖃᕆᐊᖃᑦᑎᑕᐅᖏᓪᓗᓂ”. ᑕᒪᓐᓇ ᐊᔪᖅᑕᐅᒐᔭᖅᑐᖅ ᐱᑦᔪᑎᒋᓪᓗᒍ ᑎᑎᖅᑲᓂᐊᖅᕕᒃᑯᑦ 

ᑎᑭᓵᖑᔪᓐᓇᕐᒪᑦ. ᐊᔪᓐᓇᖏᑐᐃᓐᓇᕆᐊᓕᒃ ᓂᐅᕕᒃᕕᖃᖏᓪᓗᓂ ᐋᖓᔮᓐᓇᖅᑐᓄᑦ ᓄᓇᓕᓐᓂ ᐊᒻᒪᓗ 

ᓄᓇᓖᑦ ᑕᒪᑐᒥᖓ ᐋᖅᑭᒃᓯᔪᓐᓇᖅᑐᑎᒃ.   

 

ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᑖᒃᑯᐊ ᓄᓇᓕᐸᐅᔭᒃᑯᑦ ᐱᓂᐊᕐᒪᖔᑕ ᑮᓇᐅᔭᓂᒃ ᑕᕝᕙᖔᖅᑐᓂᒃ.  

 

ᒪᐃᔭ ᕆᐊᑦᕘᓐ ᑐᓴᖅᑎᑦᑎᕗᖅ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑭᒡᒐᖅᑐᐃᔨᖏᑦ ᑲᑎᖃᑎᖃᓚᐅᕐᒪᑕ 

ᓄᓇᓕᐸᐅᔭᐃᑦ ᐃᖅᑲᓇᐃᔭᖅᑎᖏᓐᓂᒃ ᑐᑭᓯᓐᖏᑦᑐᑦ ᓄᓇᓖᑦ ᐊᒃᑐᐊᔪᓄᑦ ᑮᓇᐅᔭᖅᑐᕈᑎᖃᒻᒪᑕ. 

ᓇᓗᓇᐃᖅᑕᐅᒻᒪᑦ ᑮᓇᐅᔭᖅᑐᕈᑎᑕᖃᕆᐊᖓᓂᒃ ᐋᖅᑭᒋᐊᖅᑕᐅᓗᑎᒃ ᒪᓕᒐᕋᓛᑦ, ᐊᑐᖅᑕᐅᔭᕆᐊᖃᓐᓂᕐᒧᑦ, 

ᐃᖅᑲᓇᐃᔭᖅᑏᑦ ᐊᔪᕈᓐᓃᖅᓴᓂᖏᓐᓄᑦ ᐊᒻᒪᓗ ᐱᓕᕆᔾᔪᑎᓄᑦ, ᖃᐅᔨᓕᓚᐅᖅᑐᑦ ᐱᑕᖃᕆᐊᖓᓂᒃ 

ᓄᓇᓕᓐᓄᑦ ᑮᓇᐅᔭᖅᑐᕈᑎᓂᒃ.   

 

ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᐅᖃᐅᓯᖃᑦᑎᓪᓗᒋᑦ ᐱᓕᕆᐊᖃᕐᕇᓐᓂᕐᒧᑦ ᑕᒪᑐᒧᖓ, ᐃᓱᒪᖃᓚᐅᕐᒪᑦ 

ᑖᒃᑯᐊ  ᑲᑎᒪᔩᑦ ᐃᓕᓐᓂᐊᕐᓂᖃᓪᓗᑎᒃ ᓄᓇᕗᑦ ᒐᕙᒪᒃᑯᑦ ᐱᓕᕆᔨᖏᓐᓂᒃ ᐅᖃᐅᓯᖃᓪᓗᑎᒃ 

ᐃᓘᓐᓇᖏᓐᓂᒃ ᐱᑦᔪᑎᐅᔪᓂᑦ ᐃᓘᓐᓇᑎᒃ ᑐᑭᓯᐅᒪᔪᐃᓐᓇᐅᓪᓗᒋᑦ ᐊᑦᔨᒌᒥᒃ.  

 

ᒪᐃᔭ ᕆᐊᑦᕘᓐ ᑐᓴᖅᑎᑦᑎᓚᐅᖅᐳᖅ ᑐᒃᓯᕋᐅᑎᓕᐅᕈᓐᓇᖅᑐᑦ ᑲᑎᒪᖃᑎᖃᕈᒪᓗᑎᒃ ᐱᑦᔪᑎᖃᓪᓗᑎᒃ 

ᐊᑐᓕᖅᑎᑕᐅᓂᖓᓄᑦ ᐋᖓᔮᓐᓇᖅᑐᑦ ᑲᑎᒪᔩᑦ ᐱᖃᑕᐅᓗᑎᒃ ᐊᒻᒪᓗᒃᑕᐅᖅ ᓄᓇᓕᐸᐅᔭᒃᑯᑦ 

ᐃᖅᑲᓇᐃᔭᖅᑎᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ, ᐃᓚᖏᑦ ᐊᑐᐊᒐᕐᒧᑦ ᑐᑭᑖᕈᑎᐅᔪᑦ 

ᒐᕙᒪᓕᕆᓂᒃᑰᖓᒻᒪᑕ.  

 

ᑲᑎᒪᔨ ᓯᐊᐳᑦ ᓇᓗᓇᐃᖅᓯᓚᐅᖅᐳᖅ ᐱᓇᓱᐊᕈᓰᑦ 6-ᖑᓕᕐᒪᑕ ᒪᓕᒐᓐᖑᓚᐅᖏᓐᓂᖓᓂ ᐋᖓᔮᓐᓇᖅᑐᖅ 

ᐊᒻᒪᓗ ᐱᕙᓪᓕᐊᔪᑎᒍᑦ ᑐᓴᖅᑎᑦᑎᔪᖃᓚᐅᖏᑦᑐᓂ. ᐃᓱᒪᖃᑦᑐᓂ ᑖᒃᑯᐊ ᑲᑎᒪᔩᑦ ᐱᕙᓪᓕᐊᔪᑎᒎᕐᓗᑎᒃ 

ᐱᓇᓱᐊᕈᓯᐅᓂᐊᖅᑐᓄᑦ 6-ᓄᑦ ᓇᓗᓇᐃᖅᓯᓗᑎᒃ ᖃᓄᖅ ᐋᖓᔮᓐᓇᖅᑐᓄᑦ ᒪᓕᒐᖅ ᐊᒃᑐᐃᓂᐊᕐᒪᖔᑦ 

ᓄᓇᖃᑦᑎᐅᔪᓂᒃ ᐃᖃᓗᓐᓂ, ᑐᓴᕋᔅᓴᓕᐅᕐᓗᑕ ᐱᑦᔪᑎᖃᓗᐊᖅᑐᒥᒃ ᓄᓇᓕᐸᐅᔭᒧᑦ ᐊᑐᕐᓗᑎᒃ ᐊᑎᖏᓐᓂᒃ 

ᐱᓐᖑᐊᖅᑐᓕᕆᔨᒃᑯᑦ ᐃᓪᓗᖁᑎᖏᓐᓂᒃ, ᐃᓕᓐᓂᐊᕐᕕᓐᓂᒃ, ᓂᕆᔭᖅᑐᖅᕕᓐᓂᒃ, ᐊᓯᖏᓐᓂᓪᓗ. ᑖᓐᓇ 

ᑐᓴᕋᔅᓴᖅ ᐃᓄᓐᓅᖓᓗᓂ ᐊᔪᓐᓇᕈᓐᓂᑐᐊᖅᐸᑦ ᐊᒻᒪᓗ ᐅᖃᑦᑕᐅᑲᓐᓂᖃᑦᑕᕐᓗᓂ ᐊᑕᐅᓯᐊᖏᑦᑐᒃᑯᑦ 

ᐃᓘᓐᓇᑎᒃ ᑐᑭᓯᐅᒪᓂᐊᕐᒪᑕ ᒪᓕᒐᓐᖑᖅᑎᑕᐅᓂᖓᓂᒃ ᐋᖓᔮᓐᓇᖅᑐᖅ. 

 

ᒪᐃᔭ ᕆᐊᑦᕘᓐ ᐃᓱᒪᖃᑦᑐᓂ ᑕᒪᓐᓇ ᑐᓴᕈᑎ ᐱᖃᓯᐅᔾᔨᓗᓂ ᓄᓇᓐᖑᐊᖓᓂᒃ ᓄᓇᓕᐸᐅᔭᒃᑯᑦ ᐃᓘᓐᓇᑎᒃ 

ᑕᑯᔪᓐᓇᓂᐊᕐᒪᑕ ᐅᖃᐅᓯᐅᔪᑦ ᑕᐃᒃᑯᐊ ᐃᓪᓗᐃᑦ ᐋᖓᔮᓐᓇᖅᑐᒥᒃ ᓯᒡᒐᓕᐊᖅᑐᖅᕕᐅᔭᕆᐊᖃᖏᑦᑐᑦ. 

ᑕᒪᓐᓇᑦᑕᐅᖅ ᓇᓗᓇᕈᓐᓃᐹᓪᓕᑎᑦᑎᓂᐊᖅᑐᖅ ᐊᒻᒪᓗ ᐃᑲᔪᕐᓗᓂ ᓄᓇᓕᓐᓂ 

ᐊᑐᖅᑕᐅᔭᕆᐊᖃᑦᑎᑦᑎᔨᐅᔪᓄᑦ ᒪᓕᒐᕐᓂᒃ ᐅᖃᕈᓐᓇᕐᓗᑎᒃ ᓄᓇᖃᑦᑎᐅᔪᑦ ᑐᓴᖅᑎᑕᐅᓚᐅᖅᑐᑦ ᓇᒥ 

ᐋᖓᔮᓐᓇᖅᑐᓂᒃ ᓯᒡᒐᓕᐊᖅᑐᕈᓐᓇᖏᒻᒪᖔᑕ ᒪᓕᓪᓗᒍ ᓄᓇᕗᑦ ᒪᓕᒐᖓ. ᒪᐃᔭ ᕆᐊᑦᕘᓐ ᐅᖃᑦᑐᓂ ᑖᓐᓇ 

ᒪᓕᒐᕋᓛᕐᒧᑦ ᐋᖅᑭᒋᐊᕈᑎ ᒥᒃᓵᓄᑦ ᓯᒡᒐᓕᐊᖅᑐᕐᓂᐅᑉ ᐊᖏᖅᑕᐅᔭᕆᐊᓕᒃ ᑐᖔᓂ ᐊᒃᑑᕙ 17, 2018. 

 

ᑲᑎᒪᔨ ᐊᑯᒪᓕᒃ ᐊᖏᖃᑎᖃᑦᑐᓂ ᑲᑎᒪᔨ ᓯᐊᐳᑦᒥᑦ, ᖃᐅᔨᒪᑎᑦᑎᑦᑎᐊᕆᐊᖃᕋᑦᑕ ᓄᓇᖃᑦᑎᐅᔪᓂᒃ 

ᐋᖓᔮᓐᓇᖅᑐᓄᑦ ᒪᓕᒐᐅᑉ ᒥᒃᓵᓄᑦ ᐊᒻᒪᓗ ᑕᒪᓐᓇ ᐱᓕᕆᐊᕐᖑᒍᓐᓇᖅᐳᖅ.   

ᒪᐃᔭ ᕆᐊᑦᕘᓐ ᐊᐱᕆᓚᐅᖅᑐᖅ ᐃᖅᑲᓇᐃᔭᖅᑎᓂᒃ ᐱᓕᕆᖁᔨᓪᓗᓂ ᐃᓄᓐᓂᒃ ᖃᐅᔨᑎᑦᑎᓇᓱᐊᕐᓂᕐᒧᑦ 

ᐸᕐᓇᐅᑎᒧᑦ ᕿᒥᕐᕈᔭᐅᓂᐊᕐᓗᓂ ᑲᑎᒪᔨᓄᑦ ᐱᓇᓱᐊᕈᓯᐅᓂᐊᖅᑐᒥᒃ ᑲᑎᒪᓂᖃᓕᖅᐸᑕ. ᐅᖃᑦᑐᓂ 

ᓄᓇᖃᑦᑎᐅᔪᑦ ᑕᑯᔪᓐᓇᖅᓯᓯᒪᓗᑎᒃ ᓯᕗᓂᐊᒍᑦ, ᑐᓴᐅᒪᔾᔪᑎᑦ ᑐᑭᓯᔾᔪᑎᐅᑦᑎᐊᕈᓐᓇᕋᔭᖅᑐᑦ ᐃᓪᓗᖃᑦᑎᐅᔪᓄᑦ.  

 

ᒪᐃᔭ ᕆᐊᑦᕘᓐ ᑐᓴᖅᑎᑎᓪᓗᓂ ᑖᒃᑯᐊ ᐊᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐊᑦᑕᓇᐃᖅᓯᒪᑎᑦᑎᓂᕐᒧᑦ ᐱᓕᕆᔨ 

ᐊᔪᕈᓐᓃᖅᓴᔭᐅᒻᒥᔪᖅ ᑲᒪᒋᔭᖃᓐᓂᕐᒧᑦ ᐱᓕᕆᕕᐅᔪᒥ ᐋᖓᔮᓐᓇᖅᑐᓄᑦ ᐱᑦᔪᑎᐅᔪᓂᑦ, ᐱᒋᐊᓯᓂᐊᖅᑐᑎᒃ 

ᓯᑎᐱᕆᒥ ᓇᓚᐅᒃᑖᖅᑕᐅᓯᒪᔪᖅ ᐊᑭᓐᓂᐊᕐᕆᐊᖓᓂᒃ $5,000.    

 

b) ᖃᐅᔨᒋᐊᖅᑏᑦ ᐅᓪᓗᒥᒧᑦ ᑐᓴᖅᑎᑦᑎᓂᖏᑦ 

 

ᑎᒃᓴᓐ ᕙᐃᐅᕐ, Colliers-ᑯᑦ ᖃᐅᔨᒪᔨᑕᖓ, ᑐᓴᖅᑎᑦᑎᓚᐅᖅᑐᖅ ᐅᓂᒃᑳᕆᓂᐊᖅᑕᖏᑦ ᐅᓪᓗᒥᒨᖓᔪᒧᑦ 

ᑐᓴᐅᒪᔾᔪᑎᐅᓂᐊᕐᒪᑕ ᑲᑎᒪᔨᓄᑦ ᐱᓕᕆᐊᕐᕆᔭᐅᔪᓂᒃ ᑖᒃᑯᓇᓐᖓ ᖃᐅᔨᒋᐊᖅᑎᓂᒃ ᐱᓕᕆᐊᖃᑦᑎᓪᓗᒋᑦ 

ᖃᓄᐃᑦᑑᓂᕆᔭᖓᓂᒃ ᑕᓯᖅ ᔨᐅᕈᑏᓐ: 

 

 ᔪᓚᐃᒥ, ᒪᕐᕉᓚᐅᕐᒪᑎᒃ ᐱᑦᔪᑏᒃ ᐃᒪᖃᑦᑎᐊᖏᓐᓂᖓᓄᑦ ᐃᒥᖅᑕᖅᕕᒃ - 

ᖃᓐᓂᓗᐊᖃᑦᑕᖏᓐᓂᖓᓄᑦ ᓯᓚᓗᓗᐊᖃᑦᑕᖏᓐᓂᖓᓄᑦ ᐊᒻᒪᓗ ᖁᑦᑎᓂᖅᓴᒻᒪᕆᐊᓗᒃᑯᑦ ᐃᒥᖅ 

ᐊᑐᖅᑕᐅᓂᖓᓄᑦ.  

 ᔫᓐ ᐊᒻᒪᓗ ᔪᓚᐃ ᓯᓚᓗᓗᐊᖃᑦᑕᓚᐅᖏᒻᒪᑦ ᐊᒻᒪᓗ ᐋᒌᓯᒥ ᓯᓚᓗᓐᓂᖅᐹᖑᓚᐅᖅᑐᓂ ᐊᕐᕌᒍᓂ 

11-ᐸᓂ ᖄᖏᖅᑐᓂ. ᑕᒪᓐᓇ ᐊᒃᓱᐊᓗᒃ ᐃᑲᔫᑎᓚᐅᖅᑐᖅ ᐃᒥᖅᑕᖅᕕᒃ ᐃᒻᒪᓐᓂᖓᓄᑦ.  

 ᐊᐅᔭᒃᑯᑦ ᓯᓚᓗᖃᑦᑕᕐᓂᖅ ᔫᓐᒥᓂᑦ ᐋᒌᓯᒧᑦ ᖁᑦᑎᓂᖅᓵᔾᔪᑐᐃᓐᓇᖅ ᐊᐅᔭᒃᑯᑦ ᓯᓚᓗᖃᑦᑕᓲᖑᓂᖓᓂᑦ.  

 ᐊᒃᑑᕙᐅᓚᐅᖅᑐᒥᒃ ᖁᐊᒻᒪᑦ ᐃᒥᖅᑕᖅᕕᒃ, ᐃᒻᒪᐸᓪᓕᐊᓂᖓ ᐅᓪᓗᒥᒧᑦ ᐃᒪᓐᓇᐸᓗᒃ 285 mm, 

ᓱᓕ ᐊᑖᓃᑦᑐᖅ ᐃᒻᒪᐸᓪᓕᐊᓂᕆᓲᖓᑕ 350 ᐅᕗᖓ 365 mm. 

 ᐃᒻᒪᐹᓪᓕᖅᓯᒪᔪᖅ ᓯᓚᓗᖃᑦᑕᑐᒻᒪᕆᐅᓚᐅᖅᑎᓪᓗᒍ ᐋᒌᓯᒥ, ᑭᓯᐊᓂ ᓯᓚᓗᒃᑯᑦ ᐃᒻᒪᓐᓂᖓ 

ᐊᑖᓃᕌᔾᔪᒃᑐᖅ ᐃᒻᒪᓐᓂᕆᓲᖓᑕ.  

 ᔫᓐᖑᑎᓪᓗᒍ, ᐃᒥᖅ ᐊᑐᖅᑕᐅᓂᖓ ᐃᒪᓐᓇᐅᓚᐅᖅᑐᖅ 127,000 ᒦᑕ ᑭᑉᐹᕆᑦᑐᖅ ᑕᖅᑭᑕᒫᑦ, 

ᖁᑦᑎᓂᖅᐹᖑᓚᐅᖅᑐᖅ ᐃᒻᒪᒃᑕᐅᔪᑦ ᖃᐅᔨᒪᔭᐅᔪᒃᑯᓪᓕ ᑎᑎᖅᑲᑎᒍᑦ.  

 ᐃᒻᒪᒃᑕᐅᔭᕆᐊᓖᑦ ᒥᑭᓪᓕᕚᓪᓕᖅᓯᒪᓕᖅᑐᑎᑦ ᐊᒃᓱᒻᒪᕆᐊᓗᒃ ᐊᒻᒪᓗ ᐋᒌᓯᒥ, ᐃᒻᒪᒃᑕᐅᔪᒪᔪᑦ 

ᐃᒪᓐᓇᐅᓚᐅᖅᑐᖅ 85,000 ᒦᑕ ᑭᑉᐹᕆᑦᑐᑦ. ᑕᒪᓐᓇ ᑕᐃᒪᐃᒍᓐᓇᖅᓯᓯᒪᔪᖅ ᐃᒥᖃᐅᑎᖓ 

ᓴᓇᔭᐅᒋᐊᖅᓯᒪᓂᖓᓄᑦ, ᒪᑐᓯᓪᓗᑎᒃ ᐳᓪᓚᒃᓯᒪᓂᕆᔭᖏᓐᓂᒃ ᐱᑕᖃᕆᐊᖃᕈᓐᓃᖅᑐᓂᒃ ᐊᒻᒪᓗ 

ᑲᔪᓰᓐᓇᑐᒃᑯᑦ ᐃᓄᓐᓂᒃ ᑐᓴᐅᒪᑎᑦᑎᓂᖅ ᒥᒃᓵᓄᑦ ᐃᒥᕐᒥᒃ ᐊᑐᓗᐊᖅᑕᐃᓕᓂᕐᒧᑦ ᐊᒻᒪᓗ 

ᓄᓇᓕᐸᐅᔭᒃᑯᑦ ᐃᒥᕐᒥᒃ ᐊᑐᖅᑎᐊᕋᓱᐊᕐᓂᕐᒧᑦ ᐱᓕᕆᐊᕐᖓ.  

 ᓴᓇᒋᐊᓯᓚᐅᖅᑐᑦ ᐊᒻᒪᖅᓯᒪᔪᓂᒃ ᐃᑉᐸᔅᓴᖅ ᐊᒻᒪᓗ ᑲᔪᓯᓂᐊᖅᑐᑎᒃ ᓯᑎᐱᕆᒥ ᓴᓇᒋᐊᓯᓗᑎᒃ 

ᕿᓪᓛᓂᖅᓴᓂᒃ ᖃᐅᔨᔭᐅᓯᒪᔪᓂᒃ.  

 ᐃᑲᔫᑎᖃᓐᓂᖓ ᒥᑭᓪᓕᕚᓪᓕᑎᑦᑎᓂᕐᒧᑦ ᐱᒻᒪᕆᐊᓘᒻᒪᑦ ᒪᕐᕉᐃᓕᖓᔪᒃᑯᑦ. ᐃᒻᒪᒃᑕᐅᔪᒪᔪᑦ 

ᐊᒥᓲᓗᐊᕈᓐᓃᕐᓂᖓ ᐱᕕᖃᑦᑎᑎᒻᒪᑦ ᐃᒻᒪᓂᖅᓴᐅᓗᓂ ᐃᒪᒃᕕᒋᕙᑦᑕᖓᓂᒃ ᐊᒻᒪᓗ ᓯᓚᓗᒧᑦ 

ᐃᒪᐸᓪᓕᐊᓗᓂ ᐃᒥᖅᑕᖅᕕᒃ. ᐃᒥᕐᒧᑦ ᐊᑐᕈᒪᓂᖅ ᒥᑭᓐᓂᖅᓴᐅᓕᖃᑦᑕᖅᑐᖅ ᐅᑭᐅᓕᕌᖓᑦ 

ᑕᐃᒪᐃᒻᒪᓪᓗ ᑕᒪᒃᑯᐊ ᐳᓪᓚᐃᖅᑎᑕᐅᔭᕆᐊᖃᓐᓂᐊᖅᑐᑦ ᐊᖅᑯᑕᐅᖃᑦᑕᖅᑐᑦ ᐃᒥᕐᒧᑦ 

ᐸᖅᑭᔭᑦᑕᐅᖁᓪᓗᒋᑦ ᐱᔨᑦᑎᕋᕈᑎᑦ ᑕᒪᓐᓇ ᐊᑐᕈᒪᓂᖅ ᐊᖏᓪᓕᐊᒋᐊᕐᓂᐊᑎᓪᓗᒍ.   

 ᑕᓯᖅ ᔨᐅᕈᑏᓐ ᐃᒪᖓᑕ ᑕᑕᓐᓂᖓᑕ ᑭᓪᓕᖓ ᐃᒪᓐᓇᐅᒻᒪᑦ 111.3 ᒦᑕᔅ.  ᐃᓱᓕᓐᓂᐊᕐᒥᒻᒪᑦ 

ᐃᒥᖅ ᖁᐊᓚᐅᖅᑎᓐᓇᒍ ᕿᑎᐊᓄᑦ ᑎᑭᓪᓗᒍ ᐊᒃᑑᕙ. ᒥᓪᓗᐊᕆᐊᓯᓚᐅᖅᑐᑦ ᕿᑎᐊᓂ ᐋᒌᓯ 

ᐃᑲᔫᑎᖃᒻᒪᕆᑦᑐᖅ ᖁᕝᕙᐸᓪᓕᐊᓂᖓᓄᑦ ᐃᒥᐅᑉ ᐃᒥᖅᑕᕕᒻᒥ.  

 ᐊᐅᓚᓂᕆᔭᐅᔪᒧᑦ ᑐᕌᖅᑕᐅᓇᓱᓚᐅᖅᑐᖅ ᐃᒻᒪᒃᑕᐅᒃᑲᓂᕐᓗᓂ ᑕᓯᖅ ᔨᐅᕈᑏᓐ ᐃᒥᖅᑕᖅᕕᐊ 

ᓯᕗᓂᐊᒍᑦ ᖁᐊᓚᐅᖏᓐᓂᖓᓂ ᐃᒥᖅ. ᐃᒻᒪᒃᑕᐅᒃᑲᓐᓂᕈᓐᓇᖅᐸᑦ ᑕᑕᑎᑕᐅᓗᓂ, ᓄᓇᓕᐸᐅᔭᒃᑯᑦ  

ᐊᑐᓕᖅᑎᑎᓐᖏᑐᐃᓐᓇᕆᐊᓖᑦ ᐊᑦᔨᐸᓗᐊᓂᒃ ᐱᓇᓱᐊᕐᓗᑎᒃ 2019-ᒥ.  

 ᑐᓐᖓᕕᖃᑦᑐᑎᒃ ᖃᓄᐃᑦᑑᓂᖓᓂᒃ ᐃᒥᖅᑕᖅᕕᐅᑉ ᐋᒌᓯ 17-ᒥ, ᐃᓱᒪᒋᔭᐅᔪᖅ 

ᓯᓚᓗᖃᑦᑕᐃᓐᓇᖅᐸᑦ, ᐃᒥᖅᑕᖅᕕᒃ ᐃᒻᒪᓂᐊᖅᑐᖅ 110.8 ᒦᑕᒥᑦ, 168,000 ᒦᑕ ᐆᑦᑐᕋᐅᑎᓂᒃ 

ᑕᑕᓐᓂᕆᒐᔭᖅᑕᖓ ᑐᖔᓃᒻᒪᑦ. ᓯᓚᓗᖃᑦᑎᐊᖏᑎᓪᓗᒍ, ᐃᒥᖅᑕᖅᕕᒃ ᑕᑕᖃᑦᑕᕋᔭᕐᒪᑦ 109-9 

ᒦᑕᒥᒃ ᑕᒪᓐᓇᓗ ᑐᑭᖃᑉᐳᖅ 445,000 ᒦᑕᒥᒃ ᒥᑭᓗᐊᖅᑐᖅ.   

 ᐅᓪᓗᒥ ᐱᒋᐊᖅᑐᓂ, ᑖᓐᓇ ᑕᓯᖅ ᔨᐅᕈᑏᓐ ᐃᒪᖃᓐᓂᐊᖅᑐᖅ 110.7 ᒦᑕᒃᑯᑦ, ᐃᒥᖅᑕᖅᕕᐅᑉ 

ᑭᓪᓕᒋᔭᕆᐊᓕᖓ ᓄᓇᓕᐸᐅᔭᒃᑯᑦ ᓈᒻᒪᒍᓐᓇᓂᐊᕐᓗᑎᒃ 2018/2019 ᐊᕐᕌᒍᐊᓄᑦ. 

 ᑐᓐᖓᕕᒋᓪᓗᒍ ᐃᒥᐅᑉ ᐃᒥᖅᑕᕕᒻᒥ ᑭᓪᓕᖓ ᐅᓪᓗᒥ, ᐃᒥᖅᑕᖅᕕᒃ ᑕᑕᐸᓗᒃᑐᖅ, ᑭᓯᐊᓂ 

ᖃᐅᑕᒫᑦ ᐃᒻᒪᒃᑕᐅᖃᑦᑕᕆᐊᓖᑦ ᐊᒻᒪᓗ ᐃᒥᖅ ᓄᖑᑉᐸᓪᓕᐊᓂᖓ ᑲᔪᓰᓐᓇᓂᐊᖅᑐᖅ.  

 ᓯᓚᓗᖃᑦᑕᓂᖅᐹᖑᑎᓪᓗᒍᓕ, ᑕᑕᑎᓐᓂᐊᕐᓗᒍ ᐃᒥᖅᑕᖅᕕᒃ ᐅᓪᓗᓂᒃ 17-ᓂᒃ 

ᒥᓪᓗᐊᖅᑕᐅᔭᕆᐊᖃᕋᔭᖅᑐᖅ. ᓯᓚᓗᖃᖏᓂᖅᐹᖑᑎᓪᓗᒍᓕ,  ᐃᒪᓐᓇᐸᓗᒃ 56-ᑲᓐᓂᓂᒃ ᐅᓪᓗᓂᒃ 

ᒥᓪᓗᐊᖅᑕᐅᒋᖃᓪᓗᓂ. ᓇᓗᓇᐃᖅᓯᓚᐅᖅᑐᖅ 56-ᖑᒍᓐᓃᕐᒪᑕ ᐅᓪᓗᑦ ᓯᑯᖃᔾᔮᖏᑦᑐᑦ, ᑭᓯᐊᓂᓕ 

ᑕᖅᑭᓂᒃ 9-ᓂᒃ ᐅᑭᐅᒃᑯᑦ ᐊᑐᖅᑕᐅᔪᒪᓂᐅᔪᖅ ᐊᑐᖅᑕᐅᔪᓐᓇᖅᑰᒻᒪᑦ 

ᓯᓚᓗᖃᓗᐊᖏᒃᑲᓗᐊᖅᑎᓪᓗᒍ ᐊᒻᒪᓗ ᐅᓪᓗᓂᒃ 31-ᓂᒃ ᐃᒻᒥᓱᖅᑕᐅᑲᓐᓂᕐᓗᓂ.   
 ᒥᓪᓗᐊᕆᐊᖃᕋᔭᖅᑐᑦ 95 ᓖᑕ ᐃᒥᕐᒥᒃ ᒪᓕᓪᓗᒍ ᓴᑲᓐ ᒫᓐᓇᐅᔪᖅ ᐊᑐᖅᑕᐅᔪᖅ ᓂᐊᖁᓐᖒᑦ ᑰᖓᓂᑦ.  

 ᓂᐊᖁᓐᖒᑦ ᑰᖓ ᒪᓕᑐᐃᓐᓇᒥᒻᒪᑦ ᓯᓚᓗᒃᒥᑦ, ᓯᑎᐱᕆᒥ ᓯᓚᓗᓗᐊᖃᑦᑕᖏᑉᐸᑦ, ᑰᖓᓂᑦ 

ᒥᓪᓗᐊᖏᓐᓇᕈᓐᓇᕋᔭᓐᖏᑦᑐᑦ, ᐊᒃᑐᐃᒐᔭᖅᑐᓂᓗ ᑎᑭᑕᐅᓇᓱᐊᖅᑐᒥᒃ ᑕᑕᑎᕐᓗᒍ ᐃᒥᖅᑕᖅᕕᒃ 

ᐊᒻᒪᓗ 9-ᓄᑦ ᑕᖅᑭᓄᑦ ᐃᒪᖃᕆᐊᖃᓐᓂᐅᒐᔭᖅᑐᖅ.  

 

ᑲᑎᒪᔨ ᓯᐊᐳᑦ ᐊᐱᕆᓚᐅᖅᑐᖅ ᑲᑎᑕᐅᑎᓪᓗᒋᑦ ᖃᐅᔨᓇᓱᒃᑐᑎᒃ ᐃᒥᖅᑕᖅᕕᐅᑉ ᐃᒪᖃᓐᓂᖓᓂᒃ 

ᒥᑭᓂᖅᐹᒃᑯᑦ ᓈᒻᒪᒍᓐᓇᕆᐊᖃᑦᑐᓂ ᑕᖅᑭᓄᑦ 9-ᓄᑦ, ᖃᓄᐃᑦᑐᓂᒃ ᐃᒻᒪᒃᑕᐅᖃᑦᑕᖅᑐᑦ ᓇᐃᓴᐅᖏᓐᓂᒃ 

ᐊᑐᖅᑐᖃᓚᐅᖅᐸ ᖃᐅᔨᓇᓱᐊᕈᑎᐅᓪᓗᑎᒃ ᐃᒪᖃᕆᐊᖃᓐᓂᖓᓂᒃ 110.8 ᒦᑕᒃᑯᑦ.   

 

ᒥᔅᑕ ᕙᐃᐅᕐ ᑐᓴᖅᑎᑦᑎᓚᐅᖅᐳᖅ ᐅᑭᐅᒃᑯᑦ ᓇᓚᐅᒃᑖᖅᑕᐅᓯᒪᔪᖅ ᐃᒥᖃᕆᐊᖃᓐᓂᕐᒧᑦ ᑐᓐᖓᕕᖃᑦᑐᖅ  

ᐅᑭᐅᒃᑯᑦ ᐃᒥᖃᕆᐊᖃᓐᓂᐅᓚᐅᖅᑐᒧᑦ 2017/2018-ᒥ.  ᑖᓐᓇ ᐊᖏᓂᖓ ᐋᖅᑭᒋᐊᖅᑕᐅᓯᒪᔪᖅ 

ᐱᖃᓯᐅᔾᔨᓗᓂ ᐊᓯᒃᑲᓐᓂᐊᓂᒃ ᐱᕈᖅᐹᓪᓕᕈᓐᓇᕐᓂᖓᓄᑦ ᐃᓗᐊᓂ ᓄᓇᓕᐅᑉ, ᐊᒻᒪᓗᒃᑕᐅᖅ 

ᓱᕋᑉᐸᓪᓕᐊᓂᖓᓄᑦ ᐱᓕᕆᔾᔪᑎᐅᑉ. ᐊᐅᔭᒥ ᐃᒻᒪᐹᓪᓕᕐᓂᐅᓚᐅᖅᑎᑦ ᐊᑐᖅᑕᐅᓯᒪᖏᑦᑐᑦ, ᐱᑦᔪᑎᒋᓪᓗᒍ 

ᐳᓪᓚᕐᓯᒪᖃᑦᑕᕐᓂᖅ ᐋᖅᑭᒃᑕᐅᓚᑦᑖᓚᐅᖏᒻᒪᑦ. ᐃᓱᒪᒋᔭᐅᔪᖅ ᐋᖅᑭᒃᓯᒃᑲᓐᓂᕆᐊᖃᓐᓂᐊᖅᑐᒋᓪᓗᑎᒃ 

ᐃᓚᖏᓐᓂᒃ ᐳᓪᓚᒃᓯᒪᔪᓂᒃ ᐅᑭᐅᖑᓂᐊᖅᑐᖅ ᐊᒻᒪᓗ ᐃᒻᒪᒋᐊᓖᑦ ᖁᑦᑎᑐᒻᒪᕆᐅᓯᒪᒻᒪᑕ ᑕᒪᑐᒧᖓ 

ᐋᖅᑭᐅᒪᑎᑦᑎᓂᐊᕐᓗᓂ.  

 

ᒪᐃᔭ ᕆᐊᑦᕘᓐ ᐅᖃᑦᑐᓂ ᕿᓪᓛᕐᓂᐅᔪᑦ ᐊᒻᒪᓗ ᑲᔪᓯᑦᑎᐊᕈᓐᓇᕐᓂᖏᑦ ᑲᒪᒋᔭᐅᕙᓪᓕᐊᔪᑦ, ᑭᓯᐊᓂ 

ᐊᑐᕆᐊᖃᒻᒪᕆᒻᒪᑕ ᐊᕐᕌᓂᐅᓚᐅᖅᑐᖅ ᐃᒪᒃᑕᐅᔭᕆᐊᖃᓐᓂᐅᓚᐅᖅᑐᓂᒃ.  

 

ᒪᐃᔭᐅᑦ ᑐᒡᓕᐊ ᓯᑏᕙᓐᓴᓐ ᐊᐱᕆᓚᐅᖅᑐᖅ ᑲᑎᑕᐅᓯᒪᔪᓂᒃ ᐊᓯᒃᑲᓐᓂᖏᓐᓄᑦ ᐅᓪᓗᓄᑦ 

ᒥᓪᓗᐊᖅᑕᐅᑎᓪᓗᒍ ᖁᑦᑎᓂᖅᐹᒃᑯᑦ, ᕿᑎᐊᒍᑦ ᐊᒻᒪᓗ ᐊᑦᑎᓛᒃᑯᑦ ᓯᓚᓗᒃᑎᓪᓗᒍ ᐊᒻᒪᓗ ᐊᐱᕆᓪᓗᓂ 

ᖃᖓᒃᑯᑦ ᐊᓯᒃᑲᓐᓂᖏᑦ ᐅᓪᓗᐃᑦ ᐱᒋᐊᓲᖑᒻᒪᖔᑕ.  

 

ᒥᔅᑕ ᕙᐃᐅᕐ ᑐᓴᖅᑎᑦᑎᓚᐅᖅᑐᖅ ᐅᓪᓗᐃᑦ ᒥᓪᓗᐊᖅᑕᐅᔪᑦ ᐱᒋᐊᓚᐅᖅᑐᑦ 7-ᐸᐅᓚᐅᖅᑐᓂ ᐅᓪᓗᐃᑦ.  

 

ᒪᐃᔭ ᕆᐊᑦᕘᓐ ᐊᐱᕆᓚᐅᖅᑐᖅ ᖃᖓᒧᑦ ᑭᖑᓪᓕᖅᐹᒥᒃ ᒥᓪᓗᐊᖅᑕᐅᓂᐊᕐᒪᖔᑦ.  

 

ᒥᔅᑕ ᕙᐃᐅᕐ ᑐᓴᖅᑎᑦᑎᓚᐅᖅᑐᖅ ᐃᒪᐃᓂᖓ ᐃᓱᓕᒍᓐᓇᕐᒪᑦ ᐱᒋᐊᓕᕋᑖᒥᓂᐅᑎᓪᓗᒍ ᐊᒃᑑᕙ, ᑭᓯᐊᓂ 

ᑭᖑᕙᓯᒍᓐᓇᕆᓪᓗᓂ ᓅᕕᐱᕆ 1-ᒧᑦ. ᐊᑯᓂᐅᓂᖓ ᐃᒪᐅᓂᖓᑕ ᐊᑦᔨᒌᖃᑦᑕᖏᒻᒪᑦ.  

 

ᒪᐃᔭ ᕆᐊᑦᕘᓐ ᐅᖃᑦᑐᓂ ᐱᓇᓱᐊᖅᑕᐅᓂᐊᖅᐳᕐᓕ ᐱᓕᕆᔾᔪᑎᑦ ᒥᓪᓗᐊᖅᑎᑕᐅᖏᓐᓇᕐᓗᓂ ᑎᑭᓪᓗᒍ 

ᑭᖑᓪᓕᖅᐹᖅ ᐅᓪᓗ ᐊᑐᐃᓐᓇᐅᔪᖅ ᑖᓐᓇ ᑕᓯᖅ ᔨᐅᕈᑏᓐ ᐃᒻᒪᒍᓐᓇᖁᓪᓗᒍ ᐊᖏᓂᖅᐹᒃᑯᑦ ᐅᑭᐅᒧᑦ . 

ᒥᔅᑕ ᕙᐃᐅᕐ ᐊᖏᖅᑐᓂ.  

ᒪᐃᔭ ᕆᐊᑦᕘᓐ ᓇᓗᓇᐃᖅᓯᓚᐅᖅᑐᖅ ᖁᑦᑎᓂᖅᐹᒃᑯᑦ ᐃᒻᒪᒃᓯᒪᑉᐸᑦ ᐅᑭᐅᒧᑦ ᐃᑲᔫᑎᖃᑦᑐᒻᒪᕆᐅᒐᔭᕐᒪᑦ 

ᓄᓇᓕᓐᓄᑦ ᐅᐱᓐᖔᖑᓂᐊᖅᑐᒧᑦ ᐊᒻᒪᓗ ᐊᐅᔭᒧᑦ, ᒪᓕᓪᓗᒍ ᐅᑭᐅᒃᑯᑦ ᐃᒻᒪᐸᓪᓕᐊᓂᖓ.. 

 

ᒥᔅᑕ ᕙᐃᐅᕐ ᐊᖏᖃᑎᖃᑦᑐᓂ ᐊᒻᒪᓗ ᐅᖃᑦᑐᓂ ᐃᓛᓐᓂᒃᑯᑦ ᐱᑦᔪᑎᐅᔪᑦ ᐅᓄᖅᓯᒍᓐᓇᕐᒪᑕ, ᑕᐃᒪᓕ 

ᐱᒻᒪᕆᐅᓄᖅ ᐃᒪᖃᑦᑏᓐᓇᕋᓱᐊᕐᓗᒍ ᖁᑦᑎᓂᖅᐹᒃᑯᑦ ᑖᓐᓇ ᑕᓯᖅ ᔨᐅᕈᑏᓐ ᒪᓕᓪᓗᒍ ᓯᓚᐅᑉ ᐃᒃᑭᓇᕐᓂᖓ 

ᐊᒻᒪᓗ ᐆᓇᕐᓂᖓ ᐊᒻᒪᓗ ᐊᑐᐃᓐᓇᐅᓂᖓᓄᑦ ᐃᒥᖅ.  

 

ᒥᔅ ᐃᐅᓪᔪᔅᒪ ᐅᑯᓂᖓ ᐅᓪᓗᒥᒨᖓᔪᓂᒃ ᐅᖃᐅᓯᖃᓚᐅᖅᐳᖅ ᖃᐅᔨᒋᐊᖅᑏᑦ ᒥᒃᓵᓄᑦ:  

 ᑲᑎᒪᖃᑦᑕᐃᓐᓇᕐᓗᑎᒃ ᐱᖓᓱᐊᖅᑎᕐᓗᑎᒃ ᐱᓇᓱᐊᕈᓯᖅᑕᒫᑦ ᐸᕐᓇᐅᑎᑦ 

ᐊᑐᓕᖅᑎᑕᐅᑦᑎᐊᕐᕋᓗᐊᕐᒪᖔᑕ ᖃᐅᔨᒪᓇᓱᓪᓗᓂ ᐊᒻᒪᓗ ᐃᖃᓗᐃᑦ ᓈᒻᒪᑦᑐᒥᒃ ᐃᒪᖃᓪᓗᓂ.  

 ᐊᓯᒃᑲᓐᓂᐊᒍᑦ ᒥᓪᓗᐊᑎᑦᑎᓂᖅ ᐱᒋᐊᓚᐅᖅᑐᖅ ᐋᒌᓯ 20-ᒥ ᐊᒻᒪᓗ ᑕᒪᒃᑮᒃ ᒥᓪᓗᐊᕈᑏᑦ 

ᐊᐅᓚᔪᐃᓐᓈᒃ ᐊᒻᒪᓗ ᑯᕕᖓᑕ ᓱᑲᓐᓂᖓ ᖃᓂᒋᔭᑯᓗᐊᓃᑦᑐᖅ ᓱᑲᓐᓂᕆᔪᓐᓇᖅᑕᖓᑕ 

ᐃᒪᓐᓇᐸᓗᓕᒃ 95 ᓖᑕ ᐊᑕᐅᓯᖅ ᓯᑲᓐ.   

 ᑲᑎᑦᑐᒍ ᐃᒥᖅ ᒥᓪᓗᐊᖅᑕᐅᔪᖅ ᓇᒡᒐᔾᔭᐅᒥ ᐅᓪᓛᑰᓚᐅᖅᑐᖅ ᐃᒪᓐᓇᐸᓘᓚᐅᖅᑐᖅ 47,300 ᒦᑕ, 

ᑕᕝᕙᓐᖓᑦ ᐱᔭᕆᐊᖃᑦᑐᒥᒃ 300,000 ᒦᑕᒥᑦ. ᑖᓐᓇ ᐅᓄᕐᓂᖓ ᒥᑭᓪᓕᒋᐊᖅᑕᐅᓯᒪᔪᖅ 

ᑕᐃᒪᓐᖓᓂᒃ ᑭᖑᓪᓕᖅᐸᒥᒃ ᐅᓪᓗᒥᒨᖓᔪᓂᒃ ᑐᓴᖅᑎᑦᑎᓂᖃᓚᐅᖅᑎᓪᓗᑕ ᐱᑦᔪᑎᒋᓪᓗᒍ 

ᐅᓄᖅᓯᒋᐊᖅᓯᒪᓂᖓ ᓯᓚᓗᓚᐅᖅᑎᓪᓗᒍ.  

 ᒪᓕᒃᑐᒋᑦ ᐅᓪᓗᒥᐅᔪᖅ ᒥᓪᓗᐊᑎᑦᑎᓂᐅᔪᖅ, ᐊᔪᓐᓇᖏᓐᑐᐃᓐᓇᕆᐊᓕᒃ ᑎᑭᐅᑎᓗᒍ 

ᐊᓯᒃᑲᓐᓂᐊᒍᑦ ᒥᓪᓗᐊᑎᑦᑎᓂᕐᒧᑦ ᑐᕌᖅᑕᐅᓇᓱᐊᖅᑐᖅ ᐊᒃᑑᕙ 15-ᒧᑦ.  

 ᐃᒥᖅ ᓂᐊᖁᓐᖒᑦ ᑰᖓᓃᓐᖔᖅᑐᖅ ᖃᐅᔨᓴᖅᑕᐅᔭᕆᐊᓕᒃ ᓇᓗᓇᖏᖁᓪᓗᒍ ᑰᒃ 

ᒥᓪᓗᐊᑎᑦᑎᕕᐅᔪᓐᓇᕐᓂᖓᓄᑦ.  

 ᑰᓐᓂᖓᓄᑦ ᖃᐅᔨᓴᕈᑏᑦ ᑰᒻᒥ ᖃᐅᔨᓴᖃᑦᑕᖅᑐᑦ ᒫᓐᓇᐅᔪᖅ ᑰᓂᓐᖓᓂᒃ ᐊᒻᒪᓗ ᖃᐅᔨᓴᕈᑎᕕᓃᑦ 

ᐱᑕᖃᑦᑎᑦᑎᔪᖅ ᖃᐅᔨᓴᕐᓂᕐᒥᒃ ᓂᐊᖁᓐᖒᑉ ᑰᖓ ᐊᔪᓐᓂᐊᖏᒻᒪᖔᑦ ᐃᒪᖃᕝᕕᐅᓗᓂ.  

 ᖃᐅᔨᓴᕋᓱᐊᕐᓂᖃᒻᒪᑕ ᓇᓗᓇᐃᖅᓯᔪᒪᓪᓗᑎᒃ ᐱᑕᖃᒻᒪᖔᑦ ᐊᕙᑎᒧᑦ ᐅᕝᕙᓘᓐᓃᑦ 

ᐊᒃᑐᖅᑕᐅᓂᖃᒻᒪᖔᑕ ᓄᓇᓕᓐᓂ ᐃᖃᓗᖏᑦ.  

 ᐊᕙᑎᓕᕆᓂᕐᒧᑦ ᑎᑎᕋᐅᔭᖅᑎ ᑕᒫᓃᑦᑐᖅ ᐋᖅᑭᒃᓱᐃᓂᐊᕐᓗᓂ ᐃᒥᕐᒧᑦ ᖃᐅᔨᕋᔅᓴᓂᒃ ᐊᒻᒪᓗ 

ᖃᐅᔨᓴᕐᓂᕐᒥᒃ, ᐊᒻᒪᓗᒃᑕᐅᖅ ᐊᕙᑎᓕᕆᓂᕐᒧᑦ DNA ᖃᐅᔨᓴᕐᓂᖅ ᐃᖃᓗᓐᓂᒃ ᑰᒋᐊᖓᓂ ᒥᓪᓗᐊᖅᕕᐅᔫᑉ.  

 ᐃᒥᕐᒥᒃ ᐲᖅᓯᔪᓐᓇᑐᐃᓐᓇᕆᐊᖃᓐᓂᖅ ᑕᕝᕙᓐᖓᑦ ᐊᑎᖃᖏᑦᑐᒥᒃ ᑕᓯᕐᒥᒃ ᑖᒃᑯᓇᓐᖓᓪᓗ 

ᒪᕐᕉᓐᓂᒃ ᒥᑭᑦᑑᓐᓂᒃ ᑕᓰᓐᓂᒃ ᖃᓂᒋᔭᖓᓂ ᑕᓯᖅ ᔨᐅᕈᑏᓐ ᒫᓐᓇᐅᔪᖅ ᖃᐅᔨᔭᐅᓇᓱᒻᒥᔪᖅ.  

 ᐱᓕᕆᐊᕐᖑᔭᕆᐊᖃᑦᑐᑦ ᖃᐅᔨᓴᕐᓂᕐᒧᑦ ᐊᒻᒪᓗ ᒥᓪᓗᐊᖅᓯᓂᕐᒧᑦ ᐃᒥᕐᒥᒃ ᑕᕝᕙᓐᖓᑦ 

ᐊᑎᖃᖏᑦᑐᓂᒃ ᑕᓯᕐᒥᒃ ᐊᔪᓐᓇᑐᐃᓐᓇᕆᐊᓕᒃ ᓇᓖᕌᕈᑎᒋᓗᒍ.  

 ᖃᐅᔨᓇᓱᐊᖅᑏᑦ ᐱᓕᕆᐊᒃᓴᖃᑦᑎᑕᐅᔪᑦ ᐃᒥᕐᒥᒃ ᓄᖑᑉᐸᓪᓕᐊᓂᖓᓂᒃ ᐊᐅᓚᑦᑎᓂᕐᒧᑦ.  

 ᐃᓚᒋᓪᓗᒍ ᖃᐅᔨᒪᔭᐅᔪᓄᑦ ᕿᓪᓛᖅᑐᓄᑦ ᓴᓇᔭᐅᓯᒪᔪᑦ ᔪᓚᐃᒥ, ᓱᓪᓗᓕᒃᑯᑦ ᕿᓪᓛᖅᑐᑦ 

ᖃᐅᔨᓴᖅᑕᐅᓂᖏᑦ ᐊᒻᒪᓗ ᓴᓇᔭᐅᓂᖏᑦ ᐱᓕᕆᐊᖑᕙᓪᓕᐊᔪᒧᑦ. 

 ᖃᐅᔨᓴᕐᓂᖅ ᐃᓘᓐᓇᖏᓐᓂᒃ ᓄᓇᓕᐸᐅᔭᒃᑯᑦ ᒪᑐᑦᑕᐅᑎᖏᓐᓂᒃ ᐊᒻᒪᓗ ᐃᓯᖅᕕᖏᑦ 

ᐱᐊᓂᒃᑕᐅᓚᐅᖅᑐᖅ ᐋᒌᓯ 20-ᒥ ᐊᒻᒪᓗ ᖃᐅᔨᓴᕐᓂᖅ ᓇᓗᓇᐃᖅᑎᕆᓪᓗᓂ 14-ᓂᒃ 

ᓯᕗᓪᓕᐅᔾᔭᐅᔭᕆᐊᓕᓐᓂᒃ ᕿᓪᓛᑐᒻᒪᕆᐊᓗᓐᓂᒃ, 17 ᓯᕗᓪᓕᐅᔾᔭᐅᓗᐊᕆᐊᖃᖏᑦᑐᑦ ᐊᒻᒪᓗ 14-

ᓂᒃ ᑐᐊᕕᓐᓇᖏᑦᑐᓂᒃ. ᒪᓕᒃᑐᒋᑦ ᓯᕗᓪᓕᐅᔾᔭᐅᔭᕆᐊᓖᑦ ᑎᑎᕋᖅᓯᒪᔪᑦ, ᐃᖅᑲᓇᐃᔭᖅᑏᑦ ᐊᒻᒪᓗ 

ᑳᑦᑐᓛᒃᑏᑦ ᐱᐊᓂᒃᓯᓇᓱᐊᖅᑐᑦ ᓴᓇᔭᕆᐊᓕᓐᓂᒃ ᐊᒻᒪᓗ ᑲᔪᓯᓂᐊᖅᑐᑎᒃ ᐅᑭᐊᒃᓵᒧᑦ.   

 ᓱᓪᓗᓕᒃᑯᑦ ᐳᓪᓚᒃᓯᒪᔪᖃᒻᒪᖔᑦ ᖃᐅᔨᓴᕐᓂᖅ ᐱᓕᕆᐊᕐᖑᕗᖅ. ᓇᒥᑐᐃᓐᓇᖅ ᓇᓃᓐᓂᖏᑦ 

ᐳᓪᓚᒃᓯᒪᔪᑦ ᖃᐅᔨᓴᖅᑕᐅᔪᑦ ᓇᓗᓇᐃᖅᑎᕆᓇᓱᐊᖅᑐᑎᒃ ᐳᓪᓚᒃᓯᒪᔪᑦ ᑲᒪᒋᔭᔅᓴᐅᒻᒪᖔᑕ 

ᒥᑭᓪᓕᑎᕆᓇᓱᓪᓗᓂ ᐃᒥᕐᒥᒃ ᔭᒐᐃᓂᖅ. ᐱᓕᕆᐊᕐᒧᑦ ᐸᕐᓇᐅᑎ ᓴᓇᔭᐅᕙᓪᓕᐊᔪᖅ 

ᐊᑐᓕᖅᑕᐅᖁᓪᓗᒍ ᐳᓪᓚᒃᓯᒪᔪᓂᒃ ᑲᒪᒋᔭᖃᓐᓂᕐᒧᑦ, ᑕᒪᓐᓇ ᓇᓗᓇᐃᖅᓯᓂᐊᕐᒪᑦ ᖃᑦᑎᐅᒻᒪᖔᑕ 

ᐳᓪᓚᒃᓯᒪᔪᑦ, ᓇᓃᒻᒪᖔᑕ ᐊᒻᒪᓗ ᐊᑐᖅᑕᐅᔭᕆᐊᖃᓐᓂᐊᖅᑐᓂᒃ ᐅᑭᐅᖑᓂᐊᖅᑐᒥ. 

 ᐃᓚᓕᐅᑎᓪᓗᒍ ᐊᓯᒃᑲᓐᓂᐊᒍᑦ ᒥᓪᓗᐊᕐᓂᖅ ᐊᒻᒪᓗ ᐃᒥᖅ ᑕᒪᐅᖓᑐᐃᓐᓈᕐᓂᖓᓄᑦ 

ᐅᖑᒪᑎᑦᑎᓇᓱᐊᕐᓂᕐᒧᑦ ᐱᓕᕆᔾᔪᑎᑦ, ᐊᑐᓗᐊᓐᖑᐊᖃᑦᑕᖅᑐᑦ ᓇᓗᓇᐃᖅᑕᐅᓚᐅᖅᑐᑦ 

ᓄᓇᓕᐸᐅᔭᒃᑯᓐᓂᑦ ᖃᐅᔨᒃᑲᑦᑕᐅᓂᐊᖅᑐᑦ ᑕᐃᒪᐃᓐᓂᖓᓄᑦ. ᓄᓇᓕᐸᐅᔭᒃᑯᑦ 

ᐱᓕᕆᖃᑎᖃᓐᓂᐊᖅᑐᑦ ᑖᒃᑯᓂᖓ ᓴᖅᑮᖁᓪᓗᒋᑦ ᐊᑐᓕᖁᔨᔾᔪᑎᓂᒃ ᐃᑲᔪᖅᑕᐅᔾᔪᑎᔅᓴᖏᓐᓂᒃ 

ᐃᒥᕐᒥᒃ ᐊᑐᓗᐊᖅᑕᐃᓕᒪᓇᓱᓐᓂᕐᒧᑦ.  

 ᐃᓄᐃᑦ ᐃᒥᕐᒥᒃ ᐊᑐᓗᐊᖅᑕᐅᓕᒪᑎᑦᑎᓂᖅ ᐱᒋᐊᕐᓂᐊᖅᑐᖅ ᑕᒫᓂ ᐱᓇᓱᐊᕈᓯᕐᒥᒃ. 

ᐱᓪᓗᐊᑕᕆᔭᐅᔪᑦ ᐋᖅᑭᒃᑕᐅᓯᒪᓕᖅᑐᑦ ᐱᒋᐊᖅᑎᓪᓗᒍ ᐃᓕᓐᓂᐊᕐᓇᐅᑉ ᐊᕐᕌᒍᐊ ᐊᒻᒪᓗ 

ᐅᑎᖅᐸᓪᓕᐊᓂᖏᑦ ᐃᓄᐃᑦ ᐊᐅᓚᖅᓯᒪᓚᐅᖅᑐᑎᒃ ᐊᐅᐃᔭᒥ ᕿᑲᕆᐊᖅᓯᒪᐅᖅᑐᑦ. 

ᐊᑐᓗᐊᖅᑕᐃᓕᒪᓂᖅ ᐱᖃᓯᐅᔾᔨᓂᐊᖅᑐᖅ ᐊᑦᔨᒌᖏᑦᑐᓂᒃ ᐃᒥᕐᒥᒃ ᓯᓚᑐᓂᒃᑯᑦ ᐅᖃᐅᓯᕐᓂᒃ 

ᐃᑲᔪᕋᓱᐊᕐᓂᐊᖅᑐᑦ ᐃᓪᓗᖃᑦᑎᐅᔪᓂᒃ ᐊᒻᒪᓗ ᐱᓕᕆᕝᕕᐅᔪᑦ ᐱᖁᑎᖏᓐᓂᒃ. ᐃᒥᕐᒥᒃ 

ᐊᑐᓗᐊᓐᖑᐊᖃᑦᑕᖅᑐᑦ ᐊᐱᕆᔭᐅᓂᐊᖅᑐᑦ ᐃᑲᔪᖁᔭᐅᓗᑎᒃ ᐃᒥᕐᒥᒃ ᐊᑐᓗᐊᖅᑕᐃᓕᒪᓇᓱᓪᓗᑎᒃ.  

 ᑐᓴᕋᔅᓴᓂᒃ ᑐᓂᐅᖅᑲᐃᔪᖃᓐᓂᐊᖅᑐᖅ ᐃᖃᓗᓐᓂᒥᐅᑕᕐᓄᑦ ᑐᕌᖅᑕᖃᕋᓱᐊᕐᓗᑎᒃ ᑐᓂᐅᖅᑲᑦᑕᐅᕕᒃᓴᖓ 

ᓯᑎᐱᕆ 7 ᐅᖃᓕᒫᒐᖅᑎᒍᑦ, ᒪᑐᓂ ᓂᕕᓐᖓᒐᓐᓂᒃ, ᐊᑭᓐᓇᒥᐅᑕᓂᒃ, ᐊᓯᖏᑎᒍᓪᓗ.  

 

ᒥᔅ ᐃᐅᓪᔪᔅᒪ ᐅᖃᐅᓯᖃᓚᐅᖅᐳᖅ ᐅᑯᓂᖓ ᒥᒃᓵᓄᑦ ᐊᓯᐊᑎᒍᑦ ᐱᓕᕆᐊᖑᔪᓐᓇᕐᓂᖓᓄᑦ:  

 ᐃᓱᒪᒋᓪᓗᒍ ᐃᒥᕐᒧᑦ ᓴᓗᒻᒪᔅᓴᐃᔾᔪᑎ ᓄᓇᓕᐊᐅᔭᒃᑯᓐᓄᑦ ᖃᖓᓕᒫᖅ ᑐᐊᕕᓐᓇᖅᑐᒥᒃ ᐃᒥᖅ 

ᓴᓗᒻᒪᔅᓴᖅᑕᐅᔭᕆᐊᖃᑦᑎᓪᓗᒍ.  

 ᓄᓇᕗᑦ ᒐᕙᒪᒃᑯᑦ ᐊᑐᐃᓐᓇᕈᖅᑎᑦᑎᓯᒪᕗᑦ ᑖᒃᓱᒥᖓ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᒥᒃ ᐃᖃᓗᓐᓄᑦ.  

 ᓄᓇᓕᐸᐅᔭᒃᑯᑦ ᑲᒪᒋᔭᖃᓐᓂᐊᖅᑐᑦ ᐱᔭᕆᐊᓕᓐᓂᒃ.  

 ᐋᖅᑭᒃᓱᐃᓂᐊᕐᓗᑎᒃ ᐊᒻᒪᓗ ᐃᓕᔭᐅᓗᓂ ᓴᓗᒻᒪᔅᓴᐃᔾᔪᑎ, ᖃᐅᔨᓇᓱᐊᖅᑏᑦ ᐱᓕᕆᐊᖃᓗᐊᓐᖑᐊᕋᓱᑉᐳᑦ 

ᐱᓇᓱᐊᖅᑐᑎᒃ ᐱᓕᕆᔾᔪᑎᒥ ᑭᖑᓪᓕᐹᒥᒃ ᐅᒥᐊᕐᔪᐊᒃᑯᑦ ᐅᓯᔭᐅᓂᐊᕐᓗᓂ ᐃᖃᓗᓐᓄᑦ. 

 ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᕗᑦ ᑲᒪᒋᔭᖃᕈᒪᓪᓗᑎᒃ ᐋᖅᑭᓱᖅᑕᐅᓂᖓᓄᑦ ᐊᐅᓚᖅᑎᑕᐅᓗᓂ 

ᓴᓗᒻᒪᒡᓴᐃᕕᒃ ᐃᖃᓗᓐᓄᑦ ᐊᒻᒪᓗ ᐋᖅᑭᒃᓱᐃᓗᑎᒃ ᐊᐅᓚᖅᑎᑕᐅᓂᖓᓂᒃ ᐊᐅᓚᐅᑎᑦ ᐃᖃᓗᓐᓂᑦ 

ᑲᖏᖅᖠᓂᕐᒧᑦ, ᑖᒃᑯᐊ ᓄᓇᓕᐸᐅᔭᒃᑯᑦ ᐱᓇᓱᓐᓂᐊᖅᐸᑕ ᑖᒃᓱᒥᖓ ᓇᓖᕌᕈᑎᒥᒃ.  
 ᐃᒥᕐᒧᑦ ᓴᓇᔪᓕᕆᓂᕐᒧᑦ ᑲᑉᐸᓂ ᓴᓇᒋᐊᖅᑎᕆᔪᖅ ᐊᒻᒪᓗ ᓄᑖᓐᖑᕆᐊᖅᑎᕆᔪᑦ ᐱᓕᕆᔾᔪᑎᒥᒃ 

ᓇᓗᓇᐃᖅᑕᐅᓂᐊᖅᑐᖅ ᓯᕗᓂᐊᒍᑦ ᐊᐅᓚᖅᑎᑕᐅᓚᐅᖏᑎᓪᓗᒍ. ᑭᓱᑐᐃᓐᓇᐃᑦ 

ᐋᖅᑭᒃᑕᐅᔪᓐᓇᖏᑦᑐᑦ ᐊᐅᓚᑎᑦᑎᔪᖃᓚᐅᖏᑎᓪᓗᒍ ᐱᓕᕆᐊᕐᖑᓂᐊᖅᑐᑦ ᐃᖃᓗᓐᓂ.  

 ᐊᓯᒃᑲᓐᓂᖏᑦ ᐃᓚᒃᓴᐃᑦ ᐱᓕᕆᔾᔪᑎᒧᑦ ᐱᔭᐅᔭᕆᐊᓖᑦ, ᐱᖃᓯᐅᑎᓪᓗᒍ ᐃᓪᓗᒃᓴᖓ 

ᓴᓗᒻᒪᔅᓴᐃᔾᔪᑎᐅᑉ, ᓱᓪᓗᓕᖏᑦ ᐊᒻᒪᓗ ᐊᖏᔪᐊᓗᒻᒥᒃ ᖃᑦᑕᓂᒃ, ᓂᐅᕕᖅᑕᐅᓂᐊᖅᑐᑦ ᐊᒻᒪᓗ 

ᐱᖃᓯᐅᔾᔭᐅᓗᑎᒃ ᑭᖑᓪᓕᖅᐹᖓᒍᑦ ᐅᒥᐊᕐᔪᐊᒃᑯᑦ ᐃᖃᓗᓐᓄᑦ.  

 ᓇᓗᓇᐃᖅᑎᖅᑕᐅᓯᒪᔪᓂᒃ ᑎᑎᕋᐅᔭᕐᓂᒃ ᐱᒋᐊᖅᓯᒪᔪᖃᖏᑦᑐᖅ ᐱᑦᔪᑎᒋᓪᓗᒍ ᐱᓕᕆᐊᕐᓗᐊᑕᖃᖅᓯᒪᒻᒪᑕ 

ᐊᑐᖅᑐᔅᓴᓂᒃ ᐊᒻᒪᓗ ᓂᐅᕕᕈᑎᒃᓴᓂᒃ ᐱᓕᕆᔾᔪᑎᒧᑦ ᐊᓐᖑᑎᒍᓐᓇᖁᓪᓗᒍ ᐅᒥᐊᕐᔪᐊᕐᒧᑦ.  

 ᐱᓕᕆᔨᑕᖃᑦᑐᖅ ᐱᓕᕆᐊᕐᒧᑦ ᐊᒻᒪᓗ ᐱᓕᕆᐊᖃᑦᑐᑦ ᐱᑕᖃᑦᑎᑦᑎᓇᓱᒃᑐᑎᒃ ᑐᓴᖅᑕᐅᔭᕆᐊᓕᓐᓂᒃ 

ᑖᒃᑯᐊ ᓄᓇᓕᐸᐅᔭᒃᑯᑦ ᓯᕗᒧᐊᒋᐊᕈᒪᓐᓂᖅᐸᑕ ᑖᒃᓱᒧᖓ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᒧᑦ.  

 ᓄᓇᓕᐸᐅᔭᒃᑯᑦ ᐃᖅᑲᓇᐃᔭᖅᑎᖏᑦ ᖃᐅᔨᒪᓇᓱᑦᑎᐊᖅᐳᑦ ᑕᓯᖅ ᔨᐅᕈᑏᓐ ᐃᒥᖅᑕᖅᕕᐅᑉ ᐃᒪᖓᑕ 

ᑕᑕᓐᓂᖓᓂᒃ ᖃᐅᔨᒪᒍᒪᓪᓗᑎᒃ ᐋᖅᑭᒃᓯᒋᐊᖃᓕᕐᓂᕈᑎᒃ ᐊᒻᒪᓗ ᐊᐅᓚᑦᔭᓪᓗᒍ ᐃᒥᕐᒧᑦ ᓴᓗᒻᒪᔅᓴᐃᕕᒃ.  

 ᐋᖅᑭᓱᖅᑕᐅᓂᖓ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᐅᑉ ᐃᖃᓗᓐᓂ ᐱᓗᐊᖏᓂᖅᓴᐅᑎᑦᑎᒐᔭᖅᑐᖅ ᐅᓗᕆᐊᓇᕐᓂᖓᓂᒃ 

ᐅᓪᓗᒥᐅᔪᖅ ᐃᒥᕐᒧᑦ ᐱᑦᔪᑎᐅᔪᒥᒃ ᐅᕝᕙᓘᓐᓃᑦ ᐊᓯᖏᑦ ᐃᒥᕐᒧᑦ ᑐᐊᕕᓐᓇᖅᑑᔪᓐᓇᖅᑐᓂᒃ.  

 ᑲᑎᒪᔩᑦ ᐊᐱᕆᔭᐅᓂᐊᖅᑐᑦ ᑐᑭᑖᖁᔭᐅᓗᑎᒃ ᑖᒃᓱᒧᖓ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᒧᑦ, ᐱᖃᓯᐅᑎᓗᒍ 

ᐊᐅᓚᑦᑎᔨᖏᑦ ᐃᖅᑲᓇᐃᔭᖅᑏᑦ ᑲᔪᓯᖁᔭᐅᓗᑎᒃ ᓂᐅᕕᕐᓂᕐᒥᒃ, ᐋᖅᑭᒃᓯᓂᕐᒥᒃ ᐊᒻᒪᓗ ᐱᓕᕆᐊᖃᕐᓂᕐᒥᒃ.  

 ᑐᓴᖅᑎᓪᓗᒋᑦ ᒐᕙᒪᒃᑯᑦ ᐱᓕᕆᕝᕕᖏᑦ ᖃᐅᔨᒋᐊᖅᓯᒪᒻᒪᖔᑕ ᑮᓇᐅᔭᖅᑖᕕᒃᓴᓂᒃ ᐊᑐᐃᓐᓇᐅᔪᓂᒃ 

ᐃᒥᕐᒧᑦ ᐊᒻᒪᓗ ᐱᔪᒪᓇᓲᑎᑦ ᐱᔭᕇᖅᑕᐅᕙᓪᓕᐊᒻᒪᖔᑕ.  

 ᒪᐃᔭ ᕆᐊᑦᕘᓐ ᕿᓂᖅᓯᒪᒻᒪᑦ ᑮᓇᐅᔭᖅᑖᕈᒃᓴᓂᒃ ᐊᒻᒪᓗ ᐃᖅᑲᓇᐃᔭᖅᑏᑦ ᖃᐅᔨᓇᓱᐊᖅᐳᑦ 

ᑮᓇᐅᔭᖃᕝᕕᐅᔪᓐᓇᖅᑐᓂᒃ.  

 

ᑲᑎᒪᔨ ᕉᑲᓐ ᐊᐱᕆᓚᐅᖅᑐᖅ ᐸᕐᓇᐅᑎᑕᖃᒻᒪᖔᑦ ᐃᖅᑲᓇᐃᔭᖅᑎᓄᑦ ᑕᑯᔭᖅᑐᖃᑦᑕᕐᓗᑎᒃ 

ᐃᓕᓐᓂᐊᕐᕕᓐᓂᒃ ᐅᖃᐅᓯᖃᓪᓗᑎᒃ ᐃᒥᕐᒥᒃ ᐊᑐᓗᐊᖅᑕᐃᓕᓂᕐᒧᑦ ᓱᕈᓯᕐᓄᑦ.  

ᒥᔅ ᐃᐅᓪᔪᔅ, ᑐᓴᖅᑎᑦᑎᓚᐅᖅᑐᖅ ᐊᑐᓗᐊᖅᑕᐃᓕᒪᑎᑦᑎᓂᕐᒧᑦ ᐱᓕᕆᐊᖅ ᐱᐊᓂᒃᑕᐅᕙᓪᓕᐊᔪᖅ, ᑭᓯᐊᓂ 

ᐃᓱᒪᒋᔭᐅᓚᐅᖅᑐᖅ ᑐᓴᖅᑎᑕᐅᓗᑎᒃ ᐃᓕᓐᓂᐊᖅᕖᑦ. ᐃᓅᓱᒃᑐᑦ ᑐᓐᖓᓴᖅᑐᑦ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᕕᓕᐊᖅᑎᑕᐅᓂᐊᖅᑐᑦ ᓂᓪᓕᐊᔭᖅᑐᕐᓗᑎᒃ.  

 

ᒪᐃᔭ ᕆᐊᑦᕘᓐ ᐊᐱᕆᓚᐅᖅᑐᖅ ᖃᑦᑎᐅᓂᖏᓐᓂᒃ ᑮᓇᐅᔭᑦ ᐅᓪᓗᒥᒧᑦ ᑖᒃᑯᐊ ᓄᓇᓕᐊᐅᔭᒃᑯᑦ 

ᓴᓂᖅᕙᐃᓯᒪᓕᖅᐸᑦ ᐊᒻᒪᓗ ᖃᓄᖅ ᐊᑐᖅᑕᐅᔪᒫᓐᓂᐊᖅᐸᑦ. ᐃᓚᖓ ᐊᑭᖓ ᑕᑕᑎᕆᓗᓂ ᑕᓯᖅ 

ᔨᐅᕈᑏᓐᒥᑦ ᐊᒻᒪᓗ ᐃᓚᖓ ᐱᓕᕆᕙᒌᕈᑕᐅᓗᓂ ᐃᒥᕐᒧᑦ ᕿᓪᓛᖅᑐᓂᒃ ᐊᒻᒪᓗ ᓈᒻᒪᒋᔾᔪᑎᐅᔪᓂᒃ, ᑖᒃᑯᐊ 

ᓄᓇᓕᐸᐅᔭᒃᑯᑦ ᐱᓕᕆᐊᕐᕆᓂᐊᓚᐅᖅᑕᖏᑦ.  

 

ᒥᔅ ᐃᐅᓪᔪᔅᒪ ᑐᓴᖅᑎᑎᓪᓗᓂ ᑖᒃᑯᐊ ᐊᕕᑦᑐᖅᑕᐅᓚᐅᖅᑐᑦ. ᐅᖃᑦᑐᓂ ᐃᓚᖓ ᐱᓕᕆᐊᒃᓴᐅᑉ 

ᐱᓕᕆᐊᖑᕙᒌᓕᓚᐅᖅᑐᖅ ᐅᕝᕙᓘᓐᓃᑦ ᐸᕐᓈᖑᕙᒌᖅᑐᓂ, ᐊᖏᖅᑕᐅᓚᐅᖅᓯᒪᔪᖅ ᑮᓇᐅᔭᖁᑎᕐᓴᓂ, 

ᐊᒻᒪᓗ ᐃᓚᖓ ᐱᓕᕆᐊᑉ ᐊᑐᖅᑕᐅᕙᒌᖅᓯᒪᔪᖅ. ᒥᔅ ᐃᐅᓪᔪᔅᒪ ᓇᓗᓇᐃᖅᓯᓚᐅᖅᑐᖅ ᐅᑯᓂᖓ 

ᑮᓇᐅᔭᖁᑎᔅᓴᓂᒃ ᐱᓕᕆᐊᒃᓴᓄᑦ:  

 ᐱᓕᕆᐊᒃᓴᒥᒃ ᐊᐅᓚᑦᑎᓂᖅ ᐊᒻᒪᓗ ᐱᓕᕆᔪᓐᓇᖅᑐᐃᑦ - ᑮᓇᐅᔭᑦ ᐊᑐᖅᑐᔅᓴᐃᑦ $500,000 

ᐊᒻᒪᓗ ᓂᕆᐅᒋᔭᐅᔪᖅ ᐃᒪᓐᓇᐸᓘᓂᐊᕐᕆᐊᖓᓂᒃ $140,000. 

 ᐊᓯᒃᑲᓐᓂᐊ ᒥᓪᓗᐊᕈᑎ - ᑮᓇᐅᔭᐃᑦ ᐊᑐᖅᑐᔅᓴᐃᑦ $2 ᒥᓕᐊᓐ ᐊᒻᒪᓗ ᓈᒻᒪᓈᑦᑎᐊᖅᑐᖅ.  

 ᓱᓪᓗᓕᒃᑰᕈᑎᒧᑦ ᓴᓇᒋᐊᕈᑏᑦ (ᐃᓚᖓ ᐸᕐᓈᖑᓯᒪᕙᒌᖅᑑᑉ ᐱᓕᕆᐊᑉ) - ᑮᓇᐅᔭᐃᑦ ᐊᑐᖅᑐᔅᓴᐃᑦ 

$1 ᒥᓕᐊᓐ ᐊᒻᒪᓗ ᓂᕆᐅᒋᔭᐅᔪᖅ ᐃᒪᓐᓇᐅᓂᐊᕐᓂᖓᓄᑦ $350,000.  

 ᐃᒥᕐᒧᑦ ᓄᐊᓵᖑᔪᑦ ᓴᓗᒻᒪᔅᓴᐃᕕᒻᒥ - ᐃᒥᖅ ᐱᔭᐅᒻᒪᑦ ᑕᓯᖅ ᔨᐅᕈᑏᓐᒥᑦ ᐊᒻᒪᓗ ᐃᓚᒃᓴᖏᓐᓂᒃ 

ᐃᓚᔭᐅᒐᒥ ᑕᐃᑲᓂ ᓴᓗᒻᒪᔅᓴᐃᕕᒻᒥ, ᐃᒥᕐᒥᒃ ᑕᒪᐅᖓᑐᐃᓐᓈᕆᒻᒥᒻᒪᑦ ᐱᓕᕆᐊᕐᖑᑎᓪᓗᒍ 

ᒫᓃᒍᓐᓇᖅᑐᓂ 10 ᐳᓴᓐ. ᖃᐅᔨᓴᖅᑕᐅᔪᖅ ᖃᐅᔨᔭᐅᓇᓱᐊᖅᑐᓂ ᐃᒥᖅ ᑕᒪᐅᖓᑐᐃᓐᓈᖅᑐᖅ 

ᒥᑭᓪᓕᒋᐊᖅᑕᐅᔪᓐᓇᕐᒪᖔᑦ. ᑮᓇᐅᔭᐃᑦ ᐊᑐᖅᑐᔅᓴᐃᑦ ᓇᓚᐅᒃᑖᖅᑕᐅᓯᒪᔪᑦ $10,000. 

 ᐃᒥᕐᒥᒃ ᐊᑐᓗᐊᖅᑕᐃᓕᒪᓇᓱᐊᕐᓂᕐᒧᑦ - ᐃᓚᖏᑦ ᐱᖁᑎᑦ ᐊᖏᖅᑕᐅᓚᐅᖅᑐᑦ ᑕᒫᓂ ᐊᕐᕌᒎᑉ 

ᑮᓇᐅᔭᖁᑎᒃᓴᖏᓐᓂ - ᑮᓇᐅᔭᑦ ᐊᑐᖅᑐᔅᓴᐃᑦ $100,000 ᐊᒻᒪᓗ ᐃᒪᓐᓇᐅᓂᐊᖅᑐᒋᔭᐅᓪᓗᑎᒃ $40,000.  

 ᓂᕆᐅᓇᓐᖏᑦᑐᑦ ᑮᓇᐅᔭᑦ ᓇᓗᓇᐃᖅᑕᐅᓯᒪᓕᖅᑐᑦ, ᑭᓯᐊᓂ ᑮᓇᐅᔭᓂᒃ ᐊᑐᖅᑐᖃᓚᐅᖏᑦᑐᖅ.  

 ᒫᓐᓇᐅᔪᖅ ᑖᓐᓇ ᐱᓕᕆᐊᒃᓴᖅ ᑮᓇᐅᔭᑭᓗᐊᖅᑐᖅ.  

 

ᒪᐃᔭ ᕆᐊᑦᕘᓐ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᑲᑎᒪᔩᑦ ᓯᕗᓂᐊᒍᑦ ᐊᖏᖅᓯᓚᐅᖅᑐᑦ ᐱᓕᕆᐊᖃᕈᒪᓪᓗᑎᒃ 

ᐃᓚᖓᓂᒃ ᐱᓕᕆᐊᒃᓴᐅᑉ, ᐊᑑᑎᖃᒻᒪᕆᓐᓂᐊᖅᑐᖅ ᑕᒫᓂ ᐊᕐᕌᒍᒥ, ᐃᓱᒪᒋᔭᐅᔪᖅ ᑭᓯᐊᓂ ᐊᒥᓱᓄᑦ 

ᐊᕐᕌᒍᓄᑦ. ᐱᓕᕆᔪᑦ ᑲᒪᒋᔭᖃᕋᓱᐊᖅᑐᑎᒃ ᐃᒥᕐᒧᑦ ᓈᒻᒪᖏᔾᔪᑎᐅᔪᓂᒃ, ᐃᒥᖅ ᑕᒪᐅᖓᑐᐃᓐᓈᕐᓂᖓᓄᑦ, 

ᐊᑐᓗᐊᖅᑕᐃᓕᒪᓇᓱᓐᓂᕐᒧᑦ ᐊᒻᒪᓗ ᐃᒥᕐᒥᒃ ᐊᑐᑦᑎᐊᓂᕐᒧᑦ ᐱᓕᕆᐊᕐᖑᓇᓱᐊᖅᑐᓂᒃ.  

 

ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᖃᓄᖅ ᐃᑲᔪᖅᑕᐅᑎᒋᒻᒪᖔᑕ ᓄᓇᕗᑦ ᒐᕙᒪᒃᑯᓐᓂᑦ, ᓄᓇᕗᑦᒥ 

ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ, ᐊᕙᑎᓕᕆᔨᒃᑯᑦ ᑲᓇᑕᒥ ᐊᒻᒪᓗ ᒪᓕᒐᖅᑎᒍᑦ ᐱᓕᕆᕝᕖᑦ, ᐊᒻᒪᓗ 

ᐃᑲᔪᖅᑐᐃᕙᑦ ᑮᓇᐅᔭᖃᑦᑎᑦᑎᓂᒃᑯᑦᑕᐅᖅ. 

 

ᒥᔅ ᐃᐅᓪᔪᔅᒪ ᑐᓴᖅᑎᑦᑎᓚᐅᖅᐳᖅ ᐊᖏᔪᑲᓪᓚᒻᒥᒃ ᐱᓯᒪᓕᖅᑐᑦ ᑕᒪᒃᑯᑎᒎᓇ ᐊᖏᖅᑕᐅᒋᐊᖃᓲᑎᒍᑦ, 

ᑐᑭᒧᐊᑦᑎᕆᓂᒃᑯᑦ ᐊᒻᒪᓗ ᐃᑲᔪᕐᓂᒃᑯᑦ ᑖᒃᑯᓇᓐᖓᑦ ᒪᓕᒐᖅᑎᒍᑦ ᐱᓕᕆᕝᕕᐅᔪᓂᑦ. ᐱᖃᑕᐅᖃᑦᑕᖅᓯᒪᔪᑦ 

ᖃᐅᔨᒋᐊᖅᑎᑯᓐᓂᑦ ᐱᖓᓱᓄᑦ ᐅᓪᓗᓄᑦ ᐱᓇᓱᐊᕈᓯᕐᒥ ᐊᒻᒪᓗ ᐃᑲᔪᖅᓯᒪᑦᑎᐊᕐᓚᕆᑦᑐᑦ. ᖃᐅᔨᒋᐊᖅᑏᑦ 

ᐱᔭᕇᖅᓯᔪᓐᓇᓚᐅᖅᑐᑦ ᐃᓘᓐᓇᖏᓐᓂᒃ ᐊᖏᖅᑕᐅᔭᕆᐊᓕᓐᓂᒃ ᓯᕗᓂᐊᒍᑦ ᒥᓪᓗᐊᖅᕕᐅᓂᐊᖅᑑᑉ 

ᐅᓪᓗᖓᓂ, ᑖᓐᓇᓗ ᐱᒻᒪᕆᐅᓚᐅᖅᑐᓂ. ᐃᓚᒃᑲᓐᓂᐊ, ᓄᓇᕗᑦ ᒐᕙᒪᒃᑯᑦ  ᑐᓂᓯᓯᒪᒻᒥᔪᑦ 

ᓄᓇᓕᐸᐅᔭᒃᑯᓐᓂᑦ ᒥᓪᓗᐊᕈᑎᓂᒃ ᐊᒻᒪᓗ ᓱᓪᓗᓕᓐᓂᒃ ᐊᑭᖃᖏᑦᑐᑎᒃ ᐊᒻᒪᓗ ᐊᐅᓛᖅᓯᔪᒪᓯᒪᒻᒥᔪᑦ 

ᓇᒻᒥᓂᖃᕐᓂᕐᒥᒃ ᑖᒃᓱᒧᖓ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᒧᑦ, ᑭᓯᐊᓂ ᑮᓇᐅᔭᖅᑐᕈᑎᖄᔾᔪᒥᒻᒪᑦ 

ᓄᓇᓕᐸᐅᔭᒃᑯᓐᓄᑦ ᐋᖅᑭᒋᐊᖅᑕᐅᓂᖓᓄᑦ. ᐊᑭᓪᓚᑦᑖᖓ ᓴᓗᒻᒪᔅᓴᐃᔾᔪᑎᐅᑉ $4 ᒥᓕᐊᓐᖑᒻᒪᑦ ᐊᒻᒪᓗ 

ᑐᓂᔭᐅᓂᐊᖅᑐᓂ ᓄᓇᓕᐸᐅᔭᒃᑯᓐᓄᑦ.  

ᒪᐃᔭ ᕆᐊᑦᕘᓐ ᐅᖃᑦᑐᓂ ᐱᑕᖃᕆᐊᖓᓂᒃ ᐃᒪᓐᓇᐸᓗᒃ $500,000 ᐃᓚᖓᑕ ᒐᕙᒪᑐᖃᒃᑯᑦ 

ᐱᓕᕆᕝᕕᐊᑕ ᓇᓗᓇᐃᖅᓯᒪᔭᖓ ᐊᑐᐃᓐᓇᐅᒐᔭᖅᑐᖅ ᓄᓇᓕᐸᐅᔭᒃᑯᓐᓄᑦ ᐊᒻᒪᓗ ᐃᖅᑲᓇᐃᔭᖅᑏᑦ 

ᐱᓕᕆᐊᖃᑉᐸᓪᓕᐊᔪᑦ ᑐᓂᕐᕈᑎᓄᑦ ᐊᖏᖃᑎᒌᒍᑎᒥᒃ. ᐅᖃᑦᑐᓂᓗ ᐊᓯᖏᓐᓂᑦᑕᐅᖅ ᑮᓇᐅᔭᖅᑖᕕᒃᓴᓂᒃ 

ᓇᓗᓇᐃᖅᓯᒪᔪᖃᑦᑐᖅ ᐊᒻᒪᓗ ᐃᖅᑲᓇᐃᔭᖅᑏᑦ ᐅᖃᓪᓚᖃᑎᖃᑉᐸᓪᓕᐊᔪᑦ ᑖᒃᑯᓂᖓ ᐱᓕᕆᕝᕕᐅᔪᓂᑦ. 

 

ᒥᔅᑕ ᕼᐋᑉ ᑐᓴᖅᑎᑎᓪᓗᓂ ᐱᑕᖃᒻᒪᑦ ᐃᓱᒪᓕᐅᕈᑕᐅᔭᕆᐊᓕᒻᒥᒃ ᐊᐅᓚᖅᑎᑕᐅᓂᖓᓄᑦ ᐊᒻᒪᓗ 

ᐋᖅᑭᓱᖅᑕᐅᓂᖓᓄᑦ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᐅᑉ ᐊᒻᒪᓗ ᐃᓚᒃᓴᖓ. ᒥᔅᑕ ᕼᐋᑉ ᐅᖃᑦᑐᓂ ᑕᒪᓐᓇ ᐃᒥᕐᒧᑦ 

ᐱᓕᕆᐊᕐᖑᓇᓱᐊᖅᑐᖅ ᐱᖃᓯᐅᔾᔨᔪᖅ ᐃᓱᒪᔅᓴᖅᓯᐅᕈᑎᖃᓐᓂᕐᒥᒃ ᐊᓯᐊᓂᒃ ᓴᓗᒻᒪᔅᓴᐃᔾᔪᑎᒥᒃ ᐃᓚᓂᐊᕐᓗᒍ 

ᐃᒥᖅ ᐱᔭᐅᔭᕆᐊᖃᑦᑐᖅ ᐅᑭᐅᒥ, ᑖᓐᓇᐅᓪᓗᓂ ᐃᒥᕐᒧᑦ ᓴᓗᒻᒪᔅᓴᐃᔾᔪᑎ. ᐅᓪᓗᒥᒧᑦ, ᐃᒪᓐᓇᐸᓗᒃ 

$280,000 ᐊᑐᖅᑕᐅᓯᒪᓕᖅᑐᖅ ᓴᓇᒋᐊᕈᑕᐅᓪᓗᓂ ᐊᒻᒪᓗ ᐱᒋᐊᓐᖓᐅᑕᐅᓪᓗᓂ ᓴᓇᔪᓕᕆᔨᓄᑦ. 

 

ᒥᔅᑕ ᕼᐋᑉ ᐅᑯᓂᖓ ᐅᖃᐅᓯᖃᓚᐅᖅᐳᖅ ᒥᒃᓵᓄᑦ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᐅᑉ:  

 ᐊᑭᖓ ᐋᖅᑭᒃᑕᐅᓂᐊᕐᓗᓂ ᐊᒻᒪᓗ ᐊᐅᓚᑕᐅᓂᐊᕐᓗᓂ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᐅᑉ ᐊᔪᓐᖏᑦᑐᖅ 

ᐊᒻᒪᓗ ᖃᐅᔨᒪᓇᓐᖏᑦᑐᓂ ᓇᓖᕌᕈᑎ ᐃᒥᑭᔅᓴᓗᐊᖅᑐᐊᓘᓕᕐᓂᕈᑦᑕ.  

 ᑭᖑᕙᕆᐊᖅᑎᕆᓂᖅ ᑎᑭᑎᑕᐅᓂᖓᓂᒃ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᐅᑉ ᐊᒻᒪᓗ ᓂᐅᕕᕐᓂᖅ 

ᐃᓚᒃᓴᖓᓂᒃ ᑕᒫᓂ ᐊᕐᕌᒍᒥ ᐅᒥᐊᒃᔪᐊᒃᑯᑦ ᐅᓯᔭᐅᓗᓂ ᐊᑐᖅᑕᐅᔪᓐᓇᑦᑎᐊᕆᕗᖅ, ᑭᓯᐊᓂ 

ᐱᔭᐅᔭᕆᐊᖃᑦᑐᒥᒃ ᓴᖅᑭᖅᑐᖃᖅᓯᒪᓕᕐᒥᒻᒪᑦ ᐊᓯᒃᑲᓐᓂᐊᒍᑦ ᐃᒥᖃᕆᐊᖃᓐᓂᖅ ᐅᑭᐅᒥ, ᑕᒪᕐᒥᒃ 

ᐱᓕᕆᔾᔪᑎᑦ ᐊᒻᒪᓗ ᓴᓗᒻᒪᔅᓴᐃᔾᔪᑎ ᖃᖓᑕᓲᒃᑯᑦ ᑎᑭᑎᑕᐅᔭᕆᐊᖃᕋᔭᓕᖅᑐᑦ ᐃᖃᓗᓐᓄᑦ 

ᐊᒃᓱᒻᒪᕆᐊᓗᒃ ᐊᑭᑐᓗᓂ.  

 ᐊᒃᓱᕈᓐᓇᖅᑐᓂᒃ ᐱᑕᖃᐅᒻᒥᔪᖅ ᐊᓯᐊᒍᑦ ᖃᖓᑕᓲᒃᑯᑦ ᐅᓯᔭᐅᓂᖓᑕ ᐊᑭᖓᓂᒃ ᐃᓱᒪᒋᔭᔅᓴᐅᒧᓂᒃ:  

o ᐊᖏᓂᖓ ᐱᑦᔪᑎᒋᓪᓗᒍ ᐊᒻᒪᓗ ᐅᖁᒪᐃᓐᓂᖓ ᓴᓗᒻᒪᔅᓴᐃᔾᔪᑎᐅᑉ, ᐊᑐᐃᓐᓇᖅᑕᖃᖏᑦᑐᖅ 

ᖃᖓᑕᓲᒥᒃ ᑲᓇᑕᒥ ᐅᓯᔪᓐᓇᖅᑐᒥᒃ ᑖᒃᓱᒥᖓ 40-foot ᐴᖅᓯᒪᔪᒥᒃ. 

o ᓇᓚᐅᒃᑖᖅᑕᐅᓯᒪᔪᖅ ᐃᒪᓐᓇᓄᑦ 30ᓄᑦ 75-ᓄᑦ ᐅᓪᓗᓄᑦ ᐸᕐᓇᑕᐅᒐᔭᕐᓂᖓᓂᒃ 

ᓇᓗᓇᐃᖅᑕᐅᓯᒪᔪᖅ ᖃᖓᑕᓲᖅ ᐅᓯᓂᐊᕐᓗᓂ ᓴᓗᒻᒪᔅᓴᐃᔾᔪᑎᒥᒃ ᐊᒻᒪᓗ ᐱᓕᕆᔾᔪᑎᒥᒃ.  

o ᐊᑭᖓ ᓇᓚᐅᒃᑖᖅᑕᐅᓯᒪᕗᖅ ᒫᓃᒐᔭᕆᐊᖓᓂᒃ $600,000 ᑎᑭᓪᓗᓂ $1 ᒥᓕᐊᓐ, 

ᒪᓕᒃᑐᖅ ᖃᑦᑎᐊᖅᑎ ᐅᓯᖃᑦᑕᕆᐊᖃᕋᔭᕐᒪᖔᑦ.   

 

ᒥᔅᑕ ᕼᐋᑉ ᑐᓴᖅᑎᑦᑎᓚᐅᖅᑐᖅ ᐅᑯᓂᖓ ᐊᑐᖅᑕᐅᓇᓱᐊᖅᑐᓂᒃ:  

 ᓄᓇᕗᑦ ᒐᕙᒪᒃᑯᑦ ᓇᒻᒥᓂᖃᒻᒪᑕ ᑖᒃᓱᒥᖓ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᒥᒃ ᐊᒻᒪᓗ ᒫᓐᓇᐅᒧᖅ 

ᑐᖅᑯᑦᑕᐅᓯᒪᓪᓗᓂ ᐋᐴᑕᒥ.  

 ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᔪᑦ ᐊᐅᓛᖅᓯᔪᒪᓪᓗᑎᒃ ᓇᒻᒥᓂᖁᑎᖃᓐᓂᕐᒧᑦ ᓴᓗᒻᒪᔅᓴᐃᔾᔪᑎᒥᒃ 

ᓄᓇᓕᐸᐅᔭᒃᑯᓐᓄᑦ ᐊᑭᖃᖏᓪᓗᒍ.  

 ᑖᓐᓇ ᓴᓗᒻᒪᔅᓴᐃᔾᔪᑎ ᐃᓗᐊᓃᑦᑐᖅ ᑎᓴᒪᑦ ᓴᕕᕋᔭᐃᑦ ᐅᓯᔾᔪᑏᑦ ᐅᒥᐊᕐᔪᐊᒃᑯᑦ - ᐊᑕᐅᓯᖅ 20-

foot ᐳᖓ ᐊᒻᒪᓗ ᐱᖓᓱᑦ 40-foot ᐴᖏᑦ.   

 ᖃᑎᑲᓪᓚᐅᒻᒥᔪᑦ ᐃᓚᒃᓴᖓᑕ ᐃᓚᖏᑦ ᐱᔭᐅᔭᕆᐊᓖᑦ ᐋᖅᑭᒃᑕᐅᓂᐊᕐᓗᓂ ᓴᓗᒻᒪᔅᓴᐃᔾᔪᑎ 

ᐱᖃᓯᐅᔾᔨᔪᖅ ᐅᒃᑯᐊᒃᓴᖓᓂᒃ, ᒥᓪᓗᐊᕈᑎ, ᐊᑕᐅᓯᐅᖏᑦᑐᑦ ᖃᑦᑕᐃᑦ ᐊᒻᒪᓗ ᑯᕕᕕᖓᑕ 

ᒥᓪᓗᐊᕈᑎᖓ ᑕᒪᒃᑮᒃ ᐃᓗᐱᐊᕈᖅᑎᖅᓯᒪᔫᒃ ᐊᒻᒪᓗ ᐃᓗᐱᐊᕈᖅᑎᒃᓯᒪᖏᑦᑑᒃ.  

 ᓇᓚᐅᒃᑖᖅᑕᐅᓯᒪᔪᖅ ᐊᑭᖓ ᐸᕐᓇᑕᐅᓂᐊᕐᓗᓂ ᐊᒻᒪᓗ ᐊᐅᓚᖅᑎᑕᐅᓂᐊᕐᓗᓂ ᓴᓗᒻᒪᔅᓴᐃᔾᔪᑎ 

ᐊᒻᒪᓗ ᐃᓚᒃᓴᖓ ᐃᒪᓐᓇᐅᕗᑦ:  

o ᓴᓗᒻᒪᔅᓴᐃᔾᔪᑎ 

 ᐋᖅᑭᒋᐊᖅᑕᐅᓂᖓ ᐱᐊᓂᒃᑐᖅ - $150,000 

 ᐃᓗᐱᐊᕈᑕᖓᑕ ᐊᓯᔾᔨᖅᑕᐅᓂᖓ ᐱᐊᓂᒃᑐᖅ - $100,000 

 ᓄᓇᒥᑦ ᐅᓯᔭᐅᓂᖓ ᑐᓚᒃᑕᖅᕕᒻᒧᑦ - $30,000 

 ᐱᓕᕆᐊᕐᖑᒋᐊᓐᓂᖓ ᐊᒻᒪᓗ ᐋᖅᑭᒃᑕᐅᓂᖓ ᓴᓇᔩᑦ- $200,000 

 ᐅᒥᐊᕐᔪᐊᒃᑯᑦ - $31,500 

o ᐃᓚᒃᓴᖓ 

 ᓂᐅᕕᕐᓗᑎᒃ ᐅᒃᑯᐊᒃᓴᖓᓂᒃ, ᒥᓪᓗᐊᕈᑎᓂᒃ, ᖃᑦᑕᓂᒃ ᐊᒻᒪᓗ ᑯᕕᕕᖓᑕ 

ᓱᓪᓗᓕᖏᓐᓂᒃ - $247,000 

 ᓄᓇᒃᑯᑦ ᐅᓯᔭᐅᓂᖓ ᑐᓚᒃᑕᖅᕕᒻᒧᑦ - $15,000 

 ᐅᒥᐊᕐᔪᐊᒃᑯᑦ - $72,500 

o ᑲᑎᑦᑐᒍ ᐊᑭᖓ $846,000 

 ᐱᓕᕆᐊᕐᖑᕙᒌᖅᓯᒪᓕᖅᑐᖅ ᐅᓪᓗᒥᒧᑦ ᓴᓗᒻᒪᔅᓴᐃᔾᔪᑎᒧᑦ ᒫᓂ ᐊᑭᖃᓕᖅᑐᖅ $280,000.  ᑲᑎᑦᑐᒍ 

ᐱᐊᓂᒃᑕᐅᓂᖓᓄᑦ ᓴᓇᒋᐊᖅᑕᐅᓂᖓᓄᑦ, ᓂᐅᕕᕐᓗᑎᒃ ᐃᓚᒃᓴᖓᓂᒃ ᐊᒻᒪᓗ ᐊᐅᓚᑎᑦᑎᓪᓗᑎᒃ 

ᐃᒪᓐᓇᐸᓘᔪᖅ $566,000. 

 

ᐃᑲᔫᑏᑦ ᐅᑯᐊᖑᕗᑦ:  

 ᓴᓗᒻᒪᔅᓴᐃᔾᔪᑎᖃᓪᓗᓂ ᑕᒫᓂ ᖃᐅᔨᒪᓇᓐᖏᑦᑐᓄᑦ ᐸᕐᓇᐅᑎᖃᑦᑎᑦᑎᒐᔭᖅᑐᖅ ᐅᑭᐅᒃᑯᑦ 

ᐃᒪᑭᓗᐊᖅᑐᐊᓘᓕᕐᓂᕈᑦᑕ ᑐᐊᕕᓐᓇᖅᓯᓗᓂ.  

 ᐊᖏᔪᐊᓗᒻᒥᒃ ᐅᒥᐊᕐᔪᐊᒃᑯᑦ ᑮᓇᐅᔭᖅᑐᕈᑎᓂᒃ ᐅᓗᕆᐊᓇᖅᑐᑰᑦᑕᐃᓕᒪᑎᑦᑎᓗᓂ.  

 ᓄᓇᓕᐸᐅᔭᒃᑯᓐᓂᑦ ᐊᑯᓂᒨᖓᔪᒃᑯᑦ ᐅᓗᕆᐊᓇᖅᑐᒧᑦ ᐊᐅᓚᑦᑎᔾᔪᑎᖃᑦᑎᑦᑎᓗᓂ 

ᐋᖅᑭᒋᐊᕆᓂᕐᒧᑦ ᓯᕗᓂᒃᓴᒥ ᐃᒥᕐᒧᑦ ᑐᐊᕕᓐᓇᖅᑐᖃᕋᔭᕐᓂᖅᐸᑦ.  

 

ᒥᔅᑕ ᕼᐋᑉ ᐅᖃᑦᑐᓂ ᐊᑐᓕᖅᑎᑕᐅᓂᖓ ᐊᑯᓂᒨᖓᔪᒃᑯᑦ ᐊᓯᒃᑲᓐᓂᐊᒍᑦ ᐃᒥᖅᑕᖅᕕᖃᓐᓂᖅ, ᐊᓯᔾᔨᕐᓂᐊᕈᓐᓃᖅᑐᒥᒃ 

ᖃᓄᖅᑑᕈᑎᖃᓐᓂᖅ, ᐋᖅᑭᒃᓯᒪᓕᕐᓗᓂ ᐊᒻᒪᓗ ᒥᓪᓗᐊᑎᑦᑎᓕᕐᓗᓂ ᔫᓐᒥ ᐅᕝᕙᓘᓐᓃᑦ ᔪᓚᐃᒥ 2020.  

ᐱᐅᖏᔾᔪᑎᒋᒐᔭᖅᑕᖓ ᑖᒃᓱᒪ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᐅᑉ ᖁᑦᑎᑐᒻᒪᕆᐊᓗᒻᒥᒃ ᑮᓇᐅᔭᖅᑐᕈᑎᖓ 

ᐊᑐᖅᑕᐅᓚᐅᖅᓯᒪᖏᑐᐃᓐᓇᕆᐊᖃᑦᑐᓂ. ᐱᐅᓂᖅᐹᖑᔫᒐᓗᐊᕐᓕ ᐊᑐᖅᑕᐅᔭᕆᐊᖃᓕᓚᐅᖅᓯᒪᖏᓪᓗᓂ, ᑭᓯᐊᓂ 

ᐋᖅᑭᒃᓯᒪᒐᔭᖅᑐᖅ ᐊᑐᖅᑕᐅᔭᕆᐊᖃᑳᓪᓚᑉᐸᑦ.  

 

ᒥᔅᑕ ᕼᐋᑉ ᑕᑯᓇᓚᐅᖅᑐᖅ ᓇᓖᕌᕈᑎᒃᓴᓂᒃ ᐊᑐᐃᓐᓇᐅᔪᓂᒃ ᑲᑎᒪᔨᓄᑦ.  

 

 ᐊᔪᓐᖏᑎᓪᓗᒋᑦ ᐊᐅᓚᑦᑎᔩᑦ ᓂᐅᕕᕈᓐᓇᕐᓗᑎᒃ ᐊᒻᒪᓗ ᐅᓯᔭᐅᑎᑦᑎᔪᓐᓇᕐᓗᑎᒃ ᓴᓗᒻᒪᔅᓴᐃᔾᔪᑎᒥᓂᒃ 

ᐊᒻᒪᓗ ᐃᓚᒃᓴᖓᓂᒃ ᐃᖃᓗᓐᓄᑦ ᐃᒪᓐᓇ ᐅᓄᕐᓂᖅᐹᑎᒍᑦ ᐊᑭᖃᓪᓗᓂ $566,000. 

 ᑭᓇᐅᔭᐃᑦ ᐊᑐᖅᑐᔅᓴᓂᒃ ᐋᖅᑭᒃᓯᓗᑎᒃ ᐃᓚᖓᓂᒃ ᒑᓯᓄᑦ ᑖᒃᓰᔭᐃᔭᕈᑎᓄᑦ ᐊᑭᓕᕐᓂᐊᕐᒪᑦ ᖃᖓᑕᓲᒃᑯᑦ 

ᐅᓯᔭᐅᔾᔪᑎᖓ ᐊᒻᒪᓗ ᐋᖅᑭᓱᖅᑕᐅᓂᖓᓄᑦ ᐊᑭᖏᑦ ᐅᑭᐅᒃᑯᑦ ᑐᐊᕕᓐᓇᖅᑐᖅᑕᖃᓕᑐᐃᓐᓇᕆᐊᖃᓐᓂᖓᓄᑦ, 

ᐊᒻᒪᓗ ᐊᑐᖅᑕᐅᔭᕆᐊᖃᕈᓂ, ᐸᕐᓇᐅᑎᔅᓴᒥᒃ ᐋᖅᑭᒃᓯᔭᕆᐊᖃᕋᔭᖅᑐᑦ ᐃᒥᕐᒥᒃ ᐊᑐᓗᐊᖅᑕᐃᓕᒪᓂᕐᒧᑦ 

ᒫᓐᓇᑲᐃᓐᓇᒃᑯᑦ ᐅᓯᔭᐅᓂᒃᓴᖓ ᐋᖅᑭᒃᑕᐅᓇᓱᐊᖅᑎᓪᓗᒍ ᐊᒻᒪᓗ ᐊᑐᓕᖅᑎᑕᐅᓗᓂ.   

 ᐋᖅᑭᒃᓱᐃᓗᑎᒃ ᐊᑐᖅᑕᐅᖔᕈᓐᓇᕋᔭᖅᑐᒥᒃ ᐅᑭᐅᒃᑯᑦ ᑐᐊᕕᓐᓇᕐᑐᖅᑕᖃᑦᑎᓪᓗᒍ ᐃᒥᑭᔅᓱᓗᐊᕈᑎᒃ 

ᐊᑐᓐᖏᖔᕐᓗᑎᒃ ᓴᓗᒻᒪᔅᓴᐃᔾᔪᑎᒥᒃ.  

 

ᒪᐃᔭ ᕆᐊᑦᕘᓐ ᐅᖃᑦᑐᓂ ᑐᓴᕋᔅᓴᐅᖃᐅᔪᑦ ᓯᓚᓗᖃᑦᑕᓂᕐᒧᑦ ᐅᐊᑦᑎᐊᖅ ᑐᖔᓃᑦᑕᕆᐊᓕᒃ 

ᓯᓚᓗᓐᓂᐅᖃᑦᑕᖅᑑᑉ ᒪᐃᒥ ᐊᒻᒪᓗ ᔫᓂᒥ, ᔪᓚᐃᒥᓕ ᓯᓚᓗᓐᓂᐅᖃᑦᑕᖅᓲᖅ ᖁᓛᓃᑦᑐᖅ ᓯᓚᓕᓐᓂᐅᓲᑉ 

ᐋᒌᓯᒥ.  

 

ᒪᐃᔭ ᕆᐊᑦᕘᓐ ᐅᖃᑦᑐᓂ ᐅᖃᓪᓚᖃᑎᒌᒍᑕᐅᓚᐅᖅᑐᖅ ᖃᐅᔨᒋᐊᖅᑏᑦ ᑲᑎᒪᓂᖃᑦᑎᓪᓗᖏᑦ 

ᐊᔪᓐᓇᕋᔭᕐᓂᖓᓂᒃ ᐃᓕᔭᕆᐊᖓᓂᒃ ᓴᓗᒻᒪᔅᓴᐃᔾᔪᑎ ᑕᕝᕗᖓ 20-foot ᐴᕆᔭᐅᓲᓄᑦ ᐅᑯᐊᖑᖔᖏᓪᓗᑎᒃ 

40-foot ᐴᕆᔭᐅᓲᑦ, ᖃᖓᑕᓲᒃᑯᑦ ᐊᐅᓚᖅᑎᑕᐅᓗᑎᒃ ᐃᖃᓗᓐᓄᑦ ᐅᓯᔭᒃᓴᓂᒃ ᖃᖓᑕᓲᕆᔭᐅᕙᑦᑐᒃᑯᑦ. 

ᒪᐃᔭ ᕆᐊᑦᕘᓐ ᓇᓗᓇᐃᖅᓯᓚᐅᖅᑐᖅ ᐅᖃᐅᓯᖃᑦᑎᓪᓗᒋᑦ ᓯᓚᓗᖃᖏᑦᑐᒥᒃ ᓯᑎᐱᕆᒥᑦ, ᐊᒃᓱᐊᓗᒃ 

ᐸᓂᕋᔭᖅᑐᖅ ᓯᑎᐱᕆ  ᐃᒻᒪᒍᓐᓇᕋᔭᖔᖅᑎᓪᓗᒍᓕ ᒪᖁᑦᑎᓪᓗᒍ.  ᐅᖃᑦᑐᓂ ᑕᑕᑎᕆᓇᓱᓪᓗᓂ 

ᐃᒥᖅᑕᖅᕕᒻᒥᒃ ᓈᒻᒪᓈᑦᑎᐊᖅᐳᖅ ᐊᒻᒪᓗ ᑲᔪᓯᓂᐊᖅᑐᑎᒃ ᑕᑕᑦᑎᐊᕈᓐᓇᖁᓪᓗᒍ ᑕᓯᖅ ᔨᐅᕈᑏᓐ ᑎᑭᓪᓗᒍ 

ᑭᖑᓪᓕᖅᐹᑦᑎᐊᖓᓄᑦ ᐅᓪᓗᖓᓄᑦ, ᐃᒻᒪᖃ ᐊᒃᑑᕙ ᐱᒋᐊᓕᕋᑖᕐᓂᖓ ᓅᕖᕙ ᐱᒋᐊᓕᕋᑖᕐᓂᖓᓄᑦ.  

ᑲᑎᒪᔨ ᓯᐊᐳᑦ ᑐᓴᖅᑎᑦᑎᓚᐅᖅᑐᖅ ᓱᓕ ᐃᓱᒪᑖᓚᐅᖏᓐᓇᒥ ᐃᑲᔪᖅᑐᐃᓂᐊᕐᕆᐊᔅᓴᒥᓂᒃ ᑖᒃᓱᒥᖓ ᐃᒥᕐᒧᑦ 

ᓴᓗᒻᒪᔅᓴᐃᔾᔪᑎᒥᒃ. ᓇᓗᓇᐃᖅᓯᓪᓗᓂ ᑖᒃᑯᑎᒎᓇ ᓇᓖᕌᕈᑎᑎᒍᑦ, ᐅᖃᖅᓯᒪᒻᒪᑦ  ᐊᓯᐊᓂᒃ 

ᐊᑐᖅᑕᐅᒍᓐᓇᕋᔭᖅᑐᒥᒃ ᐅᑭᐅᒃᑯᑦ ᑐᐊᕕᓐᓇᖅᑐᖃᓕᕐᓂᖅᐸᑦ ᐃᒥᕐᒧᑦ ᐸᕐᓇᐅᑎᓕᐅᖅᑐᖃᓪᓗᓂ ᐊᒻᒪᓗ 

ᑲᑎᒪᔨ ᓯᐊᐳᑦ ᐊᐱᕆᓪᓗᓂ ᓱᓇᐅᒻᒪᖔᑕ ᐊᓯᖏᑦ ᓇᓖᕌᕈᑏᑦ.  

 

ᑲᑎᒪᔨ ᓯᐊᐳᑦ ᐅᖃᑦᑐᓂ ᑖᓐᓇ ᑕᓯᖅ ᔨᐅᕈᑏᓐ ᐊᕙᓗᔭᐅᓯᒪᒻᒪᑦ ᐃᒥᑦᑎᐊᕙᖃᑦᑐᓂᒃ ᑕᓯᕐᓂᒃ ᐊᒻᒪᓗ 

ᓄᑖᖑᓂᖅᓴᒥᒃ ᑰᑦᑐᖃᐃᓐᓇᐅᔭᖅᑐᓂ ᑰᒻᒥᑦ. ᐊᐱᕆᓪᓗᓂ ᖃᓄᖅ ᐃᓱᒪᔅᓴᖅᓯᐅᕈᑎᖃᓚᐅᕐᒪᖔᑕ ᐃᒥᕐᒧᑦ 

ᓴᓗᒻᒪᔅᓴᐃᔾᔪᑎᒥᒃ.  

 

ᒪᐃᔭ ᕆᐊᑦᕘᓐ ᐅᖃᑦᑐᓂ ᑕᐃᒃᓱᒪᓂ ᒥᔅᑕ ᕙᐃᐅᕐ ᓇᓚᐅᒃᑖᓯᒻᒪᑦ ᖃᓄᑎᒋ ᐃᒪᖃᕆᐊᖃᕋᔭᕐᒪᖔᑦ 

ᐊᕐᕌᒍᐊᓄᑦ 2018/2019, ᑐᓐᖓᕕᖃᓚᐅᖅᑐᖅ ᐊᕐᕌᓂᓕᓴᕐᓂᒃ ᐃᒥᕐᒧᑦ ᐱᔪᒪᔭᐅᓂᕆᓚᐅᖅᑕᖓᓂᒃ 

ᑖᓐᓇᓗ ᖁᑦᑎᑐᒻᒪᕆᐅᓚᐅᖅᑐᓂ. ᑕᓯᖅ ᔨᐅᕕᑏᓐ ᑕᑕᓚᐅᖏᑦᑐᖅ ᐱᒋᐊᓕᕋᑖᖅᑎᓪᓗᒍ 2017/2018.   

 

ᒪᐃᔭ ᕆᐊᑦᕘᓐ ᐊᖏᖃᑎᖃᓚᐅᖅᑐᖅ ᑲᑎᒪᔨ ᓯᐊᐴᑦᒥᑦ ᑕᑯᔪᒥᓇᕋᔭᕆᐊᖓᓂᒃ ᐊᓯᖏᓐᓂᒃ ᓇᓖᕌᕈᑎᔅᓴᓂᒃ 

ᐊᑐᐃᓐᓇᐅᒧᓂᒃ. ᒪᐃᔭ ᕆᐊᑦᕘᓐ ᐅᖃᑦᑐᓂ ᑕᒪᓐᓇ ᐅᖃᐅᓯᐅᔪᖅ ᒫᓐᓇ ᐃᒥᖅᑕᖅᕕᓪᓗᐊᑕᐅᔪᖅ 

ᓱᕋᑦᑐᐊᓘᓐᓂᖅᐸᑦ ᐅᑭᐅᒃᑯᑦ ᐊᒻᒪᓗ ᐃᒪᖓ ᑕᒪᐅᖓᕈᔫᕐᓗᓂ ᐊᖏᔪᐊᓗᒃ, ᐊᒻᒪᓗ ᐱᑦᔪᑎᖃᖏᑦᑐᑦ 

ᐃᒥᑭᔅᓱᓂᕐᒥᒃ ᒫᓐᓇᐅᔪᖅ ᐃᒻᒪᒃᑕᐅᔭᕆᐊᖃᖃᑦᑕᖅᑐᓄᑦ ᐅᕝᕙᓘᓐᓃᑦ ᖃᓄᐃᑦᑑᓂᕆᔭᐅᔪᒧᑦ.  

 

ᒥᔅᑕ ᕼᐋᕐ ᐅᖃᑦᑐᓂ ᐊᔪᓐᓇᑎᐊᕐᒪᑦ ᒥᓪᓗᐊᑎᑦᑎᔭᕆᐊᔅᓴᖅ ᐅᑭᐅᒃᑯᑦ ᒫᓐᓇᑎᑐᑦ ᒥᓪᓗᐊᖅᑕᐅᖃᑦᑕᑎᓪᓗᒍ. 

ᐅᑭᐅᒃᑯᑦ, ᐃᓗᐱᐊᕈᖅᑎᖅᓯᒪᔪᑦ ᓱᓪᓗᓖᑦ ᑲᑎᓐᖓᔪᑦ ᐊᒻᒪᓗ ᐊᓯᒃᑲᓐᓂᐊᒍᑦ ᐆᖅᑰᓴᖅᑐᒥᒃ ᐃᒻᒪᒃᓴᐃᕕᒻᒥᒃ 

ᐱᑕᖃᕆᐊᖃᕋᔭᖅᑐᓂ ᐃᑲᔪᕐᓂᐊᖅᑐᒥᒃ ᖁᐊᖅᑕᐃᓕᒪᑎᑦᑎᓇᓱᓐᓂᕐᒧᑦ, ᐊᒻᒪᓗ 

ᖃᐅᔨᓴᖅᑕᐅᖏᓐᓇᐅᔭᕐᓗᓂ ᐊᒻᒪᓗ ᓱᓪᓗᓖᑦ ᖃᐅᔨᒋᐊᖅᑕᐅᖏᓐᓇᕐᓗᑎᒃ. ᒥᔅᑕ ᕼᐋᑉ ᑐᓴᖅᑎᑦᑎᓪᓗᓂ 

ᑖᓐᓇ ᐃᒥᕐᒧᑦ ᓴᓗᒻᒪᔅᓴᐃᔾᔪᑎ ᐊᑐᖅᑕᐅᓇᓱᐊᖅᓯᒪᔪᖅ ᐊᒻᒪᓗ ᑖᓐᓇ ᐊᑐᖅᑕᐅᓯᒪᓪᓗᓂᓗ ᓄᓇᕗᑦ 

ᒐᕙᒪᒃᑯᓐᓂᑦ.  

 

ᒪᐃᔭ ᕆᐊᑦᕘᓐ ᐊᐱᕆᓚᐅᖅᑐᖅ ᑲᑎᒪᔩᑦ ᐃᓱᒪᖃᒻᒪᖔᑕ ᐱᑕᖃᕆᐊᖃᓐᓂᖓᓂᒃ ᐊᑐᖅᑕᐅᔪᓐᓇᕋᔭᖅᑐᒥᒃ 

ᖃᓄᐃᑦᑐᖃᑦᑐᒥᓂᐅᑉᐸᑦ ᐃᒥᖅ ᓈᒻᒪᒍᓐᓃᖅᑐᒥᓂᐅᑉᐸᑦ ᐱᔭᐅᔭᕆᐊᖃᑦᑐᒧᑦ ᓄᓇᓕᓐᓄᑦ 

ᐅᓄᖅᓯᕙᓪᓕᐊᖏᓐᓇᕐᒪᑕ ᐊᒻᒪᓗ ᐱᕙᓪᓕᐊᖏᓐᓇᖅᑐᑎᒃ.  

 

ᑲᑎᒪᔨ ᕉᑲᓐ ᐅᖃᑦᑐᓂ ᐅᑭᐅᒃᑯᑦ ᑐᐊᕕᓐᓇᕐᑐᖅᑕᖃᓐᓂᖅᐸᑦ ᐊᒻᒪᓗ ᑖᓐᓇ ᑎᑭᑎᑕᐅᔭᕆᐊᖃᓪᓗᓂ, 

ᑐᐊᕕᓐᓇᖅᑐᖅᑕᖃᓕᑐᐃᓐᓇᕆᐊᓕᒃ, ᐱᑦᔪᑎᒋᓪᓗᒍ ᒫᓐᓇᐅᒧᖅ ᑐᓴᕋᔅᓴᐅᕋᑖᖅᑐᖅ ᖃᖓᑕᓲᓕᕆᔩᑦ 

ᑲᑎᓐᓂᐊᕐᓂᖏᓐᓂᒃ ᐊᒻᒪᓗᒃᑕᐅᖅ ᓯᓚ ᖃᓄᐃᑦᑑᓂᖓᓄᑦ ᒪᓕᒃᐸᑦᑐᑎᒃ, ᖃᐅᔨᒪᓇᓐᖏᒻᒪᑦ ᖃᖓᒃᑯᑦ 

ᑖᓐᓇ ᑎᑭᑎᑕᐅᔪᓐᓇᕋᔭᕐᒪᖔᑦ.  

ᒪᐃᔭ ᕆᐊᑦᕘᓐ ᓇᓗᓇᐃᖅᓯᓪᓗᓂ ᑖᓐᓇ ᐅᓯᖃᑦᑕᖅᑐᖅ ᖃᖓᑕᓲᖅ ᓱᐱᔪᖅ ᐊᑐᖅᑕᐅᒐᔭᕐᒪᑦ ᐅᓯᓗᓂ 

ᓴᓗᒻᒪᔅᓴᐃᔾᔪᑎᒥᒃ ᐊᒻᒪᓗ ᑕᐃᓐᓇᐅᖏᑦᑐᖅ ᐃᓄᓐᓂᒃ ᐅᓯᖃᑦᑕᖅᑐᖅ ᖃᖓᑕᓲᑦ.  

 

ᑲᑎᒪᔨ ᕉᑲᓐ ᐃᓱᒫᓘᑎᖃᓚᐅᖅᑐᖅ ᓯᓚ ᐱᐅᓐᓂᖏᑉᐸᑦ ᐱᓇᓱᐊᕈᓯᕐᒧᑦ ᐊᒻᒪᓗ ᐃᒥᕐᒥᒃ 

ᑐᐊᕕᓐᓇᖅᓯᔪᖃᑉᐸᑦ, ᐅᑭᐅᒃᑯᑦ ᑐᐊᕕᓐᓇᖅᓯᑉᐸᑦ ᓄᓇᓕᓕᒫᕌᓗᒃ ᑐᐊᕕᓐᓇᖅᑐᒃᑰᓕᕋᔭᖅᑐᖅ ᐃᓄᐃᑦ 

ᐃᓅᓯᖏᑦ ᐅᓗᕆᐊᓇᖅᑐᒦᓕᕐᓗᑎᒃ.  

 

ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᓱᒻᒪᑦ ᓄᓇᕗᑦ ᒐᕙᒪᒃᑯᑦ ᐱᖃᕈᒪᒍᓐᓃᓚᐅᕐᒪᖔᑕ ᑕᒃᓱᒥᖓ ᐃᒥᕐᒧᑦ 

ᓴᓗᒻᒪᔅᓴᐃᔾᒧᑎᒥᒃ.  

 

ᒥᔅ ᐃᐅᓪᔪᔅᒪ ᑐᓴᖅᑎᑦᑎᓚᐅᖅᐳᖅ ᐅᖃᓪᓚᖃᑎᖃᑦᑐᑎᒃ ᐃᖅᑲᓇᐃᔭᖅᑎᓂᒃ ᑖᒃᑯᓇᓐᖓᑦ ᓄᓇᓕᓐᓂᒃ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓂᑦ, ᓇᓗᓇᐃᖅᓯᓚᐅᖅᑐᑦ ᒥᑭᓂᖅᓴᒥᒃ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᑦ 

ᐊᑑᑎᖃᓐᓂᖅᓴᐅᓂᖏᓐᓂᒃ ᓄᓇᓕᓐᓄᐊᖅᑕᐅᓗᑎᒃ ᐊᑐᖅᑕᐅᔭᕆᐊᖃᓕᕋᐃᑉᐸᑕ. ᑖᓐᓇ ᓴᓗᒻᒪᔅᓴᐃᔾᔪᑎ 

ᐊᖏᔫᒻᒪᑦ ᐊᒻᒪᓗ ᐊᑐᖅᑕᐅᓚᐅᖅᑐᓂ ᐊᕐᕕᐊᓂ. ᐊᑯᓂᐅᓚᐅᕐᒪᑦ ᑕᐃᑯᓐᖓᖅᑎᓐᓇᓱᒃᑐᒍᑦ ᓴᓗᒻᒪᔅᓴᐃᔾᔪᑎ 

ᐊᒻᒪᓗ ᐋᖅᑭᓱᖅᑕᐅᓪᓗᓂ ᐊᖏᓂᖓ ᐱᑦᔪᑎᒋᓪᓗᒍ. ᓄᓇᕗᑦ ᒐᕙᒪᒃᑯᑦ ᐸᕐᓇᓚᐅᕐᒪᑕ 

ᐊᑐᖅᑕᐅᔪᓐᓇᕆᐊᖓᓂᒃ ᐃᓚᒃᓴᕆᔭᐅᓂᐊᕐᓗᓂ ᐅᕝᕙᓘᓐᓃᑦ ᓂᐅᕐᕈᑕᐅᑎᐊᒻᒪᕆᓪᓗᓂ.  

 

ᒪᐃᔭ ᕆᐊᑦᕘᓐ ᑐᓴᖅᑎᑦᑎᕗᖅ ᐊᑕᐅᓯᐅᖏᑦᑐᑦ ᓄᓇᓖᑦ ᑎᑭᑎᑦᑎᖃᑦᑕᖅᑐᑦ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᓂᒃ 

ᐊᒻᒪᓗ ᓴᓂᑭᓗᐊᖅ ᐃᓚᒋᔭᐅᓪᓗᓂ ᓄᓇᓕᓐᓂᑦ. ᐱᑦᔪᑎᐅᔪᕐᓕ ᑖᓐᓇ ᓴᓗᒻᒪᔅᓴᐃᔾᔪᑎᑦ 

ᐆᒻᒪᖅᑯᑎᑐᖅᑐᒻᒪᕆᐊᓘᒻᒪᑦ ᐊᒻᒪᓗ ᑕᐃᒪᐃᒻᒪᑦ ᐊᑭᑐᔪᒻᒪᕆᐊᓘᓪᓗᓂ ᐊᐅᓚᑎᒋᐊᖓᓂᒃ.  

 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐅᖃᑦᑐᓂ ᑖᓐᓇ ᓴᓗᒻᒪᔅᓴᐃᔾᔪᑎ ᐊᕐᕕᐊᓃᓚᐅᖅᑐᖅ ᐊᒻᒪᓗ ᐊᐱᕆᓪᓗᓂ ᖃᓄᑎᒋ 

ᐊᑐᖅᑕᐅᓚᐅᕐᒪᖔᑦ ᐊᒻᒪᓗ ᑕᖅᑭᖏᑦ ᐃᓗᐊᓂ ᐊᕐᕌᒎᑉ ᐊᑐᖅᑕᐅᓚᐅᖅᐸ. ᐊᐱᕆᓪᓗᓂ ᐃᖅᑲᓇᐃᔭᖅᑏᑦ 

ᐅᖃᓪᓚᖃᑎᖃᓚᐅᕐᒪᖔᑕ ᑭᓇᑐᐃᓐᓇᕐᒥᒃ ᐊᕐᕕᐊᓂ ᐊᑐᖅᑕᐅᓂᕆᓚᐅᖅᑕᖓᓄᑦ ᑖᒃᓱᒪ ᓴᓗᒻᒪᔅᓴᐃᔾᔪᑎᐅᑉ.  

 

ᒥᔅ ᐃᐅᓪᔪᔅᒪ ᑐᓴᖅᑎᑎᓪᓗᓂ ᑖᒃᑯᐊ ᖃᐅᔨᒪᔨᑕᐃᑦ ᑕᑯᓇᒻᒪᑕ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᒥᒃ ᐊᒻᒪᓗ ᐃᓚᖓ 

ᑎᑎᕋᐅᔭᖅᑎ ᑖᒃᑯᐊ ᐃᖅᑲᓇᐃᔭᖅᑏᑦ ᐱᓕᕆᖃᑎᖓ ᐋᖅᑭᒃᓱᐃᓚᐅᖅᑐᖅ ᓴᓗᒻᒪᔅᓴᐃᔾᔪᑎᒥᒃ ᐊᕐᕕᐊᓄᑦ. 

ᑖᓐᓇᓴᐃᓐᓇᖅ ᑎᑎᕋᐅᔭᖅᑎ ᖃᐅᔨᒋᐊᖅᑎᓃᑦᑐᖅ ᐃᑲᔪᓂᐊᕐᒪᑦ ᑭᓱᑐᐃᓐᓇᕐᒧᑦ ᐱᔭᐅᔭᕆᐊᖃᑦᑐᓄᑦ. ᒥᔅ 

ᐃᐅᓪᔪᔅᒪ ᐅᖃᑦᑐᓂ ᑖᓐᓇ ᑎᑎᕋᐅᔭᖅᑎ ᐃᓚᐅᖃᑦᑕᖅᓯᒪᔪᒻᒪᕆᐊᓗᒃ ᐱᓕᕆᐊᕐᖑᓚᐅᖅᑐᒥ ᐊᕐᕕᐊᓂ. ᒥᔅ 

ᐃᐅᓪᔪᔅᒪ ᐅᑉᐱᕈᓱᒃᑐᖅ ᒪᐃᖑᓚᐅᖅᑐᖅ ᐊᒻᒪᓗ ᔫᓂ 2011 ᑖᓐᓇ ᐃᒥᕐᒧᑦ ᓴᓗᒻᒪᔅᓴᐃᔾᔪᑎ 

ᐊᐅᓚᓂᖃᓚᐅᖅᑐᖅ ᐊᕐᕕᐊᓂ. ᒥᔅᑕ ᕙᐃᐅᕐ ᐊᖏᖅᑐᓂ.  

 

ᒪᐃᔭ ᕆᐊᑦᕘᓐ ᐊᐱᕆᓚᐅᖅᑐᖅ ᑐᑭᖃᑦᑎᐊᕐᒪᖔᑦ ᐅᕝᕙᓘᓐᓃᑦ ᐊᔪᓐᓇᖏᒻᒪᖔᑦ ᑲᑎᒪᔩᑦ 

ᐃᓱᒪᔅᓴᖅᓯᐅᕈᑎᖃᓪᓗᑎᒃ ᓂᐅᕕᕐᓗᑎᒃ ᒥᑭᓂᖅᓴᒥᒃ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᒥᒃ, ᐊᑐᓐᖏᖔᕐᓗᑎᒃ ᐊᖏᔪᐊᓗᒻᒥᒃ 

ᓴᓗᒻᒪᓴᐃᔾᔪᑎᒥᒃ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐃᓱᒪᖃᕈᑎᒃ ᓈᒻᒪᖏᑦᑐᖅ ᒥᑭᓂᖅᓴᓄᑦ ᓄᓇᓕᓐᓄᑦ. 

 

ᒥᔅᑕ ᕙᐃᐅᕐ ᑐᓴᖅᑎᑎᓪᓗᓂ ᑖᓐᓇ ᐃᒥᕐᒧᑦ ᓴᓗᒻᒪᔅᓴᐃᔾᔪᑎ ᐊᔪᓐᖏᑐᐃᓐᓇᖅᑐᖅ ᐊᑐᕈᓐᓇᕆᐊᖓᓂᒃ 

ᐱᖓᓲᓕᖓᔪᒃᑯᑦ ᓄᓇᓕᐸᐅᔭᒃᑯᑦ ᐃᒥᖃᕆᐊᖃᓐᓂᖓᓄᑦ, ᑕᐃᒪᓕ ᓈᒻᒪᑎᐊᖅᐳᖅ ᐊᖏᓂᖓ ᐃᖃᓗᓐᓄᑦ, ᑭᓯᐊᓂ 

ᑐᑭᓯᔪᖅ ᓱᒻᒪᑦ ᓄᓇᕗᑦ ᒐᕙᒪᒃᑯᑦ ᐃᓱᒪᖃᒻᒪᖔᑕ ᐊᖏᓗᐊᕐᓂᖓᓄᑦ ᑕᒪᒃᑯᓄᖓ ᒥᑭᑦᑑᑎᓄᑦ ᓄᓇᓕᓐᓄᑦ.  

 

ᒪᐃᔭ ᕆᐊᑦᕘᓐ ᐅᖃᑦᑐᓂ ᐊᑭᑐᖃᖓᓕ ᑖᒃᓱᒪ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᐅᑉ ᓂᐅᕕᖅᑕᐅᒻᒪᑦ ᐊᕐᕌᒍᐊᓂ 

2010/2011 ᐃᒪᓐᓇᐅᒪᐅᖅᑐᖅ $4 ᒥᓕᐊᓐ. 

 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐊᐱᕆᓚᐅᖅᑐᖅ ᒥᔅᑕ ᕙᐃᐅᕐᒥᑦ ᑐᑭᓯᑎᑦᑎᔪᓐᓇᕐᒪᖔᑦ ᑎᑎᕋᐅᔭᖅᑎᒥᑦ ᐱᖃᑕᐅᔪᖅ 

ᖃᐅᔨᒋᐊᖅᑎᓄᑦ ᑕᒪᑐᒧᖓ ᐱᓕᕆᔪᓐᓇᕐᓂᖓᓄᑦ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᐅᑉ ᐊᑐᖅᑕᐅᑎᓪᓗᒍ ᐊᕐᕕᐊᓂ.  

ᒥᔅᑕ ᔭᐃᐅᕐ ᑐᓴᖅᑎᑦᑎᓚᐅᖅᑐᖅ ᐅᖃᖃᑎᖃᖃᑦᑕᖅᓯᒪᔪᖅ ᑎᑎᕋᐅᔭᖅᑎᒥᒃ ᐋᖅᑭᒃᓱᐃᓚᐅᖅᑐᖅ 

ᐱᓕᕆᔾᔪᑎᒥᒃ 2011-ᐸᒥ ᐊᒻᒪᓗ ᖁᓚᓐᖏᑎᐊᖅᑐᓂᒃ ᐊᑐᕆᐊᔅᓴᖅ ᑖᒃᓱᒥᖓ ᓴᓗᒻᒪᔅᓴᐃᔾᔪᑎᒥᒃ. 

ᐅᖃᓪᒪᖃᑎᖃᖃᑦᑕᓚᐅᕐᒥᔪᑦ ᐃᖅᑲᓇᐃᔭᖅᑎᖏᓐᓂᒃ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐅᖃᐅᔾᔨᓚᐅᕐᒥᔪᑦ ᑖᓐᓇ 

ᓴᓗᒻᒪᔅᓴᐃᔾᔪᑎ ᐊᐅᓚᑦᑎᐊᓚᐅᕐᓂᖓᓂᒃ ᐊᒻᒪᓗ ᓈᒻᒪᒋᔭᐅᓪᓗᑎᒃ ᐊᑐᖅᑕᐅᔭᕆᐊᓖᑦ.  

 

ᑲᑎᒪᔨ ᕉᑲᓐ ᐅᖃᑦᑐᓂ ᑖᓐᓇ ᓴᓗᒻᒪᔅᓴᐃᔾᔪᑎ ᐊᕐᕌᒍᓄᑦ 7-ᐸᓂᒃ ᐱᑐᖃᐅᑎᒋᔪᖅ ᐊᒻᒪᓗ ᐊᐱᕆᓪᓗᓂ 

ᐊᑯᓂᐅᑎᒋᔪᒥᒃ ᖃᓄᖅ ᐊᑐᕈᓐᓇᕐᒪᖔᑦ ᐃᒥᕐᒧᑦ ᓴᓗᒻᒪᔅᓴᐃᔾᔪᑎ.  

 

ᒥᔅᑕ ᕙᐃᐅᕐ ᓇᓗᓇᐃᖅᓯᓚᐅᖅᑐᖅ ᑕᒪᒃᑯᐊ ᐊᑐᖅᑕᐅᔪᑦ ᓴᓇᓯᒪᒻᒪᑕ ᐋᖅᑭᒃᓯᒪᕙᒌᖅᑐᑎᒃ ᖃᓄᖅ 

ᐊᑯᓂᐅᑎᒋᔪᖅ ᐊᑐᖅᑐᔅᓴᐅᒐᔭᕐᒪᖔᑕ ᐊᒻᒪᓗ ᑖᒃᑯᐊ ᒫᓐᓇ ᓄᑖᕈᖅᑎᑕᐅᔪᑦ ᐅᓪᓗᒥᒧᑦ 

ᐊᑐᖅᑕᐅᔪᓐᓇᖁᓪᓗᒋᑦ.   

 

ᑲᑎᒪᔨ ᕉᑲᓐ ᐊᐱᕆᓚᐅᖅᑐᖅ ᑖᓐᓇ ᐃᒥᕐᒧᑦ ᓴᓗᒻᒪᔅᓴᐃᔾᔪᑎ ᓄᑖᖑᓐᓂᖅᐸᑦ ᐊᕐᕕᐊᓂ ᐊᑐᖅᑕᐅᒻᒪᑦ 

ᐊᒻᒪᓗ ᐃᖃᓗᐃᑦ ᑐᒡᓕᕆᔭᐅᒻᒪᖔᑦ ᓄᓇᓕᓐᓂᑦ ᐊᑐᓕᖅᑐᖅ ᑖᒃᓱᒥᖓ ᓴᓗᒻᒪᔅᓴᐃᔾᔪᑎᒥᒃ.  



ᑲᑎᒪᔩᑦ ᑲᑎᒪᓂᖓ ᓇᒻᒪ 23  

ᐋᒌᓯ 28, 2018 

ᒪᑉᐱᒐᖓ 17 of 23 

 

ᒪᐃᔭ ᕆᐊᑦᕘᓐ ᑐᓴᖅᑎᑦᑎᓚᐅᖅᑐᖅ ᓇᒻᒥᓂᖃᑦᑎᑑᔪᖅ ᑖᒃᓱᒥᖓ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᒥᒃ ᑖᒃᑯᐊ 

ᓄᓇᕗᑦ ᒐᕙᒪᒃᑯᑦ. 

 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᓇᓗᓇᐃᖅᓯᓚᐅᖅᐳᖅ ᑖᓐᓇ ᐃᒥᕐᒧᑦ ᓴᓗᒻᒪᔅᓴᐃᔾᔪᑎ ᐊᑐᖅᑕᐅᓚᐅᖅᑐᖅ 

ᐊᑕᐅᓯᐊᑐᐃᓐᓇᖅᑐᓂᒃ 2011-ᐸᒥ ᐊᕐᕕᐊᓂ.  

 

ᑲᑎᒪᔨ ᓯᐊᐳᑦ ᐅᖃᑦᑐᓂ ᑖᒃᑯᐊ ᒐᕙᒪᒃᑯᑦ ᓄᓇᕗᑦᒥ ᐊᐅᓚᑎᑦᑎᓚᐅᖏᑉᐸᑕ ᑖᒃᓱᒥᖓ ᓴᓗᒻᒪᔅᓴᐃᔾᔪᑎᒥᒃ 

ᐃᖃᓗᓐᓄᑦ, ᖃᓄᐃᓕᐅᕆᐊᕋᔭᖅᐸᓪᓕ ᑕᐃᒪ ᖃᓄᖅᑑᕈᑎᒃᓴᓂᒃ ᐊᑐᐃᓐᓇᐅᔪᓂᒃ ᑲᑎᒪᔩᑦ 

ᐃᓱᒪᔅᓴᖅᓯᐅᕈᑎᒋᓂᐊᖅᑕᖏᓐᓂᒃ. 

 

ᒥᔅᑕ ᕙᐃᐅᕐ ᐅᖃᐅᔾᔨᓪᓗᓂ ᑖᒃᑯᐊ ᓄᓇᓕᐸᐅᔭᒃᑯᑦ ᓂᐅᕕᕆᐊᖃᕋᔭᖅᑐᑦ ᐊᑦᔨᐸᓗᐊᓂᒃ ᓴᓗᒻᒪᔅᓴᐃᔾᔪᑎᒥᒃ 

ᐱᑕᖃᖁᓪᓗᒍ ᐃᒪᖃᓐᓂᕐᒧᑦ ᐃᓗᐊᖏᓕᐅᕈᑎᑕᖃᕋᓗᐊᖅᐸᑦ ᐋᖅᑭᒋᐊᕈᑎᔅᓴᓂᒃ. ᒥᔅᑕ ᕙᐃᐅᕐ ᐅᖃᑦᑐᓂ 

ᐅᓗᕆᐊᓇᖅᑐᓂᒃ ᐊᐅᓚᑦᑎᓂᕐᒧᓪᓕ, ᐱᐅᕗᕐᓕ ᓴᓇᔪᑎᒥᒃ ᖃᐅᔨᓴᖅᑕᐅᓯᒪᔪᖃᓪᓗᓂ ᐊᒻᒪᓗ 

ᐱᔪᓐᓇᑎᐊᕐᓗᓂ ᐊᒻᒪᓗ ᐃᖃᓗᓐᓂᒻᒪᑦ ᐊᑐᖅᑕᐅᔪᓐᓇᕐᓗᓂ ᐊᑐᖅᑕᐅᔭᕆᐊᖃᕈᓂ.  

 

ᒪᐃᔭ ᕆᐊᑦᕘᓐ ᐅᖃᑦᑐᓂ ᑕᒪᓐᓇ ᐅᓗᕆᐊᓇᖅᑐᒥᒃ ᐊᐅᓚᑦᑎᓂᐅᒻᒪᑦ ᓂᐅᕕᕐᓂᖅ 

ᐊᑐᖅᑕᐅᔪᓐᓇᑐᐃᓐᓇᕆᐊᖃᖁᓪᓗᒍ. ᐊᐱᕆᔪᖅ ᖃᑦᑎᐅᒻᒪᖔᑕ ᐃᒥᕐᒧᑦ ᓴᓗᒻᒪᔅᓴᐃᔾᔪᑏᑦ ᓄᓇᕗᑦᒥ, 

ᐱᑦᔪᑎᒋᓪᓗᒍ ᑕᐃᓐᓇ ᐃᒥᕐᒧᑦ ᓴᓗᒻᒪᔅᓴᐃᔾᔪᑎ ᓴᓂᑭᓗᐊᕐᒦᑦᑐᖅ ᐊᑐᖅᑕᐅᖏᓐᓇᖃᑦᑕᕐᒪᑦ ᐊᒻᒪᓗ ᐊᓯᖏᑦ 

ᓄᓇᓖᑦ ᐊᑐᖅᓯᒪᒋᓪᓗᑎᒃ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᒥᒃ.  

 

ᒥᔅᑕ ᕙᐃᐅᕐ ᑐᓴᖅᑎᑦᑎᔪᓐᓇᓚᐅᖏᑦᑐᖅ ᐊᓯᖏᓐᓂᒃ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᓂᒃ ᓄᓇᕗᑦᒥ.  

 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐅᖃᑦᑐᓂ ᐊᐱᖅᑯᑎᒃᓴᖅᑕᖃᖏᑦᑐᖅ ᑖᒃᑯᐊ ᑕᒪᒃᑮᒃ ᓯᓚᐅᑉ ᐊᓯᔾᔨᕐᓂᖓᓄᑦ ᐊᒻᒪᓗ 

ᐱᑕᖃᖏᓗᐊᕐᓂᖓᓄᑦ ᐊᑯᓂᐅᔪᒃᑯᑦ ᐱᖁᑎᕐᔪᐊᓄᑦ ᑮᓇᐅᔭᑦ ᒐᕙᒪᑐᖃᒃᑯᓐᓂᑦ ᓴᓇᔭᐅᓂᐊᖅᑐᒧᑦ 

ᐱᑦᔪᑎᐅᓕᖅᓯᒪᔪᑦ ᑖᒃᓱᒧᖓ ᓱᓪᓗᓕᒃᑯᑦ ᐃᒥᖃᑦᑎᑦᑎᓂᕐᒧᑦ. ᑐᑭᓯᓪᓗᓂ ᑖᓐᓇ ᒪᐃᔭ ᕆᐊᑦᕘᓐ 

ᐱᓕᕆᐊᖃᕋᓱᐊᖅᑐᖅ ᐊᓯᖏᓐᓂᒃ ᑮᓇᐅᔭᖅᑖᖅᕕᐅᔪᓐᓇᖅᑐᓂᒃ. ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐃᓱᒫᓘᑎᖃᑉᐳᖅ 

ᐊᑭᖓᓄᑦ ᑖᒃᓱᒪ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᐅᑉ ᒥᑭᓂᖅᓴᒧᑦ ᓄᓇᓕᓐᓄᑦ ᓇᓪᓕᐅᒃᑯᒫᕆᔭᐅᓗᓂ, 

ᐊᑐᐃᓐᓇᐅᖏᑎᓪᓗᒍ ᓇᓪᓕᐅᒃᑯᒫᓄᑦ ᐱᓕᕆᐊᖅ. ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐊᐱᕆᓚᐅᖅᑐᖅ ᖃᓄᖅ 

ᐃᑉᐱᒍᓱᑦᑎᒋᕙᑦ ᐊᓯᖏᑦ ᐱᓕᕆᕝᕖᑦ ᑕᒪᑐᒧᖓ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐱᑦᔪᑎᐅᔪᒧᑦ.   

 

ᒪᐃᔭ ᕆᐊᑦᕘᓐ ᓇᓗᓇᐃᖅᓯᓚᐅᖅᑐᖅ ᐱᑕᖃᒻᒪᑦ $2 ᐱᓕᐊᓐ ᐱᓂᕐᓗᒃᑐᖃᕐᔪᐊᓚᐅᖅᑎᓪᓗᒍ 

ᐅᓗᕆᐊᓇᖅᑐᒥᒃ ᐋᖅᑭᒋᐊᕆᓂᕐᒧᑦ ᑮᓇᐅᔭᑦ ᐊᒻᒪᓗ ᐊᑦᑎᓂᖅᐹᒃᑯᑦ ᑐᒃᓯᕋᖅᑕᐅᔪᓐᓇᖅᑐᑦ ᑮᓇᐅᔭᑦ $20 

ᒥᓕᐊᓐ ᓄᓇᓕᓐᓂᑦ. ᐊᑯᓂᒫᖓᔪᒃᑯᑦ ᐋᖅᑭᒋᐊᕈᑎᔅᓴᖅ ᓄᓇᓕᐊᐅᔭᒃᑯᓐᓄᑦ ᐊᐃᑉᐹᓂᒃ ᐊᒻᒪᓗ 

ᐃᓚᒃᑲᓐᓂᐊᓂᒃ ᐃᒥᕐᒧᑦ ᑕᕝᕘᓈᖓᒐᔭᖅᑐᖅ ᐊᑭᖓ $20 ᒥᓕᐊᓐ.  ᑕᐃᒪ ᑕᒪᕐᒥᒃ ᖃᐅᔨᒪᔾᔪᑎᐅᔪᓐᓇᖅᑐᑦ 

ᓴᓐᖏᔪᐊᓘᕗᑦ ᑖᒃᑯᐊ ᓄᓇᓕᐸᐅᔭᒃᑯᑦ, ᐱᓕᕆᐊᒃᓴᒥᓂᒃ ᐋᖅᑭᒃᓱᐃᑐᐊᖅᐸᑕ, ᐱᔪᓐᓇᕋᔭᖅᑐᑦ ᑮᓇᐅᔭᓂᒃ.  

 

ᒪᐃᔭ ᕆᐊᑦᕘᓐ ᑐᓴᖅᑎᑦᑎᓚᐅᖅᑐᖅ ᑖᓐᓇ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᑮᓇᐅᔭᖅ ᐃᓱᓕᒃᑕᖅᕕᖃᒻᒪᑦ, 

ᑭᓯᐊᓂ ᐃᓱᓕᒃᑕᖅᕕᖏᑦ ᐃᓛᓐᓂᒃᑯᑦ ᐊᑐᖅᑕᐅᓗᐊᖅᐸᖏᑦᑐᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᐃᓕᑦᑑᔾᔨᓂᕐᒧᑦ, ᐋᖅᑭᒋᐊᖅᓯᓂᕐᒧᑦ, ᐅᕝᕙᓘᓐᓃᑦ ᐊᑐᖅᑕᖓᑎᒍᑦ ᓄᓇᓕᐸᐅᔭᒃᑯᑦ. ᐱᑕᖃᒻᒥᔪᖅᑕᐅᖅ 

ᑐᓐᖓᕕᖓᓄᑦ ᐱᑦᔪᑎᐅᔪᓂᒃ, ᐱᑦᔪᑎᒋᓪᓗᒍ ᓴᓐᖏᔪᐊᓗᒻᒥᒃ ᐱᓕᕆᐊᖃᕋᓱᓪᓗᐊᑕᖅᓯᒪᒻᒪᑦ 

ᓄᖑᖅᕇᕚᓪᓕᕋᓱᐊᖅᑐᑎᒃ ᐳᔪᕐᓗᒻᒥᒃ ᓯᓚᐅᑉ ᐊᒃᑐᖅᑕᐅᖏᓂᖅᓴᐅᖁᓪᓗᒍ, ᑭᓯᐊᓂ ᓄᓇᓕᐸᐅᔭᒃᑯᑦ 

ᐱᓕᕆᔪᓐᓇᖅᓯᔪᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᑕ ᐊᒃᑐᐃᓂᕆᔭᖏᓐᓂᒃ ᒫᓐᓇ. ᒪᐃᔭ ᕆᐊᑦᕘᓐ ᐅᖃᑦᑐᓂ 

ᑖᒃᑯᐊ ᑐᓐᖓᕕᒋᔭᐅᔪᑦ ᐋᖅᑭᒋᐊᖅᑕᐅᔭᕆᐊᓖᑦ. ᑐᑭᓯᔭᐅᑲᒻᒪᖃᑦᑕᖅᓯᒪᔪᖅ ᖃᓄᖅ ᓯᓚᐅᑉ ᐊᓯᔾᔨᕐᓂᖓ 

ᐱᕙᓪᓕᐊᓂᖃᒻᒪᖔᑦ ᐅᑭᐅᖅᑕᖅᑐᒥ ᑕᒪᑐᒧᖓ ᐊᐅᑉᐸᓪᓕᐊᓂᖓᓄᑦ ᓯᑰᑉ ᐊᒻᒪᓗ ᐊᐳᑎᐅᑉ, ᑕᒫᓂᓕ 

ᐃᖃᓗᓐᓂ, ᐊᐅᑉᐸᓪᓕᐊᓂᖃᖏᖔᖅᑐᖅ. ᐱᑦᔪᑎᒋᔭᐅᒻᒥᔪᖅᑕᐅᖅ ᓄᓇᐅᑉ ᖁᐊᕐᖑᓂᖓ ᓱᓪᓗᓕᓐᓂᒃ 

ᓱᕋᑦᑎᕆᕙᓪᓕᐊᔪᖅ ᐊᒻᒪᓗ ᓅᑦᑕᖃᑦᑕᕐᓂᖏᓐᓄᑦ ᑐᓐᖓᕕᒋᔭᐅᔪᑦ. ᒪᐃᔭ ᕆᐊᑦᕘᓐ ᑐᓴᖅᑎᑦᑎᓚᐅᖅᑐᖅ 

ᐋᑐᕚᒨᕆᐊᖃᕋᒥ ᐱᓇᓱᐊᕈᓯᐅᓂᐊᖅᑐᒥᒃ ᑲᑎᖃᑎᖃᕆᐊᖅᑐᕐᓗᓂ ᒐᕙᒪᑐᖃᒃᑯᑦ ᐱᓕᕆᕝᕕᖏᑕ 

ᐃᖅᑲᓇᐃᔭᖅᑎᖏᓐᓂᒃ ᓇᓗᓇᐃᖅᓯᓗᑎᒃ ᑖᓐᓇ ᐱᓕᕆᐊᕐᓄᑦ ᑐᓐᖓᕕᒋᔭᐅᔪᖅ ᐊᒻᒪᓗ ᐃᓱᓕᒃᑕᖅᕖᑦ 

ᐱᑦᔪᑎᒋᔭᐅᖃᑦᑕᕐᒪᑎᒃ ᑮᓇᐅᔭᖅᑖᕋᓱᐊᖅᑐᓂ.   

 

ᒪᐃᔭ ᕆᐊᑦᕘᓐ ᐅᖃᑦᑐᓂ ᐃᒪᓐᓇᐸᓗᒃ $500,000 ᐱᑦᔭᐃᖅᑕᐅᓯᒪᓕᖅᑐᑦ ᐊᑕᐅᓯᖅ ᐱᓕᕆᐊᔅᓴᑎᒍᑦ 

ᐊᒻᒪᓗ ᐊᓯᖏᑦ ᑮᓇᐅᔭᐃᑦ ᓇᑭᑦ ᐱᔭᐅᔪᓐᓇᕐᒪᖔᑕ ᕿᓂᖅᑕᐅᕗᑦ. ᑲᑎᒪᖃᑎᖃᖃᑦᑕᕐᒥᔪᑦ ᓄᓇᕗᑦ 

ᒐᕙᒪᒃᑯᖏᓐᓂᑦ, ᐃᓚᖏᑦ ᑮᓇᐅᔭᑦ ᒐᕙᒪᒃᑯᓐᓂᑦ ᐱᓇᓱᒃᑕᐅᔭᕆᐊᖃᑉᐸᒻᒪᑕ ᑭᒡᒐᑐᐃᓪᓗᑎᒃ 

ᓄᓇᓕᐸᐅᔭᒃᑯᓐᓂᑦ. ᒫᓐᓇᐅᔪᖅ, ᑐᑭᓯᐅᒪᔭᐅᔪᖅ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐱᓇᓱᒃᓯᒪᖏᑦᑐᑦ 

ᐃᓚᖏᓐᓂᒃ ᑖᒃᑯᓂᖓ ᑮᓇᐅᔭᓂᒃ ᐊᒻᒪᓗ ᐃᖅᑲᓇᐃᔭᖅᑏᑦ ᐋᖅᑭᒃᓱᐃᔭᕆᐊᖃᑦᑐᑎᒃ ᐱᓕᕆᐊᒃᓴᒧᑦ 

ᐸᕐᓇᐅᑎᒥᒃ ᓄᓇᕗᑦ ᒐᕙᒪᒃᑯᑦ ᑐᒃᓯᕋᕈᓐᓇᓂᐊᕐᒪᑕ ᑖᒃᓱᒪᓐᖓᑦ ᑮᓇᐅᔭᓂᒃ ᑕᕝᕙᑲᐅᑎᒋ.  

 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐅᖃᑦᑐᓂ ᐱᑕᖃᑦᑑᔮᖏᒻᒪᑦ ᑮᓇᐅᔭᑲᓪᓚᓐᓂᒃ ᖃᓂᑦᑐᒧᑦ ᐋᖅᑭᒋᐊᕈᑕᐅᓂᐊᖅᑐᒥᒃ 

ᐃᒥᕐᒧᑦ ᐊᑲᐅᖏᓕᐅᕈᑎᒧᑦ, ᑭᓯᐊᓂ ᑮᓇᐅᔭᑎᒍᑦ ᐃᑲᔪᖅᑕᐅᓕᕐᓂᐊᖅᑐᖅᑲᐃ ᐊᑯᓂᒨᖓᔪᒧᑦ ᐱᓕᕆᐊᒃᓴᒧᑦ.  

 

ᒪᐃᔭ ᕆᐊᑦᕘᓐ ᐃᓱᒪᖃᑦᑐᓂ ᐊᔪᕐᓇᓐᖏᑐᐃᓐᓇᕆᐊᓕᒃ ᐊᖏᔪᒥᒃ ᑮᓇᐅᔭᒥᒃ ᑐᓂᔭᐅᓂᐊᖅᑐᑦ 

ᐊᑯᓂᒨᖓᔪᒧᑦ ᐊᑐᖅᑕᐅᓂᐊᕐᓗᓂ.  

 

ᑲᑎᒪᔨ ᓯᐊᐳᑦ ᐊᐱᕆᓪᓗᓂ ᖃᓄᖅ ᐅᓗᕆᐊᓇᖅᑐᓄᑦ ᖃᐅᔨᓴᕐᓂᖃᖅᓯᒪᒻᒪᖓᑕ ᖃᐅᔨᓇᓱᓪᓗᑎᒃ 

ᓄᓇᓕᐸᐅᔭᒃᑯᑦ ᐃᒪᐃᒍᑎᓂᐊᕐᒪᖔᑕ. ᐅᖃᑦᑐᓂ 1/3 -ᖓ ᑲᑎᑦᑐᒋᑦ ᑮᓇᐅᔭᖅᑐᕈᑎᑦ ᐊᑐᖅᑕᐅᓯᒪᕙᒌᓕᕐᒪᑦ, 

ᐃᓱᒪᖃᑦᑐᓂ ᓈᒻᒪᒋᐊᖓᓂᒃ ᓇᓪᓕᐅᒃᑯᒫᓄᑦ ᐊᑐᐊᒐᐅᓗᓂ ᑎᑭᐅᑎᑎᑦᑎᔪᖅ ᓄᓇᓕᐸᐅᔭᒃᑯᓐᓂᑦ ᐅᓪᓗᒥ 

ᓇᒦᓕᕐᓂᖏᓐᓄᑦ. ᑲᔪᓯᓐᖏᓪᓗᑎᒃ ᑮᓇᐅᔭᕈᑎᒋᓗᒋᑦ ᐊᒥᐊᒃᑯᖏᑦ 2/3 ᓇᓖᕌᕈᑎᐅᒍᓐᓇᖅᐳᖅ. ᑲᑎᒪᔨ ᓯᐊᐳᑦ 

ᐊᐱᕆᓚᐅᖅᑐᖅ ᑕᐃᓐᓇ ᐱᓕᕆᔾᕕᑎ ᖃᓄᖅ ᐊᑐᖅᑕᐅᓂᖃᑦᑕᕋᔭᕐᒪᖔᑦ.  

 

ᒪᐃᔭ ᕆᐊᑦᕘᓐ ᐅᖃᑦᑐᓂ ᓇᓪᓕᐊᒃᑯᒫᓄᑦ ᐊᑐᐊᒐᐅᓗᓂ, ᐃᓱᒪᕗᖅ ᑖᓐᓇ ᐃᒥᕐᒧᑦ ᓴᓗᒻᒪᔅᓴᐃᔾᔪᑎ 

ᐊᑐᖅᑕᐅᔭᕆᐊᖃᓕᓚᐅᖅᓯᒪᔾᔮᖏᑦᑐᖅ.  

 

ᒥᔅᑕ ᕙᐃᐅᕐ ᑐᓴᖅᑎᑦᑎᕗᖅ ᓴᖅᑮᔪᓐᓇᖏᓐᓇᒥ ᐳᓴᓐᑎᖓᓂᒃ ᑖᒃᓱᒪ ᐱᓕᕆᔾᔪᑎᐅᑉ ᐊᑐᖅᑕᐅᓛᕐᓂᖓᓂᒃ. 

ᓇᓗᓇᐃᖅᓯᓪᓗᓂ ᖃᓄᐃᒃᑲᔭᕐᓂᖏᓐᓄᑦ ᓄᓇᓕᐸᐅᔭᒃᑯᑦ ᐊᔪᓕᕋᔭᖅᐸᑕ ᐃᒪᖃᑦᑎᑦᑎᒋᐊᖃᓪᓗᑎᒃ 

ᐱᒻᒪᕆᐊᓘᒻᒪᑦ ᑕᒪᒃᑯᓄᖓ ᐱᖁᑎᕐᔪᐊᓄᑦ, ᐱᔨᑦᑎᖅᓯᓂᕐᒧᑦ, ᐅᕝᕙᓘᓐᓂᑦ ᓴᐳᔾᔨᔪᓐᓇᓂᕐᒧᑦ 

ᐃᑭᑦᑐᖃᑦᑎᓪᓗᒍ, ᐊᒻᒪᓗ ᐃᓱᒪᔅᓴᖅᓯᐅᕈᑕᐅᔭᕆᐊᖃᑦᑐᓂ ᑖᒃᓱᒧᖓ ᐅᓗᕆᐊᓇᖅᑐᒧᑦ ᑐᑭᑖᕋᓱᐊᖅᑎᓪᓗᒋᑦ.  

 

ᑲᑎᒪᔨ ᐊᑯᒪᓕᒃ ᐅᖃᑦᑐᓂ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑐᓂᓯᔪᒪᔪᕐᔫᔮᕐᖓᑕ ᑖᒃᓱᒥᖓ ᐊᖏᔪᐊᓗᒻᒥᒃ 

ᓴᓗᒻᒪᔅᓴᐃᑎᒥᒃ ᐃᖃᓗᓐᓄᑦ ᐊᑭᖃᖏᓪᓗᒍ, ᑭᓯᐊᓂ ᒥᑭᓂᖅᓴᐃᑦ ᓄᓇᓕᑦ ᒥᑭᓂᖅᓴᓂᒃ ᐱᓕᕆᔾᔪᑎᖃᒻᒪᑕ. 

ᐅᖃᑦᑐᓂ ᑖᒃᑯᐊ Colliers-ᑯᑦ ᓇᓗᓇᐃᖅᓯᔫᔮᕐᒪᑕ ᑮᓇᐅᔭᑦ ᐊᑐᓐᖏᐹᓪᓕᖅᑕᐅᓂᐊᖅᑐᑦ, ᑭᓯᐊᓂ 

ᐅᖃᐅᓯᖃᑦᑐᒍᑦ ᐊᑐᕐᓂᐊᑕᑦᑎᓐᓂᒃ $566,000.   

 

ᒪᐃᔭ ᕆᐊᑦᕘᓐ ᐅᖃᑦᑐᓂ ᑖᒃᑯᐊ ᓄᓇᓕᐸᐅᔭᒃᑯᑦ ᐱᖁᑎᓄᑦ ᑖᒃᓰᔭᐃᔭᖅᑎᑑᒻᒪᑕ ᓄᓇᓕᓐᓂ ᐊᒻᒪᓗ 85 

ᐳᓴᓐ ᑮᓇᐅᔭᐃᑦ ᐊᑭᓕᖅᓱᐃᔨᐅᕙᑦᑐᓂᓐᖓᕐᒪᑦ ᐊᒻᒪᓗ ᐊᑐᖅᐸᑦᑐᓄᑦ ᐊᑭᓖᔾᔪᑎᓂᑦ. ᑖᒃᑯᐊ ᐊᓯᖏᑦ 24 

ᓄᓇᓖᑦ ᑐᓂᔭᐅᖃᑦᑕᕐᒪᑕ ᐃᓘᓐᓇᖓᓂᒃ ᑮᓇᐅᔭᓂᒃ ᓄᓇᕗᑦ ᒐᕙᒪᒃᑯᓐᓂᑦ ᐊᐅᓚᑦᔪᑎᓄᑦ, 

ᐱᖃᓯᐅᑎᓪᓗᓂ ᐊᖏᔫᑎᓄᑦ ᐊᑭᑐᔪᖅᑐᕈᑎᒃᓴᐃᑦ. ᑕᐃᒪᓕ ᑐᓂᕐᕈᑎᑦ ᓄᓇᕗᑦ ᒐᕙᒪᒃᑯᓐᓂᑦ 

ᑐᓂᔭᐅᖃᑦᑕᖅᑐᑦ ᑮᓇᐅᔭᒃᑰᖏᖔᖅᑐᖅ, ᑖᓐᓇ $4 ᒥᓕᐊᓐ ᐊᑭᖓ ᐊᑐᖅᑕᐅᔭᕇᖅᓯᒪᒻᒪᑦ. ᑖᓐᓇ 

ᐱᓕᕆᔾᔪᑎ ᒪᑐᔭᐅᓂᐊᓕᓚᐅᖅᑐᖅ ᐱᑦᔪᑎᒋᓪᓗᒍ ᓄᓇᕗᑦ ᒐᕙᒪᒃᑯᑦ ᐱᔭᕆᐊᖃᓚᐅᖏᒻᒪᑕ ᑖᒃᓱᒥᖓ 

ᐊᓯᖏᓐᓄᑦ ᑖᒃᑯᓄᖓ 24-ᖑᔪᓄᑦ ᓄᓇᓕᓐᓄᑦ.  

 



ᑲᑎᒪᔩᑦ ᑲᑎᒪᓂᖓ ᓇᒻᒪ 23  

ᐋᒌᓯ 28, 2018 

ᒪᑉᐱᒐᖓ 19 of 23 

ᑲᑎᒪᔨ ᓯᐊᐳᑦ ᐅᖃᐅᓯᖃᑦᑐᓂ ᑮᓇᐅᔭᒨᖓᓂᖓᓂᒃ ᐊᒻᒪᓗ ᐅᖃᑦᑐᓂ ᑖᒃᑯᐊ ᓄᓇᓕᐸᐅᔭᒃᑯᑦ 

ᐊᑭᓖᔪᓐᓇᕐᓂᖏᓐᓄᑦ ᑖᒃᓱᒥᖓ ᑮᓇᐅᔭᖅᑐᕈᑎᒥᒃ. ᑮᓇᐅᔭᑦ ᑕᕝᕙᖔᖅᑐᑦ ᒑᓯᒧᑦ ᑖᒃᓰᔭᐃᔭᕈᑎᕕᓂᕐᒧᑦ , 

ᑮᓇᐅᔭᑦ ᒐᕙᒪᑐᖃᒃᑯᓃᓐᖔᖅᓯᒪᔪᑦ ᐊᑐᖅᑕᐅᔪᓐᓇᖅᑐᑦ ᐱᖁᑎᕐᔪᐊᓄᑦ ᐱᓕᕆᐊᒃᓴᓄᑦ. ᑲᑎᒪᔨ ᓯᐊᐳᑦ 

ᐃᓱᒪᖃᑦᑐᓂ ᐱᑦᔪᑎᖓ ᓄᓇᕗᑦ ᒐᕙᒪᒃᑯᑦ ᓴᒃᑯᐃᔪᒪᑐᐃᓐᓇᖅᑐᑎᒃ ᐱᓕᕆᔾᔪᑎᒥᒃ ᐊᓯᖏᓐᓄᑦ 

ᓈᒻᒪᖏᑦᑑᒻᒪᑦ ᐊᒻᒪᓗ ᐃᖃᓗᐃᑦ ᑕᕝᕙᑑᒻᒪᑦ ᐊᑐᕈᓐᓇᕋᔭᖅᑐᖅ ᓄᓇᕗᑦᒥ ᐊᖏᔫᓂᖓ ᐱᑦᔪᑎᒋᓪᓗᒍ.  

 

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐅᖃᑦᑐᓂ ᐊᕐᕌᒍᑦ ᑎᓴᒪᐅᓕᖅᑐᑦ ᖄᖏᖅᑎᓪᓗᒋᑦ, ᒥᓕᐊᓂᒃ ᑮᓇᐅᔭᓂᒃ 

ᐊᖏᖅᑕᐅᔪᖃᓚᐅᖅᑐᖅ ᖃᒥᑎᕆᓗᑎᒃ ᐃᑭᑦᑐᒥᒃ, ᐃᑉᐱᒋᔭᐅᖏᑉᐸ, ᐊᓂᖅᓵᑐᕐᓂᕐᒧᑦ 

ᐱᑦᔪᑎᖃᕈᓐᓇᓚᐅᖅᑐᖅ, ᑭᓯᐊᓂ ᐃᑭᑦᑐᖅ ᐃᒻᒥᓂᒃ ᖃᒥᒍᓐᓇᕋᔭᓚᐅᖅᑐᖅ. ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ 

ᐃᓱᒪᖃᑦᑐᓂ ᑕᒪᓐᓇ ᐱᔭᕐᓂᖏᑦᑐᖅ ᐱᒻᒪᕆᐅᓂᖅᓴᐅᓚᐅᖅᑐᖅ ᐊᒃᑐᐃᔪᓐᓇᕐᓂᖓᓂᒃ ᑎᒥᖏᑎᒍᑦ 

ᓄᓇᖃᑦᑎᐅᔪᓂᒃ ᐃᖃᓗᓐᓂ. ᑲᑎᒪᔩᑦ ᑕᒻᒪᓂᖅᐸᑕ ᐅᕝᕙᓘᓐᓃᑦ ᖃᓄᐃᑦᑐᖃᓐᓂᖅᐸᑦ 

ᖃᐅᔨᒪᓇᓐᖏᑦᑐᒃᑯᑦ, ᐊᒻᒪᓗ ᑖᓐᓇ ᐃᒥᕐᒧᑦ ᓴᓗᒻᒪᔅᓴᐅᑎ ᓂᐅᕕᐊᖑᖏᑉᐸᑦ, ᐅᓗᕆᐊᓇᖅᑐᒦᑎᑦᑎᓂᐊᖅᑐᑦ 

ᓄᓇᖃᑦᑎᐅᔪᓂᒃ; ᐃᒻᒥᓂᓪᓕ ᐅᓗᕆᐊᓇᖅᑐᒦᖁᔨᓐᖏᑦᑐᖅ.  

 

ᐱᖁᔨᕗᖔᕈᑦ ᓇᒻᒪ 18-298 

 

ᐱᒋᐊᖅᑎᑦᑎᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

ᐊᐃᑉᐲᔪᖅ: ᑲᑎᒪᔨ ᓯᐊᐳᑦ          

 

ᐊᐅᓚᑦᑎᔨᒃᑯᑦ ᓂᐅᕕᕐᓗᑎᒃ ᐊᒻᒪᓗ ᐊᐅᓚᑎᑦᑎᓗᑎᒃ ᐃᖃᓗᓐᓄᑦ ᐃᒥᕐᒧᑦ ᓴᓗᒻᒪᔅᓴᐃᔾᔪᑎᒥᒃ ᐊᒻᒪᓗ 

ᐃᓚᒃᓴᖓᓂᒃ ᐃᒪᓐᓇᓄᑦ ᑮᓇᐅᔭᐃᕈᑎᖃᕈᓐᓇᕐᓗᑎᒃ $566,000 ᐃᓚᖃᓪᓗᓂ GST-ᖓᓂᒃ. 

 

 ᓈᒻᒪᓴᖅᑐᑦ – ᓯᑏᕙᓐᓴᓐ, ᓯᐊᐳᑦ, ᕉᑲᓐ 

ᓈᒻᒪᓴᓐᖏᑦᑐᑦ - ᐊᑯᒪᓕᒃ   

   

ᑲᔪᓯᔪᖅ 

 

 

 

c) ᐅᖂᑕᒃᑯᓐᓄᑦ ᑐᓂᕐᕈᑎ ᓄᑖᒧᑦ ᐃᓪᓗᒃᓴᒧᑦ - ᑲᑎᒪᔩᑦ ᓈᒻᒪᔅᓴᕆᐊᓖᑦ  

 

ᑲᑎᒪᔨ ᓯᐊᐳᑦ ᑐᓴᖅᑎᑦᑎᓚᐅᖅᐳᖅ ᑖᒃᑯᐊ ᓄᓇᓕᐸᐅᔭᒃᑯᑦ ᐱᓕᕆᖃᑎᖃᖅᓯᒪᑦᑎᐊᕐᒪᑕ ᐅᖂᑕᖅ 

ᑲᑐᔾᔨᖃᑎᒌᒃᑯᓐᓂᑦ ᐱᓕᕆᐊᒃᓴᒧᑦ ᓄᑖᒥᒃ ᐃᓪᓗᑖᕋᓱᐊᕐᓗᑎᒃ ᐊᖑᑎᓄᑦ ᐊᖏᕐᕋᖃᖏᑦᑐᓄᑦ ᓇᔪᕋᒡᓴᒥᒃ. 

ᑎᒥᐅᔪᑦ ᑐᓂᓯᓯᒪᔪᑦ ᐊᒻᒪᓗ ᑐᓐᖓᕕᒃᑯᑦ. (NTI) ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) ᑕᒪᒃᑮᒃ 

ᑐᓂᕐᕈᑎᓄᑦ ᐊᖏᖃᑎᒌᒍᑎᖃᖅᓯᒪᔫᒃ ᐊᒻᒪᓗ ᐊᑭᓖᓪᓗᑎᒃ ᓄᓇᓕᐸᐅᔭᒃᑯᓐᓂᑦ ᐸᐸᑦᑎᖁᔨᓪᓗᑎᒃ 

ᑮᓇᐅᔭᓂᒃ ᐱᓕᕆᐊᒃᓴᒨᖓᔪᓂᒃ. ᐱᓕᕆᐊᒃᓴᖅ ᑲᔪᓯᓐᓂᖏᑉᐸᑦ, ᑮᓇᐅᔭᐃᑦ ᐅᑎᖅᑎᑕᐅᒐᔭᕐᓗᑎᒃ.   

 

ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᖃᓄᐃᑦᑐᑦ ᑲᑐᔾᔨᖃᑎᒌᑦ ᑐᓂᓯᒻᒪᖔᑕ.  

 

ᑲᑎᒪᔨ ᓯᐊᐳᑦ ᑐᓴᖅᑎᑦᑎᓚᐅᖅᑐᖅ ᐅᓪᓗᒥᒧᑦ, ᓯᒃᑭᓂᒃ ᐊᒻᒪᓗ ᑐᓂᕐᕈᑎᓄᑦ ᐊᖏᖃᑎᒌᒍᑎᓂᒃ 

ᐱᓯᒪᓕᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ ᐃᒪᓐᓇᓄᑦ $100,000 ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᓐᓂᑦ ᐃᒪᓐᓇᓄᑦ $150,000.  ᑲᑎᒪᔨ ᓯᐊᐳᑦ ᐅᖃᑦᑐᓂ ᐊᓯᖏᓐᓂᒃᑕᐅᖅ ᐱᕕᒃᓴᖅᑕᖃᒻᒥᔪᖅ 

ᐱᓕᕆᐊᕐᖑᔪᓂᒃ.  

 

ᒪᐃᔭ ᕆᐊᑦᕘᓐ ᐅᖃᑦᑐᓂ ᑖᒃᑯᐊ ᓄᓇᓕᐸᐅᔭᒃᑯᑦ ᑮᓇᐅᔭᓂᒃ ᐱᕙᓪᓕᐊᒻᒥᔪᑦ ᑭᒡᒐᖅᑐᐃᓪᓗᑎᒃ 

ᑲᑐᔾᔨᖃᑎᒌᒃᑯᓐᓂᑦ ᒐᕙᒪᑐᖃᒃᑯᓐᓂᑦ ᐊᒻᒪᓗ ᑐᓂᕐᕈᑎᓄᑦ ᐊᖏᖃᑎᒌᒍᑎ ᐊᑎᓕᐅᖅᑕᐅᓯᒪᓕᖅᑐᓂ. ᒪᐃᔭ 

ᕆᐊᑦᕘᓐ ᐅᖃᑦᑐᓂ ᑖᒃᑯᐊ ᑐᓂᕐᕈᑏᑦ, ᐱᖃᐅᑎᓪᓗᒋᑦ ᓇᒻᒥᓂᖃᑦᑎᐅᔪᑦ ᑲᑉᐸᓂᐅᔪᑦ, ᐊᑲᐅᒃᓴᓂᖅᓴᐅᒻᒪᑕ 

ᓄᓇᓕᐸᐅᔭᒃᑯᑦ ᐸᐸᑦᑎᒍᑎᒃ ᑐᓂᕐᕈᑎᐅᔪᓂᒃ. ᑮᓇᐅᔭᓄᑦ ᑐᒃᓯᕋᐅᑎ ᑖᒃᑯᓄᖓ CMHC-ᑯᓐᓄᑦ 

ᐊᖏᖅᑕᐅᖏᑳᓪᓚᓂᖅᐸᑦ, ᑕᐃᒪᓕ ᓄᓇᓕᐸᐅᔭᒃᑯᑦ ᐅᑎᖅᑎᑦᑎᔭᕆᐊᖃᕋᔭᖅᑐᑦ ᑖᒃᑯᓂᖓ ᑮᓇᐅᔭᓂᒃ. . 

 

ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᖃᓄᖅ ᑖᒃᑯᐊ ᒐᕙᒪᑐᖃᒃᑯᑦ ᐱᓕᕆᕝᕕᖓ ᑐᓂᓯᓯᒪᒻᒪᖔᑕ ᐃᑲᔫᑎᒧᑦ 

ᐊᖏᖃᑎᒋᒍᑎᒥᒃ.   

 

ᒪᐃᔭ ᕆᐊᑦᕘᓐ ᑐᓴᖅᑎᑦᑎᓚᐅᖅᑐᖅ ᑖᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪᓗ ᐃᓅᓯᓕᕆᓂᕐᒧᑦ ᑲᓇᑕᒥ (ESDC), 

ᑲᒪᒋᔭᖃᑦᑐᑦ ᐊᖏᕐᕋᖃᖏᑦᑐᓄᑦ ᐸᕐᓈᖑᓯᒪᔪᓄᑦ ᑮᓇᐅᔭᓂᒃ, ᐊᒻᒪᓗ ᑲᓇᑕᒥ ᓄᓇᖃᖅᑳᖅᑐᒥᓂᕐᓄᑦ 

ᐱᓕᕆᖃᑎᒌᓐᓂᖅ ᐊᒻᒪᓗ ᐅᑭᐅᖅᑕᖅᑐᒥ ᐱᓕᕆᐊᕐᓂᕐᒧᑦ (CIRNAC).  ᐱᑕᖃᒻᒥᔪᖅᑕᐅᖅ ᑮᓇᐅᔭᓄᑦ 

ᑐᒃᓯᕋᐅᑎᓂᒃ ᑖᒃᑯᓄᖓ ᑲᓇᑕᒥ ᐅᑭᐅᖅᑕᖅᑐᒥ ᑮᓇᐅᔭᓕᐅᕋᓱᐊᕐᓂᕐᒧᑦ (CanNor), ᓄᓇᕗᑦ ᒐᕙᒪᒃᑯᑦ 

ᐃᓅᓯᖃᑦᑎᐊᓂᕐᒧᑦ, ᑲᑉᐸᓂᒃᑯᑦ, ᐊᒻᒪᓗᒃᑕᐅᖅ ᑮᓇᐅᔭᑎᒎᖏᑦᑐᖅ ᑐᓂᕐᕈᑎᓂᒃ.  

 

ᑲᑎᒪᔨ ᐊᑯᒪᓕᒃ ᓇᓗᓇᐃᖅᓯᕕᐅᔪᒪᓚᐅᖅᑐᖅ ᐱᖁᔨᕗᖔᕈᑎᒧᑦ.  

 

ᑲᑎᒪᔨ ᓯᐊᐳᑦ ᑐᓴᖅᑎᑦᑎᓚᐅᖅᑐᖅ ᑖᓐᓇ ᐱᖁᔨᕗᖔᕈᑎ ᓄᓇᓕᐸᐅᔭᒃᑯᓐᓄᑦ ᐋᖅᑭᐅᒪᑎᑦᑎᓂᐊᕐᓗᑎᒃ 

ᑮᓇᐅᔭᓂᒃ ᐱᓯᒪᑦᑎᓗᑎᒃ ᑖᓐᓇ ᐱᓕᕆᐊᒃᓴᖅ ᓯᕗᒧᐊᒍᓐᓇᖅᓯᓇᓱᓐᓂᖓᓄᑦ. 

 

ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᒪᓕᒐᖅᑎᒍᑦ ᐊᔪᓐᓇᖏᒻᒪᖔᑦ.  

 

ᒪᐃᔭ ᕆᐊᑦᕘᓐ ᑐᓴᖅᑎᑦᑎᓚᐅᖅᑐᖅ ᑕᒪᓐᓇ ᐊᑐᖅᑕᐅᖃᑦᑕᖅᓯᒪᔪᖅ ᑲᑐᔾᔨᖃᑎᒌᓄᑦ ᓯᕗᓂᐊᒍᑦ. ᐅᖃᑦᑐᓂ 

ᐃᓚᖏᑦ ᑮᓇᐅᔭᓄᑦ ᑐᒃᓯᕋᐅᑎᑦ ᑖᒃᑯᓂᖓ ᓄᓇᓕᐸᐅᔭᒃᑯᓐᓂᑦ ᑐᒃᓯᕋᐅᑎᓕᐅᕆᐊᖃᓲᑦ ᑭᒡᒐᖅᑐᐃᓗᑎᒃ 

ᓄᓇᓕᓐᓂ ᐱᓕᕆᔨᐅᔪᓂᒃ. ᑕᐃᒪᐃᑦᑐᓂᒃ ᐱᑕᖃᖃᑦᑕᖅᓯᒪᔪᖅ ᐋᖅᑭᒃᓲᔾᔭᐅᓪᓗᑎᒃ. ᒪᐃᔭ ᓇᓗᓇᐃᖅᓯᓪᓗᓂ 

ᑕᒪᓐᓇ ᐊᑐᖅᑕᐅᓲᖑᔪᖅ ᑭᒡᒐᑐᐃᓪᓗᑎᒃ ᐅᖂᑕ ᑲᑐᔾᔨᖃᑎᒌᒃᑯᓐᓂᑦ, ᐊᖏᔪᐊᓘᓂᐊᕐᒪᑦ ᑖᓐᓇ ᑮᓇᐅᔭᖅ 

ᐱᔭᐅᔪᖅ ᐅᖓᑖᓄᑦ $1 ᒥᓕᐊᓐ. 

 

 

 

ᐱᖁᔨᕗᖔᕈᑦ ᓇᒻᒪ 18-299 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ     

ᐊᐃᑉᐲᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

 

ᑖᒃᑯᐊ ᓄᓇᓕᐸᐅᔭᒃᑯᑦ ᓈᒻᒪᓴᕐᓗᑎᒃ ᑐᓂᕐᕈᑎᓂᒃ ᑎᒍᒥᐊᖅᑕᐅᓂᐊᕐᓗᑎᒃ ᐅᖂᑕ ᑲᑐᔾᔨᖃᑎᒌᒃᑯᓐᓄᑦ 

ᐃᑲᔪᕈᑎᑦ ᓂᐅᕕᕐᓂᐊᕐᓂᕐᒥᓄᑦ ᓄᑕᒥᒃ ᐊᖑᑎᓄᑦ ᐊᖏᕐᕋᖃᖏᑦᑐᓄᑦ ᐃᓪᓗᒥᒃ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

10.      ᑲᑎᒪᔨᕋᓛᑦ ᐅᓂᒃᑳᖏᑦ 

 

a) ᐸᕐᓇᐃᓂᕐᒧᑦ ᐊᒻᒪᓗ ᓴᓇᔪᒪᓂᕐᒧᑦ   

 

i) ᐃᓱᒪᓕᐅᕈᑕᐅᔭᕆᐊᓕᒃ – ᓴᓇᔪᒪᓂᕐᒧᑦ ᐱᔪᓐᓇᐅᑎ 18-017 

 

ᐱᖁᔨᕗᖔᕈᑦ ᓇᒻᒪ 18-302 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ      

ᐊᐃᑉᐲᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ          

  

ᑲᑎᒪᔩᑦ ᓈᒻᒪᔅᓴᖁᓪᓗᒋᑦ: 

1.  ᓴᓇᔪᒪᓂᕐᒧᑦ ᐱᔪᓐᓇᐅᑎᑖᕋᓱᐊᕈᑎ DP 18-017 ᓄᓇᒧᑦ 19, ᓇᓗᓇᐃᖅᑕᐅᓯᒪᔪᖅ 3, 

ᑎᑎᕋᖅᑕᐅᓯᒪᔪᖅ 4611, ᓴᓇᔪᓐᓇᖁᓪᓗᒋᑦ ᒪᕐᕉᓐᓂᒃ ᑲᑎᓐᖓᔫᓐᓂᒃ ᐃᓪᓗᒃᓴᓂᒃ; ᒪᓕᓪᓗᑎᒃ 

ᓄᓇᓕᐸᐅᔭᒃᑯᑦ ᐊᖏᖅᑕᐅᔾᔪᑎᖓᑕ ᐃᓗᐊᒍᑦ ᐊᑐᖅᑕᐅᔭᕆᐊᖃᑦᑎᑕᐅᔪᑦ, ᑖᒃᑯᐊ ᐊᖏᖅᑕᐅᔾᔪᑎᖓᑕ 

ᐃᓗᐊᒍᑦ ᐊᑐᖅᑕᐅᔭᕆᐊᖃᑦᑎᑕᐅᔪᑦ ᐱᖃᓯᐅᑎᓯᒪᔪᒥ 2, ᐊᒻᒪᓗ ᒪᓕᓪᓗᒍ ᑕᑯᒃᓴᐅᑎᑕᐅᓂᖏᑦ 

ᐸᕐᓇᐅᑎᓂ ᐱᖃᓯᐅᑎᓯᒪᔪᒥ 3.. 

2.  ᐊᑦᔨᒌᖏᔾᔪᑎᖓ ᑎᑎᕋᖅᓯᒪᔪ 9.4-ᒧᑦ ᑭᓪᓕᓕᐊᖑᓯᒪᔪᓄᑦ ᒪᓕᒐᕋᓛᖅ 704, ᒥᑭᓪᓕᒋᐊᖅᑕᐅᓗᓂ 

ᐃᓗᐊᒍᑦ ᓯᓚᑖᒍᑦ ᐊᑐᕆᐊᒧᑦ ᐅᖓᓯᓐᓂᕆᔭᕆᐊᓕᖓ 3.0 ᒦᑕᒥᑦ 2.5-ᒧᑦ.  

3.  ᐊᑦᔨᒌᖏᔾᔪᑎᖓ ᑎᑎᕋᖅᓯᒪᔪᒧᑦ 9.6 ᑭᓪᓕᓕᐊᖑᓯᒪᔪᓄᑦ ᒪᓕᒐᕋᓛᖅ 704, ᒥᑭᓪᓕᒋᐊᖅᑕᐅᓗᓂ 

ᓄᓇᖓ ᓯᕗᕌᓃᑦᑐᖅ 24 ᒦᑕᒥᑦ 12 ᒦᑕᒧᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

ii) ᐃᓱᒪᓕᐅᕈᑕᐅᖁᔭᐅᔪᖅ – ᓄᓇ ᐊᑐᖅᑕᐅᓂᖓᓄᑦ ᐱᔪᓐᓇᐅᑎ 17-001 

 

ᐱᖁᔨᕗᖔᕈᑦ ᓇᒻᒪ 18-303 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ  

ᐊᐃᑉᐲᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

        

ᑲᑎᒪᔩᑦ ᓈᒻᒪᓴᕐᓗᑎᒃ ᐋᖅᑭᒋᐊᕈᑎᖓᓂᒃ ᓄᓇᐅᑉ ᐊᑐᖅᑕᐅᓂᐊᕐᓂᖓᓄᑦ ᐱᔪᓐᓇᐅᑎ ᓇᒻᒪ 17-001 

ᐃᓕᓯᔪᓐᓇᖁᓪᓗᒋᑦ ᐊᓃᕋᔭᒃ ᓯᐊᕐᕆᔮᖅᑏᑦ ᐊᒻᒪᓗ ᑭᐱᓐᖑᐃᔭᕐᓂᕐᒧᑦ ᑲᑐᔾᔨᖃᑎᒌᑦ ᐱᖓᓱᓂᒃ ᓴᕕᕋᔭᓂᒃ 

ᐱᖁᑎᒃᑯᕕᓂᒃ ᑕᒪᐅᖓ ᓄᓇ 1, ᑎᑎᕋᖅᑕᐅᓯᒪᓂᖓ 3604 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

iii) ᐃᓱᒪᓕᐅᕈᑕᐅᔭᕆᐊᓖᒃ – ᓴᓇᔪᒪᓂᕐᒧᑦ ᐱᔪᓐᓇᐅᑎ 17-001 

 

ᐱᖁᔨᕗᖔᕈᑦ ᓇᒻᒪ 18-304 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ      

ᐊᐃᑉᐲᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

        

ᑲᑎᒪᔩᑦ ᓈᒻᒪᔅᓴᖁᓪᓗᒋᑦ: 

- ᓴᓇᔪᒪᓂᕐᒧᑦ ᐱᔪᓐᓴᐅᑎᑖᕋᓱᐊᕈᑎ 17-001 ᐱᓕᕆᒋᐊᓯᓗᑎᒃ ᐱᓕᕆᐊᖅ 2-ᒥᒃ ᐃᓪᓗᓕᐅᕐᓂᕐᒧᑦ 

ᑐᔪᕐᒥᕕᒃᓴᒥᒃ ᐊᒻᒪᓗ ᑲᑎᒪᕕᒃᓴᒥᒃ ᑕᐃᑲᓂ ᐃᓚᖓᓂ ᓄᓇ1, ᓇᓗᓇᐃᖅᓯᒪᔪᖅ 205, ᐸᕐᓇᐅᑖ 2997 

(ᓄᓇᐃᑦ ᐊᕕᑦᑐᖅᓯᒪᔪᑦ SK-2, SK-6, ᐊᒻᒪᓗ SK-7 ᒪᓕᓪᓗᒍ ᑕᑯᒃᓴᐅᑎᑕᐅᓂᖓ ᑕᕝᕙᓂ 

ᑎᑎᕋᐅᔭᖅᑕᐅᓯᒪᓂᖓᑕ ᐸᕐᓇᐅᑎᖓᓂ), ᒪᓕᓗᒋᑦ ᓄᓇᓕᐸᐅᔭᒃᑯᑦ ᐊᑐᖅᑕᐅᔭᕆᐊᖃᑦᑐᖁᑎᖏᑦ, 

ᐊᖏᖅᑕᐅᔾᔪᑎᖓᑕ ᐃᓗᐊᒍᑦ ᐊᑐᖅᑕᐅᔭᕆᐊᖃᑦᑎᑕᐅᔪᑦ ᑕᕝᕙᓂ ᐱᖃᓯᐅᔾᔭᐅᓯᒪᔪᒥ 1 ᐊᒻᒪᓗ ᒪᓕᓪᓗᒍ 

ᑕᑯᒃᓴᐅᑎᑕᐅᔪᖅ ᐸᕐᓇᐅᑎᓂ ᐱᖃᓯᐅᑎᓯᒪᔪᖅ 4-ᒥ ᐊᒻᒪᓗ ᐅᑯᐊ ᐊᓯᔾᔨᕈᑎᐅᔪᑦ ᑖᒃᑯᓄᖓ 

ᐊᖏᖅᑕᐅᔾᔪᑎᖓᑕ ᐃᓗᐊᒍᑦ ᐊᑐᖅᑕᐅᔭᕆᐊᖃᑦᑎᑕᐅᔪᑦ ᐱᖃᓯᐅᑎᓯᒪᔪᒥ 1:  

- ᓴᓇᔨ/ᐊᑐᖅᑐᐊᖅᑎ ᐋᖅᑭᒋᐊᖅᓯᓂᐊᖅᑐᖅ ᓄᓇᓕᓐᓂ ᐊᑐᕆᐊᑉ ᖁᐊᑦᑎᑕᐅᓯᒪᓂᖓᓂᒃ ᐲᖅᑕᐅᔪᖅ 

ᐅᕝᕙᓘᓐᓃᑦ ᓱᕋᑦᑎᖅᑕᐅᔪᑦ ᐱᓕᕆᓂᖏᓐᓄᑦ, ᓈᒻᒪᒋᔭᖓᒍᑦ ᐊᖓᔪᖅᑳᒻᒪᕆᐊᑕ ᓴᓇᔪᓕᕆᔨᒃᑯᑦ ᐊᒻᒪᓗ 

ᐊᐅᓚᑦᑎᔨᖓ ᓴᓇᔪᓕᕆᔨᒃᑯᑦ ᐊᒻᒪᓗ ᑎᑎᕋᐅᔭᖅᑎᒃᑯᑦ ᐅᕝᕙᓘᓐᓃᑦ ᑎᓕᔭᐅᓯᒪᔪᒧᑦ. ᖁᐊᖅᑕᖅᑐᖓ 

ᐊᓯᔾᔨᖅᑕᐅᓂᖓ ᐱᐊᓂᒃᑕᐅᔭᕆᐊᓕᒃ ᐃᓗᐊᓂ ᐊᑕᐅᓯᖅ ᐊᕐᕌᒎᑉ ᐲᖅᑕᐅᓚᐅᖅᑎᓪᓗᒍ 

ᓱᕋᑦᑕᐅᓚᐅᖅᑎᓪᓗᒍᓘᓐᓂᑦ ᖁᐊᖅᑕᖅᑑᓂᖓ ᐊᑐᕆᐊᑉ:  

- ᐃᓪᓗᓕᐅᖅᑎ/ᐊᑐᖅᑐᐊᖅᑎ ᑐᓂᓯᓯᒪᔪᖅ ᓄᓇᐅᑉ ᖃᐃᖃᖅᓴᐃᓂᐅᓂᐊᖅᑐᒧᑦ ᐊᑐᖅᑕᐅᓂᐊᖅᑐᖅ 

(ᐅᓪᓗᖓᓂ ᒫᑦᓯ 8, 2018) ᐊᖏᖅᑕᐅᔭᕆᐊᓕᒃ ᐊᐅᓚᑦᑎᔨᖓᓄᑦ ᓴᓇᔪᓕᕆᔨᒃᑯᑦ ᐊᒻᒪᓗ 

ᑎᑎᕋᐅᔭᖅᑐᓕᕆᔨᒃᑯᑦ ᐅᕝᕙᓘᓐᓃᑦ ᑎᓕᔭᐅᓯᒪᔪᒧᑦ. ᐊᓯᔾᔨᕐᓂᐅᔪᑦ ᑕᒃᓱᒧᖓ ᖃᐃᖅᑲᔅᓴᐃᓂᕐᒧᑦ ᐊᒻᒪᓗ 

ᑯᕕᕝᕕᖓᓄᑦ ᐸᕐᓇᐅᑎᑦ ᑐᓂᔭᐅᓯᒪᔪᑦ ᐱᓕᕆᓂᖅ 1 ᓴᓇᔪᒪᓂᕐᒧᑦ ᐱᔪᓐᓇᐅᑎᒧᑦ (DP 18-015), 

ᑐᓂᔭᐅᓂᐊᖅᑐᖅ ᓄᓇᓕᐸᐅᔭᒃᑯᓐᓄᑦ ᕿᒥᕐᕈᔭᐅᓂᐊᕐᒪᑦ ᐊᒻᒪᓗ ᐊᖏᖅᑕᐅᓗᓂ. ᐊᓯᔾᔨᕈᑎᐅᔪᑦ 

ᖃᐃᖅᑲᔅᓴᐃᓂᕐᒧᑦ ᐊᒻᒪᓗ ᑯᕕᕝᕕᖓᓄᑦ ᐸᕐᓇᐅᑎᒧᑦ, ᐊᒻᒪᓗ ᐊᓯᖏᑦ ᐋᖅᑭᒋᐊᕈᑎᐅᖁᔭᐅᔪᑦ 

ᓄᓇᓕᐸᐅᔭᒃᑯᓐᓂᑦ ᐃᓚᓕᐅᔾᔭᐅᓂᐊᖅᐳᑦ ᑕᕝᕗᖓ ᑭᖑᓪᓕᖅᐸᖓᓄᑦ ᖃᐃᖅᑲᔅᓴᐃᓂᕐᒧᑦ ᐊᒻᒪᓗ 

ᑯᕕᒃᑕᓂᕐᒧᑦ ᐸᕐᓇᐃᔾᔪᑎ ᐊᒻᒪᓗ ᑐᓂᔭᐅᒃᑲᓂᕐᓗᑎᒃ ᓯᕗᓂᐊᒍᑦ ᐱᔪᓐᓇᐅᑎᑖᖅᑎᑕᐅᓚᐅᖏᑎᓪᓗᒍ; 

ᐊᒻᒪᓗᒃᑕᐅᖅ  

- ᓈᒻᒪᓴᕐᓗᑎᒃ ᑐᒃᓯᕋᖅᑎᐅᑉ ᓄᓇᐅᑉ ᕿᓐᖑᕐᒥᒐᖅᑕᐅᓯᒪᓂᖓᓄᑦ ᐸᕐᓇᐅᑎᒥᑦ, ᐅᓪᓗᖓᓂ ᕖᕝᕗᐊᓕ 23, 

2018, ᓯᕗᓂᒃᓴᒥ ᐃᓪᓗᖃᕝᕕᒃᓴᒧᑦ ᓄᓇ 1, ᓇᓗᓇᐃᒃᑯᑕᖓ 205, ᑎᑎᕋᖅᑕᐅᓯᒪᔪᖅ 2997. 

ᐃᓗᓐᓇᖏᓐᓄᑦ ᑲᔪᓯᑎᑕᐅᔪᖅ 

 

ᒪᐃᔭ ᕆᐊᑦᕘᓐ ᐅᖃᑦᑐᓂ ᑕᐃᑲᓂ ᐸᕐᓇᐃᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᑲᑎᒪᔨᕋᓛᑦ ᑲᑎᒪᓂᖃᑦᑎᓪᓗᒋᑦ, 

ᓴᖅᑮᓚᐅᕋᒥ ᑐᒃᓯᕋᐅᑎᓂᒃ ᐊᑐᖅᑕᐅᔭᕆᐊᖃᑦᑎᑕᐅᔪᓂᑦ. ᒪᕐᕉᒃ ᐱᖃᓯᐅᔾᔭᐅᓯᒪᔫᒃ ᐱᖁᔨᕗᖔᕈᑎᒥ, ᑭᓯᐊᓂ 

ᐱᖓᔪᐊᑦ ᐱᑦᔪᑎᓕᒃ ᓴᓇᔪᓄᑦ ᓴᓂᕈᓘᔭᐃᑦ ᐱᑦᔭᐃᖅᓯᒪᔭᐅᓗᑎᒃ ᑎᑦᑕᐅᕋᓐᓂᐊᕐᖏᒻᒪᑕ ᐊᒻᒪᓗ 

ᓴᓗᒻᒪᔅᓴᖅᑕᐅᓂᖓ ᓴᓃᑦ ᐱᖃᓯᐅᔾᔭᐅᓯᒪᖏᑦᑐᓂ ᑕᕝᕙᓂ ᐊᑐᖅᑕᐅᔭᕆᐊᖃᑦᑎᑕᐅᔪᓂ.  

 

11. ᑎᑎᖅᑲᐅᓯᐊᒥᓃᑦ   

 

a. ᕿᑦᓴᓕᑳᒃᑯᑦ ᐋᓐᓂᐊᖃᓐᓂᕐᒧᑦ ᑲᑐᔾᔨᖃᑎᒌᑦ   

 

ᑎᑎᖃᐅᓯᐊᓚᐅᕐᒪᑕ ᑖᒃᑯᓇᓐᖓᑦ ᕿᑦᓴᓕᑳᒃᑯᑦ ᐋᓐᓂᐊᖃᓐᓂᕐᒧᑦ ᑲᑐᔾᔨᖃᑎᒌᓂᑦ ᑐᓴᖅᑎᑦᑎᓇᓱᐊᖅᑐᑦ 

ᓄᓇᕐᔪᐊᕐᒥ ᕿᑦᓴᓕᑳᒃᑯᑦ ᐋᓐᓂᐊᖃᓐᓂᕐᒧᑦ ᐅᓪᓗᖃᓐᓂᐊᕐᒪᑦ ᓄᕕᐱᕆ 15, 2018 ᐊᒻᒪᓗ ᐊᐱᕆᓯᒪᓪᓗᑎᒃ 

ᑲᑎᒪᔨᓂᒃ ᓇᓗᓇᐃᖅᓯᖁᓪᓗᒋᑦ ᓄᕕᐱᕆ 15-ᒥ ᓄᓇᕐᔪᐊᕐᒥ ᕿᑦᓴᓕᑳᒃᑯᑦ ᐋᓐᓂᐊᖃᓐᓂᕐᒧᑦ ᐅᓪᓗᖃᑦᑎᑦᑎᓗᑎᒃ.  

ᐱᖁᔨᕗᖔᕈᑎ ᓇᒻᒪ 18-305 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᓯᐊᐳᑦ  

        

ᑲᑎᒪᒪᔩᑦ ᓇᓗᓇᐃᖅᓯᓗᑎᒃ ᓄᕕᐱᕆ 15, 2018 ᓄᓇᕐᔪᐊᕐᒥ ᕿᑦᓴᓕᑳᒃᑯᑦ ᐊᓐᓂᐊᖃᓐᓂᕐᒧᑦ 

ᐅᓪᓗᕆᓗᓂᐅᒃ.  

 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

b. ᐃᒥᕐᒧᑦ ᐊᑭᓕᒃᓴᖅ 

 

ᑲᑎᒪᔨᓄᑦ ᑐᓴᕋᔅᓴᖅ, ᐊᑦᔨᖓᓂᒃ ᑎᑎᖅᑲᐅᑉ ᐊᐅᓚᖅᑎᑕᐅᔪᖅ ᒥᓂᔅᑕ ᐹᑦ ᐊᕐᓇᒃᑲᖅ, ᒥᓂᔅᑕᖓᓄᑦ 

ᐋᓐᓂᐊᖅᑐᓕᕆᔨᒃᑯᑦ ᑕᕝᕙᓐᖓᑦ ᐋᑕᒻ ᐋᕆᐊᒃ-ᓕᕕᖕᓯᑑᓐ, ᒪᓕᒐᓕᐅᖅᑎ, ᐱᑦᔪᑎᓕᒃ ᐃᒥᕐᒧᑦ ᐊᑭᓕᒃᓴᖅ 

ᐱᔭᐅᓚᐅᖅᑐᖅ. 

 

12. ᑲᓐᖑᓇᖅᑐᓕᕆᓂᕐᒥ ᑲᑎᒪᓂᖅ 

 

ᒪᓕᒃᑐᒍ ᑎᑎᕋᖅᓯᒪᔪᖅ 22 (2) (a) CTV ᐱᖁᔭᖅ ᐊᒻᒪᓗ ᒪᓕᒐᕋᓛᖅ 526 ᑎᑎᕋᖅᓯᒪᔪᖅ 67 

 

13. ᓄᖅᑲᓐᓂᖅ 



ᑲᑎᒪᔩᑦ ᑲᑎᒪᓂᖓ ᓇᒻᒪ 23  

ᐋᒌᓯ 28, 2018 

ᒪᑉᐱᒐᖓ 23 of 23 

 

ᐱᖁᔨᕗᖔᕈᑎ ᓇᒻᒪ 18-306 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ 

ᐊᐃᑉᐲᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

 

ᑲᑎᒪᔩᑦ ᓄᖅᑲᓪᓗᑎᒃ 8:23-ᒧᐊᖅᑎᓪᒍ ᐅᓐᓄᒃᑯᑦ.  

ᐃᓘᓐᓇᑎᒃ ᑲᔪᓯᑎᑦᑎᔪᑦ 

 

 

 

 

            

      ᒪᑕᓖ ᕆᐊᑦᕘᓐ  

                                      ᒪᐃᔭ  

 

 

 

        

   ᐊᐃᒥ ᐃᐅᓪᔪᔅᒪ  

   ᐊᐅᓚᑦᑎᔨᒻᒪᕆᐅᑲᐃᓐᓇᖅᑐᖅ  

 

 

ᓈᒻᒪᒋᔭᐅᔪᑦ ᓄᓇᓕᐸᐅᔭᐃᑦ ᑲᑎᒪᔨᖏᓐᓄᑦ ᐅᕙᓂ 23 ᐅᓪᓗᖓᓂ ᐋᑦᑑᐸ, 2018.   


